
ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᐅᑐᐱᕆ 27, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  

ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ 

ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ.  

 

>>ᖃᑎᒪᓯᒋᐊᖅᑐᑦ 9:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓛᒃᑯᑦ. 

ᐱᒋᐊᕐᓂᐊᕼᐋᖅᑎᓪᓗᑕ, ᒥᔅ ᕿᓕᖅᑎ 

ᐊᖕᒪᐃᔪᓐᓇᑮᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᕿᓕᖅᑎ, 

ᑐᓐᖓᓱᒋᑦᓯ ᑕᓪᓕᒥᐅᔪᖅ ᐅᓪᓛᒃᑯᑦ 

ᐅᑉᓗᖃᑦᓯᐊᓐᓂᐊᕆᕗᓯ ᐅᑉᓗᒥ.  

 

ᑲᑎᒪᔾᑎ 2, ᒥᓂᔅᑕᐅᑉ ᐅᖃᐅᓯᖏᑦ, ᓯᕗᓕᐅᖅᑎ 

ᐹᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 304 - 6(2): ᑲᓇᑕᒥ 

ᐅᓪᓗᖁᑎᖓ ᓱᓕᔪᒧᑦ 

ᐊᒃᑐᐊᖃᑎᒌᑦᑎᐊᕈᑎᓄᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ, 

ᖁᔭᓐᓇᒦᒃ ᐅᖃᖅᑎᑦᑎᔩ ᐅᓪᓛᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑕᐃᑦ 

ᓈᓚᒃᑐᑦ, ᐅᓪᓗᑐᐃᓐᓇᑯᓘᑎᓪᓗᒍ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᓴᑉᑕᒻᐸ 30-ᖑᑎᓪᓗᒍ, 

ᒥᓂᔅᑑᔪᑎᒍᑦ ᑭᒡᓕᓯᓂᐊᕐᓂᐅᖃᑦᑕᖅᓯᒪᔪᑦ 

ᐃᖃᓗᖕᓂ, ᑖᒃᑯᐊ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᓴᖅᑭᓚᐅᖅᑕᖓᑦ ᑕᒪᒃᑯᐊ ᓱᕈᓰᑦ 

ᑎᒍᔭᐅᕙᓚᐅᖅᑐᑦ ᐃᓕᓐᓂᐊᕆᐊᖅᑎᑕᐅᓪᓗᑎᒃ 

ᑲᓇᑕᒥ ᐃᓚᖓᑕ ᓄᓇᓕᖏᓐᓄᑦ.  

 

ᑕᒫᓂ ᐃᖃᓗᖕᓂ ᐊᒻᒪ ᓄᓇᕗᒻᒥ ᑕᒪᓐᓇ 

ᐅᔾᔨᕆᖃᑦᑕᖅᑕᕗᑦ ᐱᔾᔪᑎᒋᓗᒍ ᑖᒃᑯᐊ ᒐᕙᒪᑦ 

ᖄᖏᖅᓯᓚᐅᕐᒪᑕ 2022-ᒥ ᓴᑉᑕᒻᐸ 30, 

ᐱᒻᒪᕆᐅᖃᑕᐅᓗᓂ ᑕᒪᒃᑯᐊ ᕿᑲᕐᓂᐅᔪᑦ ᐱᓪᓗᒋᑦ. 

 

ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ ᑖᒃᑯᐊ 

ᐱᓚᐅᓐᖏᑎᓪᓗᒋᑦ ᑕᒪᓐᓇ ᐅᕕᓂᐅᔭᕐᒥᒃ 

ᐊᑎᒋᓯᒪᓂᖅ ᐱᒻᒪᕆᐅᓚᐅᖅᑐᖅ ᐃᖅᑲᐅᒪᓂᖅ 

ᐃᓕᓴᖅᓯᓂᓪᓗ ᐊᓂᒍᖅᓯᒪᔪᑦ ᓄᓇᖃᖅᑳᖅᑐᑦ ᐊᒻᒪ 

ᖃᓪᓗᓈᖅ ᑕᒪᒃᑯᐊ ᐅᑉᓗᒥ ᓴᑉᑕᒻᐸ 30 

ᐅᕕᓂᐅᔭᕐᒥᒃ ᐊᑎᒋᓯᒪᖃᑦᑕᖅᑐᑦ.  

 

ᕕᓕᔅ ᕗᑦᓯᐹᒃ ᑐᓐᖓᕕᐅᓯᒪᔪᖅ ᓴᖅᑭᑎᓯᒪᖕᒪᒍ, 

ᐃᓕᓐᓂᐊᕆᐊᖃᑦᑕᖅᓯᒪᔪᖅ, ᑖᓐᓇ ᐅᕕᓂᐅᔭᕐᒥᒃ 

ᐊᑎᒋᑖᓚᐅᖅᓯᒪᖕᒪᑦ ᐊᓈᓇᑦᑎᐊᖓᓂᒃ ᐊᒻᒪ 

ᑕᐃᖃᓂ ᐅᑉᓗᖅ ᓯᕗᓪᓕᖅᐹᖓᓂᒃ ᔭᒐᓐᓂᕆᓯᒪᔮ 

ᐊᒥᓱᑲᓪᓚᐅᑎᓪᓗᒋᑦ. 

 

ᐅᖃᖅᑏ, ᒥᔅ ᕗᑦᓯᐹᒃ ᐅᕕᓂᐅᔭᕐᒥᒃ ᐊᑎᒋᓯᒪᒍᕕᑦ 

ᐱᕚᓪᓕᕈᑕᐅᖃᑦᑕᖅᑐᖅ ᐊᓂᒍᐃᓯᒪᔪᓄᑦ ᐊᒻᒪ 

ᐃᓕᑕᖅᓯᓂᖅ ᑕᒪᓐᓇ ᐊᑐᒃᑲᓐᓂᕈᒪᓐᖏᑕᑦᑎᓐᓂᒃ. 

ᐊᒥᓱᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᑐᑭᓯᐅᒪᔪᑦ 

ᑕᒪᒃᑯᐊ ᐱᓂᕐᓗᒍᑕᐅᖃᑦᑕᖅᓯᒪᔪᑦ ᓱᕈᓰᓪᓗ 

ᐱᒻᒪᕆᐅᖕᒪᑕ.  

 

ᐅᖃᖅᑏ, ᑕᒪᓐᓇ ᑲᑎᖃᑦᑕᕐᓂᖅ ᒪᒃᑯᒃᑐᓪᓗ 

ᐃᓐᓇᐃᓪᓗ ᓴᑕᒻᐸ 30-ᒥ ᐃᖅᑲᐃᓯᖃᑦᑕᖅᑐᑦ 

ᓱᕈᓯᕗᑦ ᐱᒻᒪᕆᐅᓂᖏᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᑦ ᐅᖃᐅᓯᖏᑦ. ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 305 - 6(2): ᓄᓇᕗᒥ 

ᐊᕐᓇᐃᑦ ᑎᒍᔭᐅᓯᒪᕕᖓ ᓄᓇᓕᐸᐅᔭᒥ 

ᓴᓗᒻᒪᖅᓴᖅᑎᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒃᑐᖓ 

ᑐᓴᖅᑎᑦᑎᒋᐊᖓᓂᒃ ᑖᒃᑯᐊ ᓄᓇᕘᒥ 

ᐊᓄᓪᓚᒃᓰᕕᓕᕆᔨᒃᑯᑦ ᐊᒻᒪᓗ ᓄᓇᓕᐸᐅᔭᒃᑯᓪᓗ 

ᐃᖃᓗᖕᓂ ᓴᖅᑮᔭᑎᑦᑎᓯᒪᓕᖅᑐᑦ ᓄᑖᒥᒃ 

ᓄᓇᓕᐸᐅᔭᒧᑦ ᐱᓕᕆᓂᐊᖅᑐᑦ ᐱᔨᑦᑎᖅᑕᐅᔪᓄᑦ 

ᓄᓇᕘᑉ ᐊᕐᓇᓄᑦ ᑎᒍᔭᐅᓯᒪᕝᕕᖓᓂᒃ.  

 

ᑖᒃᑯᐊ ᐊᕐᓇᐃᑦ ᓄᓇᓕᐸᐅᔭᐅᑉ ᐃᓗᐊᓂ 

ᓴᓗᒻᒪᖅᓴᐃᖃᑦᑕᕐᓂᐊᖅᑐᑦ ᐱᒋᐊᓚᐅᖅᖢᑎᒡᓗ 

ᓇᑲᓲᑉ ᐃᓕᓐᓂᐊᕐᕕᖓᑕ ᐱᖑᐊᕐᕕᖓᓂᒃ. ᑖᒃᑯᐊ 

ᐊᕐᓇᐃᑦ ᐃᖃᓗᖕᒥᐅᓄᑦ ᖁᕕᐊᓲᑎᖃᖅᑐᓂᒃ 

ᖁᔭᓕᔭᐅᖃᑦᑕᐅᓚᐅᖅᑐᑦ ᓴᓗᒻᒪᖅᓴᖅᑕᐅᑎᓪᓗᒍ. 

ᑕᐃᑲᖓᑦ ᐋᒡᒐᓯᒥᑦ, ᐊᕐᓇᐃᑦ ᓴᓗᒻᒪᖅᓴᐃᔨᖏᑦ 

ᓴᓗᒻᒪᖅᓴᐃᖃᑦᑕᖅᓯᒪᔪᑦ ᓇᒥᕈᓘᔭᖅ 

ᓄᓇᓕᐸᐅᔭᐅᑉ ᐃᖃᓗᐃᑦ ᐃᓗᐊᓂ, 

ᐱᖃᓯᐅᔾᔭᐅᓪᓗᓂ ᓴᓂᕌ ᐃᓐᓇᒃᑯᕕᐅᑉ ᖃᓂᒋᔮᑕ. 

 

ᐱᓕᕆᐊᖅ ᓴᖅᑭᔮᖅᑎᑦᓯᒍᑕᐅᔪᖅ 

ᐱᓕᕆᐊᒃᓴᖃᖅᑎᐅᓂᕐᒥᒃ, 

ᑲᑐᔾᔨᖃᑎᒌᒍᑎᖃᕐᓂᕐᒥᒃ, ᑐᓐᖓᕕᖃᕐᓂᒥᓪᓗ 

ᑎᒍᔭᐅᓯᒪᔪᑦ ᐃᑲᔪᕈᓐᓇᖅᓯᑎᑕᐅᓪᓗᑎᒃ ᓄᓇᒥᓐᓂ. 

ᑎᒍᔭᐅᓯᒪᔪᑦ ᐅᐱᒍᓱᑉᐸᑦᑐᑦ, 

ᐱᔭᕇᖅᓯᑦᓯᐊᕐᓂᕐᒥᓪᓗ ᖁᕕᐊᒍᑎᖃᖅᑐᑎᒃ, 

ᓇᒻᒥᓂᕐᓗ ᐅᐱᒋᓂᖅᓴᐅᓕᕐᓗᑎᒃ, 

ᐃᑲᔪᕐᓂᖃᑦᓯᐊᖅᑐᖅ ᑕᒪᓐᓇ 

ᒪᒥᓴᖅᐸᓪᓕᐊᓂᖏᓐᓄᑦ. 

 

ᓄᑖᖅ ᐊᕐᓇᐃᑦ ᓄᓇᓕᓐᓄᑦ 

ᐃᑲᔪᕆᐊᖅᐸᓐᓂᖏᓐᓄᑦ ᐱᓕᕆᐊᖅ ᐊᒻᒪᓗ 

“ᓴᓗᒻᒪᖅᓴᐃᓂᖅ ᓄᓇᓕᐸᐅᔭᕐᒥᒃ” 

ᐱᒋᐊᖅᑎᑕᐅᓯᒪᔪᖅ ᐱᕕᖃᕐᕕᐅᔪᖅ ᑎᒍᔭᐅᓯᒪᔪᑦ 

ᐃᑲᔪᕐᓂᒃᑯᑦ ᐊᑦᑐᐃᓂᖃᑦᓯᐊᕈᓐᓇᖁᓪᓗᒋᑦ 

ᐊᕙᑎᒥᓐᓂᒃ ᐊᑑᑎᖃᑦᓯᐊᖅᑐᓂᒃ 

ᐱᓕᕆᐊᖃᖅᑎᑕᐅᓂᒃᑯᑦ ᓄᓇᓕᓐᓂᓗ 

ᐃᓚᐅᖃᑕᐅᑎᑦᓯᓂᒃᑯᑦ ᐊᓂᒍᓐᓇᓛᕐᖓᑕ 

ᓱᓇᒃᑯᑎᖃᑦᓯᐊᕐᓂᖅᓴᐅᓗᑎᒃ ᐅᑎᖅᐸᓪᓕᐊᓕᕈᑎᒃ 

ᐃᓅᖃᑎᒌᓄᑦ, ᐃᖃᓗᒻᒥᐅᑦ 

ᐱᕚᓪᓕᕈᑎᖃᖅᑎᓪᓗᒋᑦ ᓴᓗᒪᓂᖅᓴᒥᒃ 

ᓄᓇᓕᖃᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

ᐊᑐᓕᖅᑎᑕᐅᓂᖓ ᓄᓇᕘᓕᒫᒥ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒻᒥᐅᑦ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᔫᓂᐅᑎᓪᓗᒍ, 

ᐅᖃᐅᑎᓚᐅᖅᐸᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᔭᕇᖅᓯᓚᐅᕐᒪᑕ ᓄᓇᕗᓕᒫᕐᒥᑦ 

ᐃᖅᑲᓇᐃᔭᓕᖅᑎᑦᓯᓂᕐᒧᑦ ᐊᑐᐊᒐᖓᓂᒃ, 

ᑕᐃᔭᐅᕙᓚᐅᖅᑐᖅ ᐊᓯᔾᔨᒐᒃᓴᐅᔪᓂᒃ 

ᐃᖅᑲᓇᐃᔭᕐᕕᖕᓄᑦ ᐊᑐᐊᒐᕐᓂᒃ. ᑖᓐᓇ ᐊᑐᐊᒐᖅ 

ᐊᔪᓐᖏᑎᑦᑎᕗᖅ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔮᒃᓴᓂᒃ ᒪᓂᓴᐅᑕᐅᔪᓐᓇᕐᓗᑎᒃ 

ᖃᔅᓯᑲᓪᓚᖕᓂ ᐃᖅᑲᓇᐃᔭᕐᕕᐅᔪᓐᓇᕋᔭᖅᑐᓂᒃ 

ᓄᓇᕗᒻᒥ. ᑲᔪᓯᓂᖃᑦᑎᐊᖅᑐᖅ ᐱᓇᔪᒃᓯᒪᔪᖅ 

ᓂᕈᐊᕆᔭᖃᕈᓐᓇᖅᐳᖅ ᐃᖅᑲᓇᐃᔭᕐᓂᕐᒥᒃ ᓄᓇᕗᒻᒥ 

ᓄᓇᓕᖕᓂ ᒪᓂᒪᔪᖃᕐᓗᓂ ᑎᑎᕋᕐᕕᖕᒥ 

ᐃᒪᓐᓇᐅᓐᖏᖔᖅᑐᖅ ᐃᖅᑲᓇᐃᔭᓕᖅᑑᑉ 

ᑎᒃᑯᐊᖅᑕᐅᕝᕕᒋᓯᒪᔭᖓ ᓄᓇᖓᓐᓂ. 

 

ᐅᖃᖅᑎᑦᑎᔩ, ᓄᓇᕘᓕᒫᒥ 

ᐃᖅᑲᓇᐃᔭᓕᖅᑎᑦᓯᓂᕐᒧᑦ ᐊᑐᐊᒐᖓᑦ 

ᓇᓗᓇᐃᖅᓯᓯᒪᖕᒪᑦ ᐱᓕᕆᕕᖕᒪ ᐊᖏᖅᓯᒪᓂᖓᓂᒃ 

ᖃᓄᖅᑑᕐᓂᕐᒥᒃ. ᐊᔾᔨᐅᓐᖏᑦᑑᕗᖅ 

ᐃᖅᑲᓇᐃᔭᖅᑎᓄᑦ ᐃᓐᓄᒃᑕᐅᓯᒪᓐᖏᑦᑐᓄᑦ 

ᐊᐅᓚᑦᑎᔨᐅᔮᕐᔪᒃᖢᑎᒃ ᑎᑎᕋᕐᕕᖕᒥ ᐃᓂᒃᓴᓂᒃ 

ᐊᒻᒪ ᐃᒡᓗᑖᕆᐊᖃᖅᑐᓂᒃ. ᐊᐅᓚᑦᑎᓪᓗᑕ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕕᒃᓴᐅᔪᓂᒃ ᓯᐊᒻᒪᒃᑎᕆᒃᑲᓐᓂᕐᓂᕐᒧᑦ ᒐᕙᒪᒃᑯᑦ 

ᐊᐅᓚᑕᖏᓐᓂᒃ, ᑖᓐᓇ ᐊᑐᐊᒐᖅ 

ᐃᑲᔪᖅᑐᐃᑦᑎᐊᖅᑐᖅ ᑲᑐᔾᔨᓗᑕᒥᒃ 

ᐱᓕᕆᐊᒃᓴᑦᑎᓐᓂᒃ. 
 

ᐅᖃᖅᑎᑦᑎᔩ, ᓄᓇᕘᓕᒫᒥ ᐃᖅᑲᓇᐃᔭᓕᖅᑎᑦᓯᓂᕐᒧᑦ 

ᐊᑐᐊᒐᐃᑦ ᖃᐅᔨᒪᔾᔪᑎᑦᓴᐃᑦ, ᐃᓕᓐᓂᐊᕈᑎᒃᓴᖏᑦ, 

ᐊᒻᒪᓗ ᐊᓯᖏᑦ ᐃᑲᔪᖅᑐᐃᔾᔪᑏᑦ ᐊᑐᖅᑕᐅᓕᖅᑐᑦ. 

ᑕᒪᓐᓇ ᐃᖅᑲᓇᐃᔭᖅᑎᑖᕐᓂᖅ ᐊᑐᐃᓐᓇᐅᕗᖅ 

ᒐᕙᒪᒃᑯᑦ ᐱᓕᕆᕕᖏᓐᓄᑦ ᐊᑐᖅᑕᐅᔪᓐᓇᕐᓗᓂ 

ᓈᒻᒪᒃᑐᓂᒃ ᐃᖅᑲᓇᐃᔮᖃᖅᐸᑕ ᐊᒻᒪᓗ 

ᐊᒡᓚᕝᕕᖃᖅᐸᑕ ᑕᐃᒪᐃᑦᑐᓄᑦ ᐃᖅᑲᓇᐃᔮᖅᑖᖅᑐᓄᑦ. 
 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓇᓱᒃᐸᓪᓕᐊᕗᑦ 

ᐱᕕᒃᓴᐅᔪᓐᓇᖅᑐᓂᒃ ᒪᓂᓴᐅᑎᒃᓴᓂᒃ ᓯᕗᓪᓕᖅᐹᒥᒃ 

ᐃᖅᑲᓇᐃᔮᒃᓴᒥᒃ ᐊᑐᐊᒐᖅᑖᓵᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᑦᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

ᐋᓐᓂᐊᕖᑦ ᒪᑐᔭᐅᓯᒪᓂᖏᑦ (ᒪᐃᓐ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  
 

(ᑐᓵᔨᑎᒍᑦ) ᐅᖃᖅᑏ, ᔫᓂᐅᕋᑖᖅᑐᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒃᓱᕈᓐᓇᑐᒃᑰᓚᐅᕐᒪᑕ. 

ᐅᖃᖅᑎᑦᑎᔩ, ᔫᓂᐅᑎᓪᓗᒍ, ᐋᓐᓂᐊᓯᐅᖅᑎᑭᒃᓴᕐᓂᖅ 

ᐱᔾᔪᑎᒋᓪᓗᒍ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑎᑎᖅᑲᐅᑎᖏᓐᓂᒃ ᕿᒥᕐᕈᓪᓗᑎᒃ 

ᓇᓚᐅᑦᑖᕈᑎᖃᓚᐅᖅᓯᒪᖕᒪᑕ 350 ᐅᓪᓗᐃᑦ ᐅᖓᑖᓂ 

ᐋᓐᓂᐊᕖᑦ ᒪᑐᓯᒪᔭᕆᐊᖃᕋᔭᓚᐅᖅᑐᑦ 12 ᓄᓇᓖᑦ 

ᐋᓐᓂᐊᕕᖁᑎᖏᑦ ᐊᐅᔭᐅᓂᖓᓂ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐅᐸᓗᖓᐃᔭᐅᑎᖃᕋᓗᐊᖅᑎᓪᓗᒋᑦ ᑐᐊᕕᕐᓇᖅᑐᓄᑦ 

ᐱᔨᑦᑎᕋᐅᑎᑦ ᐊᑐᐃᓐᓇᐅᖁᓪᓗᒋᑦ ᒪᑐᓯᒪᑎᓪᓗᒋᑦ, 

ᓇᓚᐅᑦᑖᖅᑕᐅᔪᑦ ᐃᓱᒫᓘᑕᐅᕐᔪᐊᓚᐅᖅᐳᑦ 

ᑭᒡᒐᖅᑐᐃᓪᓗᑎᒡᓗ 1000-ᖏᓐᓃᑦᑐᓂᒃ ᐃᑲᕐᕋᖏᓐᓂᒃ 

ᐊᓯᐅᔨᓚᐅᖅᑐᑦ. 
 

ᖁᔭᓕᓪᓚᕆᒍᒪᕗᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓚᑦᑎᔨᖏᓐᓂᒃ. ᑖᒃᑯᐊ ᐃᖅᑲᓇᐃᔭᖅᑎᑭᔅᓴᕐᓂᖅ 

ᐱᔾᔪᑎᒋᓪᓗᒍ ᐊᒃᓱᕈᒻᒪᕆᓚᐅᖅᑐᑦ 

ᐃᖅᑲᓇᐃᔭᖅᑎᑖᕋᓱᒃᖢᑎᒃ, ᕿᓂᖅᖢᑎᒃ, ᐊᒻᒪᓗ 

ᐃᖅᑲᓇᐃᔭᖅᑎᒥᖕᓂᒃ ᐱᔭᒃᓴᖅᑖᖅᑎᑦᑎᒃᑲᓐᓂᖅᖢᑎᒃ. 

ᐱᓕᕆᖃᑎᒌᑦ ᓇᑲᑎᕆᔪᓐᓇᓚᐅᖅᑐᑦ ᐋᓐᓂᐊᕕᐅᑉ 

ᒪᑐᔭᐅᓂᖓᓄᑦ ᐅᓪᓗᓄᑦ 9-ᓄᑦ ᐅᓪᓘᖕᓄᓪᓗ 

ᒪᕐᕉᖕᓄᑦ ᐋᓐᓂᐊᕕᖕᓂᒃ. 
 

ᓴᓐᖏᒃᑎᒋᐊᖅᑎᑦᑎᓂᖅ ᐃᖅᑲᓇᐃᔭᖅᑎᓂᒃ 

ᐱᒻᒪᕆᐊᓘᓪᓗᓂ ᓯᕗᓪᓕᖅᐸᐅᔾᔭᐅᓯᒪᕗᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᐊᑯᓂᐅᓂᖅᓴᒧᑦ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐋᖅᑭᒋᐊᕈᑎᒃᓴᓂᒃ 

ᐱᔪᒪᒐᑦᑕ, ᓄᓇᕗᒻᒥᐅᑦ ᐊᑐᕈᓐᓇᖁᓪᓗᒋᑦ 

ᑲᒪᒋᔭᐅᑦᑎᐊᖏᓐᓇᕆᐊᓕᖕᓂᒃ  ᑲᒪᒋᔭᐅᖏᓐᓇᕆᐊᓕ

ᖕᓄᓪᓗ. ᐊᒃᑐᐃᓗᐊᖅᑕᐃᓕᑎᑦᑎᓂᖅ 

ᐱᓕᕆᐊᖑᕙᓪᓕᐊᔪᒪᔪᓂᒃ ᐊᑐᒐᒃᓴᓪᓗ ᓲᕐᓗ 

ᐊᕐᕌᒍᓄᑦ-ᑕᓪᓕᒪᓄᑦ ᐊᖅᑯᑎᒃᓴᖅ ᓴᓐᖏᒃᑎᒋᐊᕐᓗᒍ 

ᓄᓇᕗᒻᒥ ᐃᓗᐊᖅᓴᐃᔨᑦ ᐃᖅᑲᓇᐃᔭᖅᑎᖏᑦ ᐃᑲᔪᓲᑦ 

ᐊᐅᓚᐃᓐᓇᕈᓐᓇᖁᓪᓗᒋᑦ ᐃᓕᓐᓂᐊᖅᓯᒪᓪᓚᕆᒃᑐᓄᑦ 

ᐃᖅᑲᓇᐃᔭᕐᕕᖕᓂ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓇᓗᓇᐃᖅᓯᖕᒥᔪᑦ ᓄᓇᕗᒻᒥ 

ᐱᓇᔪᖃᑕᐅᖏᓐᓇᕋᓗᐊᕐᒪᖔᑕ ᒫᓐᓇᓕᓴᕐᓂᒃ 

ᐃᖅᑲᓇᐃᔮᒃᓴᓂᒃ ᐃᑲᔪᖅᓱᐃᓪᓗᑎᒡᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᔪᓂᒃ 

ᐃᖅᑲᓇᐃᔭᖅᑎᖃᐃᓐᓇᖅᑐᓂᒡᓗ ᐃᓗᐊᖅᓴᐃᔨᓂᒃ 

ᐊᑕᖐᔪᓂᒃ ᐱᕐᔪᐊᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 

ᑲᑎᖅᓱᖅᓯᒪᔪᓂᒃ. 
 

ᑖᒃᑯᑎᒎᓇᖅ ᑕᒪᐃᓐᓄᑦ ᐱᒋᐊᖅᑕᐅᓯᒪᔪᓄᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᐅᓯᒋᐊᖅᑎᑦᑎᔪᒪᕗᑦ 

ᐊᑭᓕᖅᑕᐅᕙᖕᓂᕆᕙᒃᑕᖏᓐᓂᒃ 

ᐱᕚᓪᓕᕈᑕᐅᕙᒃᑐᓄᓪᓗ ᐋᖅᑭᒃᓱᐃᓗᑎᒡᓗ 

ᐊᓯᔾᔨᒋᐊᒐᒃᓴᐅᔪᓂᒃ, ᐃᓱᒪᒃᓴᖅᓯᐅᑦᑎᐊᖅᓯᒪᓗᓂ 

ᐃᖅᑲᓇᐃᔭᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ 

ᐱᔪᒃᓯᑎᑦᑎᔪᒪᓂᕐᒧᑦ ᐱᓯᒪᐃᓐᓇᕈᒪᓂᕐᒧᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ  ᐱᓕᕆᔨᓪᓚᕆᖕᓂᒃ.

ᓄᓇᕗᒻᒥᐅᑦ  ᐱᔭᕆᐊᖃᖅᐳᑦ ᓴᓐᖏᔫᔪᒥᒃ 

ᐊᑕᐅᓰᓐᓇᓕᔪᒥᒡᓗ ᐃᓗᐊᖅᓴᐃᓂᕐᒧᑦ 

ᐃᖅᑲᓇᐃᔭᖅᑎᒋᔭᐅᔪᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ ᐊᒃᓱᕈᖅᖢᑎᒃ 

ᐱᓕᕆᕗᑦ ᑕᒪᓐᓇ ᓴᖅᑭᔮᓕᖅᑎᑦᑐᒪᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  
 

ᐊᖓᔪᖅᑳᑉ ᐅᖃᐅᓯᖓ 308 - 6(2): ᓄᓇᕗᒥ 

ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᑲᑎᒪᓂᖏᑦ 

(ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒍᑦ) 

ᐅᖃᖅᑎᑦᑎᔨ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪᓗ ᓄᓇᕗᒻᒥᐅᑦ.  
 

ᐅᖃᖅᑎᑦᑎᔩ, ᑕᖅᑭᐅᓵᖅᑐᒥ, ᐱᓕᕆᕝᕕᒋᔭᒃᑲ 

ᑲᔪᓯᑎᑦᑎᓚᐅᖅᐳᑦ ᓯᕗᓪᓕᖅᐹᒥᒃ 

ᓵᓐᖓᖃᑦᑕᐅᑎᓪᓗᑎᒃ ᐃᓕᓴᐃᔩᑦ ᐊᖓᔪᖅᑳᖏᑕ  



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᕐᔪᐊᕐᓂᕆᔭᖓᓂᒃ 2019-ᖑᓚᐅᕐᓂᖓᓂᒃ, 

ᑐᓐᖓᓱᒃᑎᑦᑎᓪᓗᑎᒃ ᓯᕗᓕᖅᑎᓂᒃ 30-ᓂᒃ 

ᐃᓕᓐᓂᐊᕐᕕᖕᓂᒃ ᐱᓕᕆᖃᑎᒌᖁᓪᓗᒋᑦ, 

ᐊᒥᖅᑳᖃᑎᖃᖁᓪᓗᒋᑦ ᖃᐅᔨᒪᓂᕆᔭᐅᔪᓂᒃ 

ᐃᓚᐅᓗᑎᒡᓗ ᑐᓴᐅᒪᑦᑎᐊᕐᓇᖅᑐᓄᑦ 

ᐱᓕᕆᖃᑎᒌᖕᓂᕐᓄᑦ. ᑕᒪᑐᒪᓂ ᐊᕐᕌᒍᒥ, 

ᐃᓕᓐᓂᐊᕐᕕᖕᒥ ᐊᖓᔪᖅᑳᑦ ᑲᑎᒪᕐᔪᐊᕐᓂᕆᔭᖓᑦ 

ᐱᔾᔪᑎᖃᓪᓗᐊᑕᓚᐅᖅᐳᖅ ᐃᓅᖃᑎᒌᑦᑎᐊᕐᓂᕐᒥᒃ: 

ᐱᒻᒪᕆᐅᑎᑦᑎᓗᓂ ᐊᓯᖏᓐᓂᒃ, ᐃᓅᖃᑎᒌᓄᑦ, ᐊᒻᒪ 

ᐃᒃᐱᒍᓱᑦᑎᐊᕐᓂᖅ ᐃᓄᖕᓂᒃ.  
 

ᐅᖃᖅᑎᑦᑎᔩ, ᐃᓕᓐᓂᐊᕐᕕᑦᑎᓐᓂ ᓯᕗᓕᖅᑎᕗᑦ 

ᐱᔾᔪᑎᖃᓪᓗᐊᑕᓚᐅᖅᐳᑦ ᐱᕕᒃᓴᒥᓂᒃ ᐊᒻᒪ 

ᐅᖃᖃᑎᒌᒃᖢᑎᒃ ᖃᐅᔨᓇᓱᒃᖢᑎᒃ ᖃᓄᖅ 

ᑐᑭᖃᕐᒪᖔᑦ ᓯᕗᓕᖅᑎᓐᖑᖅᑎᓪᓗᒋᑦ 

ᐃᓕᓐᓂᐊᕐᕕᖕᓂᒃ ᑕᑯᒃᓴᐅᑎᑦᑎᔪᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. ᐅᐱᒍᓱᒃᐳᖓ ᐱᓕᕆᕝᕕᑦᑕ 

ᐊᖏᖅᓯᒪᓂᖓᓂᒃ ᐊᒥᖅᑳᖃᑎᖃᕐᓂᕐᒥᒃ 

ᐱᒻᒪᕆᐅᒋᔭᐅᔪᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ 

ᐅᖃᐅᓯᖓᓂᒡᓗ ᐃᓕᓐᓂᐊᖅᑎᖁᑎᑦᑎᓐᓄᑦ, 

ᐃᓕᓴᐃᔨᓄᑦ ᐃᓕᓐᓂᐊᕐᕕᖕᓄᓪᓗ. 
 

ᐅᖃᖅᑎᑦᑎᔩ, ᑕᕝᕘᓇ ᑲᑎᒪᓂᒃᑯᑦ, ᓄᓇᕗᒻᒥᑦ 

ᐃᓕᓴᐃᔨᑦ ᐊᖓᔪᖅᑳᖏᑦ ᐱᕕᖃᓚᐅᖅᑐᑦ 

ᐱᐅᓯᒋᐊᖅᑎᑦᑎᓪᓗᑎᒃ ᐃᓕᓐᓂᐊᕐᑎᑦᑎᓂᕐᒧᑦ 

ᓯᕗᓕᖅᑎᐅᓂᕐᒥᒃ ᐃᓕᓐᓂᐊᖃᑎᖃᖅᖢᑎᒃ 

ᐃᓕᓐᓂᐊᖃᑎᒥᓂᒃ. ᐱᓕᕆᕝᕕᒋᔭᕗᑦ 

ᓴᖅᑭᑎᑦᑎᓚᐅᖅᐳᖅ ᑐᓴᖅᑕᐅᔪᒃᓴᓂᒃ 

ᐃᓕᓐᓂᐊᕆᐅᖅᓴᓕᓵᖅᑐᓂᒃ ᐸᐃᕆᕝᕕᖕᓂᓪᓗ, 

ᑐᓴᐅᒪᑎᑦᑎᓂᕐᒧᑦ ᐱᓕᕆᔾᔪᑕᐅᕙᒃᑐᓂᒃ, 

ᑮᓇᐅᔭᓂᓪᓗ, ᐊᓯᖏᓐᓂᒡᓗ. ᖃᐃᖁᔨᓚᐅᕆᕗᒍᑦᑕᐅᖅ 

ᐃᓐᓇᕐᓂᒃ ᒪᒃᑯᒃᑐᓂᒡᓗ ᐃᓚᐅᖁᓪᓗᒋᑦ 

ᐃᓱᒪᒃᓴᖅᓯᐅᑦᑎᐊᖅᓯᒪᓂᒃᑯᑦ ᑲᔪᓯᓂᖃᑦᑎᐊᖅᑐᒃᑯᓪᓗ 

ᐅᖃᖃᑎᒌᖕᓂᕐᓂᒃ. 
 

ᖁᔭᓕᔪᒪᕙᒃᑲ ᐃᓕᓐᓂᐊᕐᕕᖕᒥ ᐊᖓᔪᖅᑳᑦ 

ᐱᕕᖃᕈᓐᓇᓚᐅᕐᒪᑕ ᐱᓕᕆᖃᑎᒌᒃᐸᓪᓕᐊᓪᓗᑎᒃ 

ᐃᓕᓐᓂᐊᖃᑎᒥᓂᒃ, ᖃᐅᔨᒪᔭᒥᓂᒃ ᑐᓴᖅᑎᑦᑎᓪᓗᑎᒃ, 

ᐊᒻᒪ ᐅᔾᔨᕈᓱᓕᒃᑲᓐᓂᖁᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᑐᓕᕆᔾᔪᑎᕗᑦ 

ᐱᐅᓯᒋᐊᖁᓪᓗᒍ.  
 

ᐃᓕᓴᐃᔨᑦ ᐊᖓᔪᖅᑳᓕᒫᖏᑦ, ᐃᓕᓐᓂᐊᖅᑎᑦ, 

ᐃᓕᓴᐃᔨᑦ ᐊᒻᒪ ᐃᖅᑲᓇᐃᔭᖅᑎᑦ ᑲᔪᓯᑦᑎᐊᖁᕙᒃᑲ 

ᐃᓕᓐᓂᐊᑦᑎᐊᕐᓇᒥᒃ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒍᑦ) 

ᐅᖃᖅᑎᑦᑎᔩ.   
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᖃᐃᕐᓂᖅ.  

ᐊᖓᔪᖅᑳᑉ ᐅᖃᐅᓯᖓ 309 - 6(2): 

ᓴᓂᑭᓗᐊᕐᒥ ᐊᓄᕆᒧᑦ ᓄᑭᓪᓚᐅᑎᓕᐅᕐᓂᕐᒧᑦ 

ᐱᓕᕆᐊᖅ ᖁᓪᓕᖅ ᐆᒻᒪᖅᑯᓕᕆᔨᒃᑯᓐᓄᑦ 

ᐊᑎᓕᐅᖃᑎᒋᔭᐅᔪᖅ (ᖃᐃᕐᓂᖅ) 
 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ.  
 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᓇᓗᓇᐃᖅᓯᕗᒍᑦ 

ᓯᕗᒧᐊᖅᐸᓪᓕᐊᓂᑦᑎᓐᓂᒃ ᓄᓇᕗᑦ 

ᐃᖏᕐᕋᓂᕆᔭᖓᓂᒃ ᑲᔪᓰᓐᓇᕈᓐᓇᖅᑐᒥᒃ 

ᐃᑯᒻᒪᖅᑯᑎᓕᐅᕐᓂᕐᒥᒃ ᓯᕗᓂᒃᓴᒥ. 

ᖁᕕᐊᓱᑦᓯᐊᖅᐳᖓ ᑐᓴᖅᑎᑦᓯᕗᖓ 

ᐊᑎᓕᐅᓚᐅᕆᐊᑦᓴᖅ ᐆᒻᒪᖅᑯᑎᓄᑦ ᓂᐅᕕᕐᓂᕐᒧᑦ 

ᐊᖏᕈᑎᒥᒃ (ᐃᑯᒪᒥᒃ ᓂᐅᕕᕈᓐᓇᐅᑎᐅᑉ 

ᐊᖏᕈᑎᖓ) ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ 

ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ. 

ᐊᑎᓕᐅᖅᑕᐅᓪᓚᕆᓚᐅᖅᑐᖅ ᐊᖏᕈᑎ ᓯᑦᑎᒻᕙ 

29, 2023, ᕼᐋᒻᒪᓚᑦᑯᑦ ᓴᓂᑭᓗᐊᖕᒥᑦ...  
 

>>ᐸᑦᑕᑐᖅᑐᑦ 
 

ᖁᕕᐊᓱᓚᐅᖅᐳᖓᓗ ᐃᓚᐅᔭᕆᐊᒃᓴᖅ ᑕᒪᑐᒧᖓ, 

ᐅᖃᖅᑎᑦᑎᔩ.   
 

ᑖᓐᓇ ᐊᖏᖃᑎᒌᒍᑎ ᓇᓗᓇᐃᖅᓯᕗᖅ 

ᐱᕙᓪᓕᐊᓂᕆᔭᐅᔪᒥᒃ ... ᒪᒥᐊᓇᖅ .... ᐊᓄᕆᕐᔪᐊᖅ 

ᓄᑲᑉᐱᐊᑦ ᐱᓕᕆᐊᒃᓴᖓᓂᒃ, ᐊᓄᕆᕐᔪᐊᖅ 

ᑐᑭᖃᖅᖢᓂ "ᐊᓄᕆᕐᔪᐊᒥᒃ" ᐃᓄᒃᑎᑐᑦ, 

ᓯᕗᓪᓕᖅᐹᖅ ᐊᓄᕆᒨᖅᑐᒥᒃ-ᐊᐅᓚᑕᐅᔪᖅ 

ᐃᓛᒃᑰᖅᑐᒥᒃ ᐆᒻᒪᖅᑯᒻᒥᒃ ᓴᖅᑭᑎᑦᑎᕙᓪᓕᐊᓂᕐᒧᑦ 

ᐊᖏᖃᑎᒌᒍᑕᐅᓯᒪᔪᖅ ᐅᑭᐅᖅᑕᖅᑐᒥ 

ᐊᕕᒃᓯᒪᓂᕐᒧᑦ. ᑖᓐᓇ ᐊᑎᓕᐅᕐᓂᓪᓚᕆᒃ 

ᑕᑯᑦᓴᐅᑎᑦᓯᕗᖅ ᐱᓕᕆᖃᑎᒌᓐᓂᕐᒥᒃ 

ᐃᓱᒪᒃᓴᖅᓯᐅᑦᓯᐊᖅᓯᒪᓂᕐᒥᓪᓗ ᑲᔪᓰᓐᓇᕈᓐᓇᖅᑐᒥᒃ 

ᓯᕗᓂᒃᓴᒥᒃ ᓄᓇᕗᒻᒥ, ᑕᒪᓐᓇᓗ 

ᑕᐅᑐᖅᑰᖅᑕᐅᓪᓗᓂ ᑕᒪᐃᓐᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᓄᓇᕗᒻᒥᑦ 

ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ ᑲᑐᔾᔨᓪᓗᑎᒃ. 

ᐱᔾᔪᑎᒋᓪᓗᒍ ᑲᑐᔾᔨᓗᑕ ᐱᓕᕆᐊᑦᓴᕗᑦ, ᑖᓐᓇ 

ᐃᒻᒥᒃᑰᖅᑐᑦ ᐆᒻᒪᖅᑯᑎᑖᖅᑎᑦᑎᕙᒃᑐᑦ ᐱᓕᕆᐊᖓᑦ 

ᐊᖏᖃᑎᒌᒍᑎ ᑳᓐᑐᓛᑐᐃᓐᓇᐅᓐᖏᓚᖅ; 

ᐊᖏᖅᓯᒪᓂᖃᖅᐳᒍᑦ ᓄᓇᓕᑦᑎᓐᓄᑦ 

ᐱᓕᕆᖃᑎᒌᓐᓂᐊᕋᑦᑕ ᐱᕈᖅᓴᐃᓗᑕ ᓄᓇᕘᑉ 

ᐊᑐᒃᑲᓐᓂᕈᓐᓇᖅᑐᓂᒃ ᓄᓇᕗᒻᒥ, 

ᐱᕙᓪᓕᐊᑎᑦᑏᓐᓇᕐᓗᑕᓗ ᐊᑐᕐᓗᑕᓗ ᓄᓇᕘᑉ 

ᐃᖅᑲᓇᐃᔭᖅᑎᖏᓐᓂᒃ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔨᑕᒻᒪᕆᓐᓂᓪᓗ ᐆᒻᒪᖅᑯᓯᐅᕆᓂᕐᒥᒃ 

ᐃᒡᓗᑦᑎᓐᓂᒃ, ᓇᖕᒥᓂᖁᑎᓕᓐᓂᒃ ᓴᓇᕝᕕᓐᓂᓪᓗ.  

 

ᑕᐃᒫᖅᐸᓪᓕᐊᓕᖅᑎᓪᓗᖓ, ᖁᔭᓕᓪᓚᕆᒍᒪᕗᖓ 

ᒪᐃᔭ ᑲᑦᑐᕐᒥᒃ, ᓴᓂᑭᓗᐊᕐᒥᐅᓄᑦ 

ᐱᓕᕆᓪᓚᕆᒍᒪᓂᖏᓐᓄᑦ ᐃᑲᔪᕐᓂᖏᓐᓄᓪᓗ 

ᑕᐅᑐᖅᑰᖅᑕᐅᔪᒥᒃ ᐆᒻᒪᖅᑯᒻᒥᒃ ᓂᐅᕕᕐᓂᐊᕐᓗᓂ 

ᐊᖏᖃᑎᒌᒍᑎᒥᒃ ᐅᑯᖕᓄᓐᖓ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᒻᒪᓗ ᓄᓇᕗᒻᒥ 

ᒪᑭᔅᓴᐅᑎᑦ ᑯᐊᐳᕇᓴᓐᖓ. ᐃᓕᓴᕆᔪᒪᖕᒥᔭᒃᑲ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐃᑲᔪᖅᑐᐃᖏᓐᓇᕐᓂᖏᓐᓄᑦ ᑕᒪᓐᓇ 

ᑲᔪᓰᓐᓇᕈᓐᓇᖅᑐᒥᒃ ᐆᒻᒪᖅᑯᑎᖃᕐᓂᕐᒧᑦ 

ᐊᓂᒍᖅᑕᐅᕙᓪᓕᐊᔪᖅ ᓴᖅᑭᑉᐸᓪᓕᐊᓕᖁᓪᓗᒍ. 

ᖁᔭᓐᓇᒥᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᓯᓕᒻᒧᑦ, ᒥᔅᑕ ᖂᑭᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 414 - 6(2): 

ᓂᕿᒃᓴᑦ ᐊᑐᐃᓐᓇᐅᓂᖏᓐᓄᑦ 

ᖃᐅᔨᓵᖑᓂᖓ ᑕᓗᕐᔪᐊᓂ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑎᐅᖃᑎᒃᑲ 

ᑐᓴᖅᑎᑦᑐᒪᓪᓗᒋᑦ ᐱᒻᒪᕆᐅᔪᒥᒃ ᓂᕆᔭᒃᓴᓂᒃ 

ᐊᑐᐃᓐᓇᖃᕈᓐᓇᕐᓂᕐᒧᑦ ᖃᐅᔨᓴᖅᑕᐅᔪᒥᒃ 

ᐱᓕᕆᐊᖑᓪᓗᓂ ᑐᕌᓐᑐ ᓯᓚᑦᑐᖅᓴᕐᕕᒡᔪᐊᖓᓂ 

ᐱᓕᕆᖃᑎᒋᑦᑎᐊᕐᓗᒋᑦ ᑕᓗᕐᔪᐊᑉ ᕼᐋᒻᓚᒃᑯᖏᑦ 

ᐊᒻᒪᓗ ᕗᐃ, ᓄᓇᑦᓯᐊᖅ.  

 

ᐅᖃᖅᑎᑦᑎᔩ, ᔫᓂ 6, 2023-ᒥ, ᑲᓇᑕᒥ ᒥᓂᔅᑕ 

ᐅᑭᐅᖅᑕᖅᑐᒥᐅᓄᑦ ᑐᓴᖅᑎᑦᑎᓚᐅᖅᐳᖅ ᑕᓪᓕᒪᓂᒃ 

ᓄᓇᖃᖅᑳᖅᓯᒪᔪᓂᒃ-ᐊᐅᓚᑕᐅᔪᓂᒃ ᐱᓕᕆᐊᒃᓴᓂᒃ 

ᖃᐅᔨᓴᕈᒪᓪᓗᑎᒃ ᓂᕆᔭᒃᓴᖃᑦᑎᐊᕐᓂᕐᒥᒃ ᐊᒻᒪ 

ᐊᔾᔨᒌᒃᑎᑦᑎᓐᖏᓐᓂᕐᒥᒃ ᐅᑭᐅᖅᑕᖅᑐᒥ ᓄᓇᓕᖕᓂ. 

ᑖᒃᑯᐊ ᐱᓕᕆᐊᑦ ᑮᓇᐅᔭᖃᖅᑎᑕᐅᕗᑦ ᑲᓇᑕᒥ 

ᓂᕿᒃᓴᖃᑦᑎᐊᕐᓂᕐᒧᑦ ᖃᐅᔨᓴᕐᓂᕐᒧᑦ ᑮᓇᐅᔭᓂᒃ. 

 

ᑖᓐᓇ ᐱᓕᕆᐊᖑᔪᖅ ᑕᐃᔭᐅᕗᖅ 

ᐃᓕᑦᑎᕙᓪᓕᐊᓂᖅ ᓄᓇᖃᖅᑳᖅᑐᑦ 

ᐃᓱᒪᒋᔭᐅᕙᖕᓂᖏᓐᓄᑦ ᐊᒃᑐᐊᓂᓕᖕᓄᑦ 

ᓂᕿᖃᑦᑎᐊᖅᐸᖕᓂᕐᒧᑦ ᐱᓕᕆᕝᕕᖃᖔᓕᕐᓂᕐᒥᒃ 

ᐅᑭᐅᖅᑕᖅᑐᒥ ᓄᓇᓕᖕᓂ.  

 

ᐅᖃᖅᑏ, ᑖᓐᓇ ᐱᓕᕆᐊᖑᔪᖅ 

ᐃᒪᐃᓕᐅᕐᓂᐊᖅᑐᖅ, "ᐊᑐᕐᓗᑎᒃ ᓄᓇᒥᒃ-

ᑐᓐᖓᕕᓕᖕᒥᒃ ᐅᖃᓪᓚᖃᑎᒌᖕᓂᕐᒥᒃ 

ᐊᐱᖅᓱᐃᓂᕐᒥᒃ ᐊᒻᒪᓗ ᐃᓱᒪᒋᔭᐅᔪᒥᒃ 

ᓄᓇᓐᖑᐊᓕᕆᓂᕐᒥᒃ ᓴᖅᑭᑦᑎᖁᓪᓗᒋᑦ 

ᐃᓱᒪᒋᔭᐅᓪᓗᐊᑕᖅᑐᓂᒃ ᐃᓄᐃᑦ ᓄᓇᖃᖅᑐᑦ 

ᑕᓗᕐᔪᐊᕐᒥᐅᑦ ᓂᕿᑭᒃᓴᕐᓂᖏᓐᓄᑦ, 

ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐊᒻᒪᓗ 

ᐊᑭᑐᓗᐊᓐᖏᓐᓂᕐᒧᑦ." 

 

ᐅᖃᖅᑏ, ᓂᕆᐅᑦᓯᐊᖅᐳᖓ ᑐᓴᖅᑎᑦᑎᓛᕆᐊᔅᓴᖅ 

ᒪᓕᒐᓕᐅᕐᕕᒻᒥᒃ ᑕᒪᑐᒧᖓ ᖁᕕᐊᓇᖅᑐᒧᑦ 

ᐱᓕᕆᐊᖑᔪᒧᑦ ᐱᕙᓪᓕᐊᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 415 - 6(2): 

ᐃᓕᓴᕆᔭᐅᓂᖓ ᓄᐊ ᐊᒻᒪ ᓯᐊᔭ ᒪᑐ 

(ᒪᓕᑭ)  

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᑭᒡᒐᖅᑐᖅᑕᒃᑲᓗ ᓴᓪᓕᕐᒥᐅᑦ ᓇᐅᔮᕐᒥᐅᓪᓗ.  

 

ᐅᖃᖅᑎᑦᑎᔩ, ᐅᐱᒍᓱᒍᒪᒐᒪ ᓴᓪᓕᕐᒥᐅᓂᒃ 

ᐃᒻᒥᓃᖅᑕᐃᓕᓂᕐᒧᑦ ᐱᓱᖕᓂᖃᓚᐅᕐᒪᑕ 

ᐊᐅᔭᐅᓚᐅᖅᑐᖅ ᐋᒌᓯ 14 – 19-ᒧᑦ ᑎᑭᖦᖢᒍ, 

ᐅᖓᓯᖕᓂᖃᖅᖢᓂ 44 ᑭᓛᒥᑕᓂᑦᒃ. ᑖᒃᑯᐊ 

ᐸᕐᓇᐃᔨᐅᓚᐅᖅᑐᑦ: ᓄᐊ ᐊᒻᒪᓗ ᓯᐅᕋ ᒪᑐ. ᑖᒃᑯᐊ 

2005-ᒥ ᐱᒋᐊᖅᖢᒍ ᐊᑭᓕᖅᑐᖅᑕᐅᓇᑎᒃ 

ᐸᕐᓇᐃᖃᑦᑕᖅᓯᒪᖕᒪᑕ ᑖᒃᑯᓂᖓ ᒪᒃᑯᒃᑐᓂᒃ 14-

ᓂᒃ ᐊᕐᕌᒍᓕᖕᓂᒃ 60-ᒧᑦ ᑎᑭᖦᖢᒍ.  

 

ᐊᐅᔭᐅᖅᑲᐅᔪᖅ ᑕᕝᕙᓂ ᐱᓱᖕᓂᖃᖅᑎᑦᑎᓚᐅᕐᒪᑕ 

ᐃᑲᕐᕋᓂᒃ 6.5 ᐃᑲᕐᕋᐃᑦ. ᐱᓱᓚᐅᖅᖢᑎᒃ ᑕᐃᑯᖓ 

ᑰᖕᒧᑦ ᐊᑎᖃᖅᑐᖅ ᐃᒡᓗᓕᕋᓛᕐᒧᑦ. ᑕᐃᑯᖓᓗ 

ᐃᒡᓗᓕᕋᓛᕐᒧᑦ ᑎᑭᓐᓇᒥᒃ ᓂᕆᓪᓗᑎᒃ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒌᕈᓘᔭᖅᖢᑎᒃ ᒪᒥᓴᖃᑦᑕᐅᑎᓪᓗᑎᒃ 

ᐱᓕᕆᓚᐅᕐᒪᑕ ᑖᒃᑯᐊ.  

 

2005-ᒥ ᐱᒋᐊᖅᖢᒍ ᐱᓕᕆᖃᑦᑕᐃᓇᖅᖢᑎᒃ 

ᓄᓇᓕᖕᒧᑦ ᐊᓯᐊᓄᑦ ᑎᑎᕋᖅᑕᐅᖕᒪᑦ ᓅᓚᐅᑲᒃᑲᒥᒃ 

ᑕᐃᑲᓂᑦᑕᐅᖅ ᑕᐃᒪᐃᓕᐅᖅᑎᑦᑎᓚᐅᖅᓯᒪᒋᓪᓗᑎᒃ. 

ᐊᒻᒪ ᐊᐱᕆᔭᐅᓯᒪᓪᓗᑎᒃ, ᑲᖏᖅᓯᓂᕐᒥᐅᑕᐅᓕᕐᒪᑕ 

ᒫᓐᓇ, ᑕᐃᑲᓂ ᐱᓕᕆᔪᓐᓇᕐᒪᖔᑎᒃ. 

ᐱᐅᒋᔭᐅᓪᓗᓂ ᑖᓐᓇ ᐱᓕᕆᐊᕆᔭᖓ.  

 

ᐊᐅᔭᐅᖅᑲᐅᔪᕐᓕ ᑕᕝᕙᓂ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᒃ ᑮᓇᐅᔭᕐᒥᒃ ᐃᑲᔪᖅᑕᐅᓪᓗᑎᒃ 

ᑖᔅᓱᒥᖓ ᐊᐅᔭᐅᖅᑲᐅᔪᖅ 

ᑲᔪᓯᑎᑦᑎᔪᓐᓇᖅᓯᖃᐅᖕᒪᑕ. ᓴᓪᓕᕐᒥᐅᓂᓗ 

ᐃᑲᔪᖅᑕᐅᕈᓘᔭᖅᖢᑎᒃ ᓂᕆᔭᐅᓂᐊᖅᑐᓂᒃ 

ᐃᒐᕈᓘᔭᖅᖢᑎᒃ. ᑖᒃᑯᐊ ᐅᐱᒋᔪᒪᑦᑎᐊᕋᒃᑭᒃ, 

ᒪᓕᒐᓕᐅᖅᑎᐅᖃᑎᒃᑲᓗ ᐅᐱᒍᓱᖃᑎᒋᔪᒪᓪᓗᒋᑦ 

ᑖᒃᑯᓂᖓ ᐃᓅᖃᑎᒥᓐᓂᒃ ᐃᑲᔪᕋᓱᒃᑐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 416 - 6(2): 

ᐃᖅᑲᓇᐃᔭᖅᑎᓄᑦ ᐃᓄᖕᓄᑦ ᐃᒡᓗᒃᓴᑦ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊᓗ 

ᑕᑯᓐᓇᖅᑐᑦ, ᖁᓐᖏᐊᖅᑐᑦ ᑕᕝᕗᖓ 

ᐅᓪᓗᑐᐃᓐᓇᑦᑎᐊᕙᖃᕆᑦᑎ. 

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᖁᔭᓕᔪᒪᓪᓗᖓ 

ᒥᓂᔅᑕᐃᑦ ᐅᖃᐅᓯᖏᑎᒍᑦ ᓴᖅᑭᑕᐅᓚᐅᖅᑐᖅ 

ᐃᑉᐸᒃᓴᖅ ᒥᓂᔅᑕ ᓇᑲᓱᖕᒧᑦ ᐱᔾᔪᑎᒋᓪᓗᒍ 

ᐃᖅᑲᓇᐃᔭᖅᑏᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ 

ᐃᒡᓗᓴᖅᑖᕈᓐᓇᕐᓂᐊᕐᒪᑕ.  

 

ᐅᖃᖅᑏ, ᑖᒃᑯᐊ ᐅᓄᕐᓂᖅᓴᐃᑦ ᑖᒃᑯᐊ 

ᑕᓪᓕᒪᖓᓐᓂᒃ ᓂᕈᐊᖅᑕᐅᓯᒪᔪᑦ 

ᐃᓱᒫᓘᑎᖃᓪᓚᕆᓚᐅᕐᒪᑕ ᑕᒪᒃᑯᐊ ᐃᒻᒪᖃ 75%-

ᖏᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᓄᑦ 

ᐃᓄᓪᓚᕆᐅᓐᖏᑦᑐᓄᑦ ᐃᓂᒋᔭᐅᖃᑦᑕᕐᒪᑕ 

ᑕᐃᒃᑯᐊ ᑎᑭᖃᑦᑕᖅᑐᓄᑦ.  

 

ᐅᐱᒋᑦᑎᐊᖅᐸᕋ ᒥᓂᔅᑕ ᓇᑲᓱᒃ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖏᑦ ᑖᔅᓱᒥᖓ 

ᐊᖏᖅᓯᓯᒪᖕᒪᑕ ᑕᒪᒃᑯᓂᖓ ᐃᖅᑲᓇᐃᔭᖅᑏᑦ 

ᐃᒡᓗᒋᓂᐊᖅᑕᖏᓐᓂᒃ ᐃᓐᓄᒃᓯᔪᓐᓇᖅᓯᓗᑎᒃ 

ᐃᓄᖕᓄᑦ ᐃᓐᓄᒃᑕᐅᔪᓐᓇᖅᓯᓂᐊᓕᕐᒪᑕ.  

 

ᐅᖃᖅᑎᑦᑎᔩ, ᐃᓕᓴᖅᓯᕗᖓ ᐊᒥᓱᓄᑦ ᑖᒃᑯᓄᖓ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ, ᑕᒪᓐᓇ ᐊᒃᓱᐊᓗᒃ 

ᐱᑐᐃᓐᓇᕆᐊᖃᖅᐸᔾᔪᒃ ᓯᕗᓪᓕᖅᐹᒥᒃ ᐃᓄᑑᓗᑎᒃ 

ᐊᖏᕐᕋᖃᕐᓗᑎᒃ ᓇᖕᒥᓂᖅ ᐅᖄᓚᔪᓐᓇᕐᓗᑎᒃ.  

 

ᐅᖃᖅᑏ, ᐊᒃᓱᐊᓗᒃ ᖁᕕᐊᓇᖅᑐᖅ ᒐᕙᒪᒃᑯᑦ 

ᐱᓕᕆᐊᖃᓕᕋᐃᒻᒪᑕ ᐃᓱᒫᓘᑎᐅᔪᓂᒃ ᐊᒻᒪᓗ  

ᐊᑐᓕᖁᔭᐅᔾᔪᑏᑦ ᒪᓕᒐᓕᐅᖅᑎᓄᑦ ᐋᖅᑭᒃᑕᐅᔪᑦ. 

ᓂᕆᐅᒃᐳᖓ ᐱᐅᓯᕚᓪᓕᒃᑲᓐᓂᓛᕆᐊᒃᓴᖅ  

ᑕᒪᓐᓇ ᐊᒻᒪᓗ ᓱᓕ, ᖁᔭᓐᓇᒦᕈᒪᔭᕋ ᒥᓂᔅᑕ ᓇᑲᓱᒃ 

ᑕᒪᒃᓱᒧᖓ ᐱᒋᐊᖅᑎᑕᐅᓯᒪᔪᒧᑦ ᐊᒻᒪᓗ ᑕᑯᓪᓗᖓ  

ᓂᕆᐅᒋᔭᖃᕐᓗᓂ ᑕᑯᓛᕐᓂᕐᒥᒃ ᐱᐅᓯᒋᐊᖅᓯᒪᔪᓂᒃ 

ᑐᓂᐅᖅᑲᐃᕙᓪᓕᐊᕙᖕᓂᕐᒧᑦ ᐊᒻᒪ ᓴᓂᕐᕙᐃᓂᖅ 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑕᐅᔪᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 417 - 6(2): 

ᐃᓕᓴᕆᔭᐅᓂᖓ ᕼᐋᓇ ᖁᐊᕋᖅ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᑦᑎᒪᑕᓕᖕᒥᐅᑦ ᐅᓪᓛᒃᑰᖅᐸᒃᑲ ᓄᓇᕗᒻᒥᐅᓪᓗ 

ᐊᒻᒪ ᐃᓚᒃᑲ ᐃᖅᑲᐅᒪᕙᒃᑲ ᒥᑦᑎᒪᑕᓕᖕᒥ 

ᐅᖓᓕᖅᖢᒋᑦ.  

 

ᐅᓪᓛᖑᔪᖅ ᐃᓕᓴᖅᓯᔪᒪᓂᑯᒧᑦ ᕼᐋᓇ 

ᖁᐊᕋᕐᒥᓈᓯᑦ ᐃᓕᓴᕆᓂᑯᒋᒐᓗᐊᕆᓪᓗᒍ. ᐋᓯᑦ 

ᐅᖃᓪᓚᖃᑎᒋᓪᓗᒍ ᕼᐋᓇ ᐊᓕᐊᓇᐃᒋᒐᒃᑯ, ᐋᓯᑦ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓪᓚᖃᑎᒋᓪᓗᒍ ᐃᓕᓴᕆᔪᒪᓕᓚᐅᕋᒃᑯ.  

 

ᕼᐋᓇ ᖁᐊᕋᖅ 74-ᓂᒃ. ᐊᕐᕌᒍᖃᕐᒪᑦ 75-

ᖑᓛᓕᖅᑐᖅ. ᐋᓯᑦ ᐃᖅᑲᓇᐃᔭᖅᑐᑯᓘᖃᑦᑕᕐᒪᑦ 

ᒫᓐᓇᒧᑦ ᑎᑭᖦᖢᒍ, ᐱᒋᐊᓚᐅᖅᓯᒪᓪᓗᓂ 

(ᑐᓵᔨᑎᒍᑦ) ᐳᓕᐊᕆᔅ ᐅᔭᕋᖕᓂᐊᕕᖕᒥ ᒪᕐᕈᓕᕿᒥᒃ 

(ᑐᓵᔨᑎᒎᕈᓐᓃᖅᑐᖅ) ᒐᕙᒪᒃᑯᓐᓄᑦ 

ᐃᖅᑲᓇᐃᔭᓚᐅᑲᓚᐅᖅᖢᓂ ᒫᓐᓇ ᐹᕕᓐᓛᓐ-ᑯᓐᓄᑦ 

ᐃᖅᑲᓇᐃᔭᖅᑐᖅ. 

ᓂᕐᕆᑎᓕᕆᔨᑐᐃᓐᓇᐅᓚᐅᖅᖢᓂ, 

ᓴᓗᒻᒪᖅᓴᐃᔨᐅᓚᐅᖅᖢᓂ. ᑖᓐᓇ 

ᑎᑎᕋᕐᕕᖕᒥᐅᑕᐅᒻᒪᕆᐅᓕᕐᒪᑦ ᐃᓕᖅᑯᓯᓕᕆᓂᕐᒧᑦ 

ᐅᖃᐅᔾᔨᔨᓐᖑᒻᒪᕆᒃᖢᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐹᕕᓐᓛᓐᒥ.  

 

ᐊᐱᕆᒐᒃᑯ ᐃᓐᓇᐅᓕᕐᓂᖓᓄᑦ 

ᓄᖅᑲᖓᓛᓕᕐᒪᖔᖅ ᑭᐅᓚᐅᕐᒪᖔ 

“ᐱᕙᓪᓕᐊᑐᐃᓐᓇᓕᖅᑐᖓᓕ”. ᕼᐋᓇ 

ᐃᓕᓴᕆᔪᒪᓕᓚᐅᖅᑕᕋ ᑖᔅᓱᒥᖓ ᐊᒃᓱᐊᓗᒃ ᖃᓄᖅ 

ᐱᔪᓐᓇᕐᓂᖓ ᑕᑯᒃᓴᕈᖅᑎᑦᑐᒪᓪᓗᒍ, 

ᐃᓐᓇᐅᓕᕋᓗᐊᖅᖢᓂ ᑲᔪᓰᓐᓇᕐᓂᖓ. ᑕᖅᑲᐅᖓᓗ 

ᒪᒃᑯᒃᑐᓄᑦ ᑖᓐᓇ ᑕᑯᒃᓴᐅᑎᒃᑲᓐᓂᕈᒪᓪᓗᒍ.  

 

ᐳᒃᑭᑦᑐᒥᒃ ᐃᖅᑲᓇᐃᔭᓚᐅᕋᓗᐊᖅᖢᓂ, 

ᐸᐅᓐᖓᖅᐸᓪᓕᐊᔪᓐᓇᕐᒪᑕ ᐃᖅᑲᓇᐃᔮᑦ 

ᐱᓕᕆᑦᑎᐊᕋᓱᒡᓗᑕ ᐃᖅᑲᓇᐃᔭᖅᑎᓪᓗᑕ 

ᐳᒃᑭᑦᑐᒦᓚᐅᕋᓗᐊᖅᖢᑕ ᐱᕈᖅᐸᓪᓕᐊᔪᓐᓇᕋᑦᑕ. 

ᕼᐋᓇ ᑕᐃᒪ ᓈᓚᖅᑰᕐᒪᑦ ᐅᓪᓛᖅ 

ᑎᑎᕋᕐᕕᒋᖅᑲᐅᒐᒃᑯ. ᑕᕝᕙᐅᕗᑏᖅᐸᕋ ᐊᒻᒪ 

ᑲᔪᓯᑦᑎᐊᖁᓪᓗᒍ ᐅᖂᖁᒃᑯᑦ ᐅᓪᓗᖃᑦᑎᐊᖁᕙᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ 

ᕿᓕᖅᑎ.  

 

 

 

 

 

 

 

 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 418 - 6(2): 

ᐃᓕᓴᕆᔭᐅᓂᖓ ᓗᐊᓯ ᑰᓂᓘᓯ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐅᓇ 

ᔭᒐᐃᓯᒪᒐᓱᔾᔮᓐᖏᓐᓇᒃᑯ ᖃᐅᔨᒪᓂᐊᖅᑯᓯ. 

ᐅᓪᓛᒃᑯᑦ, ᐅᖃᖅᑏ. ᐆᒥᖓ ᓇᖏᖅᓯᔾᔪᑎᖃᖅᑐᖓ, 

ᐃᓕᓴᕆᔪᒪᓪᓗᒍ ᐅᐱᒋᔪᒪᓪᓗᒍᓗ ᓗᐊᓯ ᑰᓂᓘᓯ 

ᕿᑭᖅᑕᕐᔪᐊᒥ.  

 

ᐊᖕᓕᑲᒃᑯᑦ ᑐᒃᓯᐊᕐᕕᖓᓄᑦ ᑕᐃᑲᓂ 

ᐃᓱᓕᑦᑎᓯᒪᒍᒪᓯᒪᓕᔪᒻᒪᓂᓐᓇ ᐸᕐᓈᖃᖅᑐᓂ 

ᐊᕐᕌᓂᓂᑦ. ᑖᕗᖔᓕᑐᐃᓐᓇᖅ ᐱᓇᓱᐊᖏᓐᓇᕐᓗᓂ 

ᐱᒡᒐᓕᕋᓗᐊᕐᓗᓂ ᐃᓱᓕᕝᕕᖃᓐᖑᐊᕐᓗᓂᐅᒃ 

ᑕᐃᒪᐃᑦᑐᒪᓕᓚᐅᖅᓯᒪᒐᒥ.  

 

ᒫᓐᓇ ᓇᖏᖅᓯᔪᖓ ᐅᐱᒋᓪᓗᒍ ᕿᑭᖅᑕᕐᔪᐊᒥ 

ᑎᑭᑕᐅᓯᒪᓚᐅᕐᒪᑕ ᒫᓐᓇᒫᖑᕋᑖᑦᑎᐊᓚᐅᖅᑐᖅ 

ᐊᔪᕆᖅᓱᐃᔨᕐᔪᐊᒧᑦ.  

 

ᑕᐃᓐᓇ ᓗᐊᓯ ᑰᓂᓘᓰ ᐊᒃᑲᑯᓗᒐ, ᐊᑖᑕᒋᓚᐅᖅᑕᒪ 

ᓄᑳ, ᑖᕙᓂ 1960-ᓂᑦ ᐊᔪᕆᖅᓱᐃᔨᕐᔪᐊᒥᒃ 

ᑕᐃᔭᐅᔪᖃᖃᑦᑕᓚᐅᖅᓯᒪᓐᓂᕐᒪᑦ ᑕᒪᐅᖓ 

ᕿᑭᖅᑖᓗᑉᐸᔅᓯᒻᒧᑦ ᑎᑭᖃᑦᑕᓕᖅᑐᒥᒃ 

ᐊᖕᓕᑲᒃᑯᓐᓃᖔᖅᑐᒥᒃ. ᑕᐃᓐᓇ 

ᖃᐃᖁᔭᐅᖃᑦᑕᓕᖅᑐᒥᓂᐅᓪᓗᓂ 

ᐃᑲᔪᖅᑎᒋᔭᐅᔪᒪᓪᓗᓂ ᒪᒃᑯᑦᑑᑎᓪᓗᒍ.  

 

ᑕᐃᑲᓐᖓᑦ ᐱᒋᐊᖅᑐᒍᑦ, ᐃᒻᒪᖃ 60 ᐅᖓᑖᓄᑦ 

ᐊᕐᕌᒍᓄᑦ ᐱᔨᑦᑎᖅᓯᒪᒻᒪᑦ ᐊᖕᓕᑲᓐ ᐃᓗᐊᓂ, 

ᑕᒪᒃᑯᓂᖓ ᐅᖁᒪᐃᑦᑐᓂᒃ ᐊᑐᖅᑐᓂ 

ᐃᓅᓯᕐᒥᓂᓪᓗ ᐅᖁᒪᐃᑦᑐᓂᒃ 

ᕿᑐᕐᖓᐃᔭᖃᑦᑕᖅᓯᒪᓪᓗᓂ ᑳᓐᓱᒥᓪᓗ 

ᑕᒪᒃᑯᓂᖓᓕᒫᑦᑎᐊᖅ ᐊᑐᖃᑕᐅᖃᑦᑕᖅᓯᒪᒻᒪᑦ 

ᐅᖁᒪᐃᑦᑐᓂᒃ, ᓄᓕᐊᕇᒃ.  

 

ᐅᐱᒋᓪᓚᕆᒃᑲᒃᑭᑦ ᐊᒃᑲᑯᓘᒃ, ᓗᐊᓯ ᑰᓂᓘᓰ 

ᖃᐅᔨᒪᓂᐊᖅᑯᑎᑦ. ᐱᓗᐊᓐᖑᐊᖅᑐᒥᓪᓗ 

ᐅᖃᐅᑎᔪᒪᓪᓗᓯ, ᐃᒫᒃ 

ᐅᕿᓪᓕᑎᑕᐅᓯᒪᓪᓚᕆᖃᑦᑕᕋᑦᑕ ᑕᒪᒃᑯᓄᖓ 

ᐊᔪᕆᖅᓱᐃᔨᐅᔪᓄᑦ ᓄᓇᓕᖕᓂ. ᐃᒻᒪᖃ 

ᑕᑎᒋᔭᐅᖃᑦᑕᕋᔭᖅᑐᒍᑦ ᓯᕗᓕᖅᑎᐅᓂᕗᑦ ᒪᓕᓪᓗᒍ 

ᑐᓴᕋᔅᓴᖅᑕᖃᖅᑎᓪᓗᒍ 

ᓄᓇᒨᕋᔅᓴᖅᑕᖃᖅᑎᓪᓗᒍᓘᓐᓃᑦ. 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔅᓱᐊᓗᒃ ᐅᕿᓪᓕᑎᑕᐅᓯᒪᖃᑦᑕᕋᑦᑕ 

ᐳᐃᒎᒪᖃᑦᑕᓐᖏᓪᓚᕗᑦ.  

 

ᑕᒪᒃᑯᐊ ᐅᐱᒋᓗᑎᒍᓗ ᑲᒪᒋᒃᑲᓐᓂᕆᐊᖃᑦᑕᕐᓚᕗᑦ 

ᐃᓇᑦᑎᑎᑦᑎᔾᔪᑎᑐᐃᓐᓇᕐᒥᔭᕋ ᒫᓐᓇ ᐅᓪᓛᖅ. 

ᐅᐱᒋᕙᒋᑦ ᐊᒃᑲᑯᓘᒃ, ᔩᓚ ᐊᔅᓵᔪᕐᓗ ᓄᓕᐊᖓ 

ᐃᑲᔪᖅᑎᒌᖏᓐᓇᖅᑐᑎᒃ ᑕᐃᒪᐃᑦᑑᓯᑯᒪᒐᔅᓯ 

ᓄᓇᓕᑦᑎᓐᓂ.  

 

ᐅᐱᒍᓱᓪᓚᕆᑦᑐᖓ ᑕᒪᔅᓱᒥᖓ 

ᓇᖏᖅᓯᔾᔪᑎᖃᖅᑯᖓ. ᑲᑎᓐᖓᓚᐅᕐᒪᑕ 

ᑏᑐᖃᑎᒌᑦᑐᑎᑦ ᑕᒪᓐᓇ 

ᖁᕕᐊᓇᖅᑑᓂᕋᖅᑕᐅᓚᐅᕐᒪᑦ. ᖁᔭᓐᓇᒦᖑᔪᓯ 

ᕿᑭᖅᑕᕐᔪᐊᕐᒥᐅᖑᖃᑎᒃᑲ. ᑕᒪᔾᔭᑐᐊᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᑕᐃᕕᑎ ᐊᕿᐊᕈᖅ. 

ᐅᓂᒃᑳᖓ ᐊᓈᓇᑯᓗᐊᓄᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᕈᓗᑐᐃᓐᓇᐅᒻᒪᑦ, 

ᐅᓪᓗᕈᓗᑐᐃᓐᓇᐅᒻᒪᐃᓛᒃ ᐅᓪᓗᒥ 

ᐊᓕᐊᓇᐃᒍᓱᒃᓱᖓ. ᐅᓇ ᐅᖃᐅᑎᔪᒪᓪᓗᒍ 

ᓇᔭᑯᓗᖕᒪ ᐃᕐᖑᑕᖓ ᐊᕐᕌᒍᓕᒃ 2-ᓂᒃ ᐃᑉᐸᔅᓴᕉᖅ 

ᐅᖃᓚᐅᕐᒪᑦ ᑕᓚᕖᓴᒥᒃ ᑕᐅᑐᔅᓱᓂ ᐃᑦᑐᖅ, “ᐃᑦᑐᖅ 

ᑕᐃᕕᑎ ᓂᓐᖓᐅᒪᔪᐊᓗᒃ.” 

 

>>ᐃᒡᓚᖅᑐᑦ  

 

ᑕᐃᒪᓐᓇᐃᓕᓐᓂᕐᒪᑦ ᐊᓈᓇᑯᓗᓐᓂᒃ ᐊᑎᖃᖅᑐᖅ 

ᓄᑲᖅᑎᖅᐹᖑᓪᓗᓂ ᐊᓈᓇᓐᓂᒃ. ᐅᖃᐅᑎᔪᒪᔭᕋ 

ᓂᓐᖓᐅᒪᓐᖏᑦᑐᖓ, ᐊᒻᒪᓗ ᖁᕕᐊᓱᒃᑐᖓ ᑕᒫᓂ 

ᑲᑎᒪᔨᐅᖃᑕᐅᔪᓐᓇᕋᒪ. ᐃᓕᔅᓯᖕᓂᒃ 

ᑲᑎᒪᔨᐅᖃᑎᒌᔅᓱᑕ 

ᐱᓕᕆᖃᑎᒌᑦᑎᐊᖅᑐᐊᓘᖃᑦᑕᕋᑦᑕ. 

ᐊᓈᓇᑯᓗᒐ ᖃᐅᔨᒪᖁᓪᓗᒍ 

ᓂᓐᖓᐅᒪᖃᑦᑕᓐᖏᑦᑐᖓ ᐱᓕᕆᑦᑎᐊᕋᓱᒃᓱᖓ 

ᐅᖃᑦᑎᐊᕋᓱᓗᐊᒧᖅᑲᐃ ᐊᓐᓄᓕᖃᑦᑕᕋᒪ.  

 

>>ᐃᒡᓚᖅᑐᑦ  

 

ᐊᒻᒪᓗ ᑕᓚᕖᓴᒃᑯᑦ ᐊᓐᓄᓐᓂᐊᓗᒃ 

ᐊᖏᓪᓕᑎᑕᐅᖃᑦᑕᕐᒪᑦ. ᑕᐃᒪᓐᓇᐃᑎᓪᓗᒍ, 

ᐊᓈᓇᑯᓘᒃ ᖃᐅᔨᒪᓂᐊᖅᐳᑎᑦ ᖁᕕᐊᓱᒃᑐᖓ 

ᑕᕝᕙᓂ ᑲᑎᒪᔨᐅᓂᓐᓂᒃ ᐊᒻᒪᓗ ᐅᐱᒍᓱᒃᓱᖓ. 

ᑕᐃᒃᑯᐊᓪᓗ ᓂᕈᐊᖅᓯᒪᔪᑦ ᐅᕙᓐᓂᒃ 

ᖁᔭᓐᓇᒦᖏᓐᓇᐅᔭᖅᐸᒃᑲ ᐅᓪᓗᒥᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᕐᒧ ᒪᓕᒐᓕᐅᖅᑎ, ᒥᔅᑕ ᑲᕕᒃ. 

ᓴᓂᑭᓗᐊᑉ ᐊᓄᕆᒧᑦ ᓄᑭᓪᓚᐅᑎᓕᐅᕐᓂᕐᒧᑦ 

ᐱᓕᕆᐊᖅ (ᖃᕝᕕᒃ)  

 

ᐊᖓᔪᖅᑳᖅ ᑖᓂᐅᓪ ᑲᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᐅᓪᓛᓐᖑᐊᕌᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᓪᓗᒥ ᒪᑭᒍᑎᖃᑐᖓ ᐅᓪᓛᑯᑦ ᓇᑯᒻᒦᕈᒪᑦᓱᖓ 

ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ-

ᒃᑯᓐᓄᑦ. ᒥᓂᔅᑕᐅᓚᐅᔪᔪᖅ ᓴᓂᑭᓗᐊᕐᒨᕈᓐᓇᓚᐅᕐᒪᑦ 

ᓯᑏᕝᕙ 29-ᖑᑎᓪᓗᒍ.  

 

ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᕇᒃᑯᖏᓐᓄᑦ 

ᓯᕗᓕᖅᑎᖓ ᐅᓛᔪᖅ ᐊᑭᓱᒃ 

ᑕᐃᔅᓱᒪᓃᖃᑕᐅᔪᓐᓇᓚᐅᕐᒪᑦ. ᐊᒻᒪᓗ ᕼᐃᐳᕆ 

ᕕᓕᐅᕆᑎ ᕿᑭᖅᑖᓗᒃ ᑯᐊᐳᕇᓴᓐ-ᒃᑯᓐᓃᓐᖔᖅᓱᓂ 

ᓴᓂᑭᓗᐊᕐᒦᖃᑕᐅᔪᓐᓇᓚᐅᕐᒪᑦ. ᑖᓐᓇ 

ᐊᖏᕈᑎᐅᓚᐅᔪᔪᖅ ᐊᑦᓱᕉᑕᐅᖃᑦᑕᓯᒪᒻᒪᑦ 

ᓯᕗᓕᖅᑎᕆᔭᑦᑎᓐᓄᑦ, ᒥᓂᔅᑕᐅᒍᓐᓇᐃᑎᓪᓗᒍ 

ᑕᐅᕙᓂ.  

 

ᐊᒻᒪᓗ ᓇᑯᒻᒥᕈᒪᑦᓱᖓ ᓴᓂᑭᓗᐊᑉ ᕼᐊᒻᓚᒃᑯᑦ 

ᒪᐃᔭ ᓯᕗᓕᖅᑎᒋᓚᐅᖅᑕᖓ ᓄᓇᓕᑦᑎᓐᓂ ᐃᒪᓕ 

ᑲᑦᑐᒃ ᑲᑎᒪᔨᖏᓪᓗ ᑕᒪᑦᓱᒥᖓ ᐊᑦᓱᕉᑎᖃᖅᓱᑎᒃ 

ᓴᓇᖃᑦᑕᓚᐅᕐᒪᑕ ᐊᕐᕌᒍᓂᒃ ᕿᒪᓚᐅᖅᑕᑎᓐᓂᒃ 

ᐊᒻᒪᓗ ᑖᓐᓇ ᐊᓄᕆᕐᔪᐊᖅ ᐊᑎᖓ ᓴᓂᑭᓗᐊᕐᒥᐅᑦ 

ᐃᓕᓵᖏᓐᓄᑦ ᐊᑎᓕᐅᑕᐅᓯᒪᒻᒥᒻᒪᑦ ᐅᐱᒋᕙᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᖁᓪᓕᒃᑯᑦ ᑖᒃᑯᐊ ᐅᖃᖅᑏ, 

ᓄᓇᕗᑦ ᒐᕙᒪᒃᑯᓪᓗ ᑖᒃᑯᐊ ᐊᖓᔪᒋᖅᑰᔨᒐᒃᑭᑦ 

ᓲᕐᓗᒃ ᑲᒪᔨᐅᒐᒪ ᐆᒻᒪᖅᑯᑎᓕᕆᓂᕐᒧᑦ ᑕᐃᒃᑯᐊᓗ 

ᖁᓪᓕᒃᑯᓐᓄᑦ ᑲᒪᔨᐅᓪᓗᓂ. ᐅᖃᖅᑏ, ᑖᓐᓇ 

ᓴᓂᑭᓗᐊᕐᒥ ᐊᓄᕆᒧᑦ ᐆᒻᒪᖅᑯᑎᓕᐅᖃᑦᑕᕐᓂᖅ 

ᐃᑯᒻᒪᖅᑯᑎᓕᐅᖃᑦᑕᕐᓂᖅ ᐊᑐᐊᒐᖅ ᑖᓐᓇ 

ᐊᖏᖃᑎᒌᒍᑎ ᓄᖑᑉᐸᓪᓕᐊᔾᔮᓐᖏᑦᑐᖅ 

ᐊᒻᒪᓗᑦᑕᐅᖅ ᐱᓕᕆᖃᑎᒌᒍᑕᐅᓯᒪᓪᓗᓂ 

ᒐᕙᒪᒃᑯᓐᓂᒃ. 

 

ᐆᒻᒪᖅᑯᑏᑦ ᑖᒃᑯᐊ ᐃᑯᒪᒧᑦ ᐊᓄᕆᒧᑦ 

ᐊᐅᖕᒪᖅᑯᑎᓕᐅᖃᑦᑕᖅᑐᑦ 

ᐅᖅᓱᐊᓗᒃᑐᓐᖏᓐᓂᖅᓴᐅᓂᐊᓕᖅᑐᑦ 

ᐊᕝᕙᓪᓗᐊᑲᓴᖓᓂᒃ. ᑖᒃᑯᐊ ᐅᖃᐅᓯᖃᖅᑐᑦ 

ᐱᓕᕆᐊᒃᓴᑦᑎᓐᓂᒃ ᑎᓕᔭᐅᓯᒪᓪᓗᑕ 

ᐱᓕᕆᔭᐅᓕᖅᑐᖅ ᓯᕗᒧᐊᓕᖅᑐᑦ. ᑖᒃᑯᐊ 

ᑐᕌᒐᒃᓴᕆᔭᕗᑦ, ᑖᒃᑯᐊ ᐊᑐᖅᑕᐅᒃᑲᓐᓂᕈᓐᓇᖅᑐᒥᒃ 

ᐃᑯᒻᒪᖅᑯᑎᓕᐅᕈᓐᓇᖅᓯᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ ᓂᓪᓕᕈᓐᓇᖅᑎᕋᑖᕋᕕᓐᖓ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

ᑐᓴᒐᒃᓴᖅ ᒪᒃᑯᒃᑐᓄᑦ ᓂᕈᐊᖅᑕᐅᔪᓄᑦ 

(ᖃᐃᕐᓂᖅ)  

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ 

ᐊᓐᓄᒃᑳᓘᖦᖤᖅᐳᖅ, ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᐅᖅᑰᓯᒃᑳᓘᖦᖤᕐᒪᑦ.  

 

>>ᐃᒡᓚᖅᑐᑦ 

 

ᐃᒪᓐᓇᐃᓕᒐᒪ ᐅᓪᓛᒃᑯᑦ. 

 

ᐅᖃᖅᑎᑦᑎᔩ, ᐅᖃᕈᒪᑐᐃᓐᓇᖅᐳᖓᓕ ᐃᒪᓐᓇ 

ᑕᐃᒪ ᕼᐊᒻᓚᒃᑯᓐᓄᑦ ᓄᓇᕗᓕᒫᒥ ᓂᕈᐊᓚᐅᕋᑦᑕ 

ᒪᐃᔭᓄᓪᓗ. ᑕᐃᒪ ᒪᒃᑯᒃᑐᖅᑕᖃᐅᕐᒪ. ᐃᒪᓐᓇ 

ᑲᔪᖏᖅᓴᕈᒪᑐᐃᓐᓇᖅᐸᒃᑲᓗ ᑕᐃᒃᑯᐊ ᒪᒃᑯᒃᑐᐃᑦ 

ᑲᑎᒪᔨᓐᖑᓕᓵᖅᑐᑦ, ᐱᒋᐊᒃᑲᓐᓂᕆᑦᑎ. 

ᑲᓐᖑᓇᕐᓂᖅᑕᖃᖃᑦᑕᕐᓂᐊᖅᐳᖅ, 

ᐅᖅᑰᓯᓐᓇᖃᑎᖃᖃᑦᑕᕐᓂᐊᖅᐳᖅ ᑭᓯᐊᓂ ᑕᒪᒃᑯᐊ 

ᐃᓱᒫᓘᑎᒃᓴᓯ ᐃᓱᒪᒋᓐᖏᓪᓗᓯᐅᒃ.  

 

ᓱᓕ ᑕᐃᑲ ᐅᓪᓗᖅ ᐊᒡᒋᕐᒪᑦ. ᑕᐃᒃᑯᐊ 

ᐃᓱᒫᓘᑎᒋᓇᓱᒃᑕᕗᑦ ᑕᐃᓐᓇ ᐅᓪᓗᖅ 

ᐊᑐᓚᐅᓐᖏᑦᑎᓪᓗᒍ ᓱᓕ ᑕᐃᓐᓇ ᐃᒻᒥᓂᒃ 

ᐃᓱᒫᓗᒡᓗᓂ. ᐅᓪᓗᒥᐅᔪᕐᓕ ᒫᓐᓇ ᐊᑐᖅᑕᕗᑦ 

ᐃᓱᒫᓗᖕᓂᖅ ᑕᒪᒃᑯᐊ ᐃᓱᒪᑦᑎᐊᕈᓐᓃᕐᓇᕐᒪᑦ. 

ᓂᓐᖓᐃᓐᓇᕐᓂᕐᒧᑦ ᐃᖢᐃᓪᓕᐅᕐᓂᕐᒧᑦ 

ᓴᐃᒪᓐᖏᓐᓂᕐᒧᑦ ᑎᑭᕈᓘᔭᖃᑦᑕᕐᓇᕐᒪᑦ.  

 

ᕿᑐᕐᖓᖃᖅᖢᓂᓗ ᐱᓗᐊᖅᑐᒥᒃ ᑕᒪᒃᑯᐊ 

ᓇᒡᓕᒋᓇᓱᒃᑲᓗᐊᖅᖢᒋᑦ, ᐅᓇ ᐃᓱᒫᓘᑎᒋᓇᓱᒃᖢᒍ, 

ᐃᓱᒪᑦᑎᐊᕈᓐᓃᕐᓇᕐᒪᑦ. ᖃᓄᖅ, 

ᐅᖃᑦᑎᐊᕈᒪᒐᓗᐊᖅᖢᓂᓗ ᐃᓛᓐᓂᑦ 

ᐅᖃᓪᓚᑦᑎᐊᕈᓐᓃᕐᓇᖃᑦᑕᕐᒪᑦ. 

 

ᑲᔪᖏᖅᓴᐃᔪᒪᓪᓗᖓ ᑕᐃᒃᑯᓂᖓ ᓇᒥᓕᒫᖅ 

ᑲᑎᒪᔨᐅᔪᓄᑦ, ᒪᒃᑯᒃᑯᔅᓯ ᓯᕘᕋᓐᖏᓪᓗᓯ 

ᐃᓱᒫᓗᓐᖏᑦᑎᐊᕐᓗᓯ ᓴᐃᓕᐅᔭᕐᓗᓯ. ᑕᐃᒪᓐᓇ 

ᑭᓯᐊᓂ ᐃᓱᒪᑦᑎᐊᕐᓇᕐᓂᖅᓴᐅᒻᒪᑦ, ᐱᓗᐊᖅᑐᒥᒃ 

ᐅᕙᓂ ᒪᓕᒐᓕᐅᕐᕕᖕᒦᖦᖢᓂ, ᒫᓃᖔᓕᖅᖢᓂ 

ᑭᐅᑦᑎᐊᕈᒪᓪᓗᓂ ᐃᓱᒫᓗᕈᔪᖕᓇᖃᑦᑕᕐᒪᑦ.  

 

ᑕᒪᒃᑯᐊ ᑲᑎᒪᔨᓐᖑᓵᕐᓂᐊᖅᑐᐃᑦ ᓄᓇᕗᒻᒥ 

ᕼᐊᒻᓚᒃᑯᓐᓄᑦ. ᓂᓪᓕᐊᑦᑎᐊᖃᑦᑕᕐᓂᐊᖅᐳᓯ 

ᑭᒡᒐᖅᑐᐃᓂᐊᕋᔅᓯ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᔅᓯᖕᓂᒃ. ᑕᒪᓐᓇ ᑕᐃᒪ 

ᐱᒋᐊᒃᑲᓐᓂᕈᒪᓇᔭᕐᓂᕈᔅᓯ ᐃᒻᒪᖄ ᑕᒡᕗᖓ 

ᒪᓕᒐᓕᐅᕐᕕᖕᒧᑦ ᑎᑭᑦᑐᓐᓇᕋᔭᖅᑐᒃᓴᐅᒋᕗᓯ. 

ᑕᐃᒪᓐᓇᓕ ᑲᔪᖏᖅᓴᐃᔾᔪᑎᓐᓂ 

ᐅᖃᓪᓚᒍᒪᑐᐃᓐᓇᓵᖅᑐᖓ ᐅᓪᓛᖑᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᓈᓴᐅᑎᓕᒃ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓈᓴᐅᑎᓕᒃ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᖕᒧᑦ 

ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 586 - 6(2): ᐅᖅᓱᐊᓗᕋᔭᓐᓄᑦ 

ᑖᒃᓯᖓ ᐊᖏᕐᕋᒧᑦ ᐅᖅᑰᓴᐅᑎᐅᑉ 

ᐅᖅᓱᒃᓴᖓᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᖕᓄᑦ.  

 

ᐃᑉᐸᒃᓴᖅ ᓴᐃᓕᔾᔫᒥᓚᐅᖅᑐᖓ ᑕᐃᒃᑯᐊ 

ᐊᓯᐊᖅᑭᕐᓗᐃᑦ ᐊᑭᓕᐅᑎᖏᑦ 

ᓄᖅᑲᖓᑎᑕᐅᑲᐃᓐᓇᕐᓂᐊᕐᒪᑕᒎᖅ ᐱᖓᓱᓄᑦ 

ᐊᕐᕌᒍᓄᑦ.  

 

ᖃᓄᑭᐊᖅ ᑕᒪᓐᓇ ᐊᒃᑐᐃᓂᖃᖅᐸ ᐊᖏᕐᕋᒥ 

ᐅᖅᓱᐊᓗᐃᑦ ᐊᑭᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖁᕕᐊᓲᑎᒋᓚᐅᕐᒥᔭᖃᐃᓐᓇ ᐃᑉᐸᒃᓴᖅ ᑐᓴᕋᒃᑯ. 

ᐊᒻᒪᓗ ᓂᕆᐅᒃᐳᖓ 

ᖃᓄᐃᓕᕚᓪᓕᐅᑕᐅᓂᐊᕐᒪᖔᖓᓂᒃ. ᐄ, ᑕᐃᓐᓇ 

ᓇᓗᓇᐃᖅᓯᒪᔮᓗᕋᓗᐊᕋ ᔭᒐᐃᒐᒃᑯ ᐱᒍᒃᑯ 

ᐅᖃᐅᓯᕆᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᒍᖅ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᕐᓗᖃᐃ 

ᒫᓐᓇ ᐅᖅᓱᐊᓗᒃᑕᖅᑕᐅᑎᒋᔭᑦᑎᓐᓂᒃ 

ᖃᓄᐃᓕᖓᓂᐊᖅᐸ ᑕᐃᓐᓇ ᑖᒃᓰᔭᐅᑎ ᐲᖅᑕᐅᒃᐸᑦ 

ᐄᐳᕈᓪ-ᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᕕᑦᑎᓐᓄᑦ 

ᖃᓄᖅᑑᖅ ᐃᓛᒃ, ᖃᓄᖅᑑᕈᑎᒋᐅᔪᖅ 

ᐱᖃᑎᒋᓪᓗᒋᑦ ᑖᒃᑯᐊ ᒥᓂᔅᑕᕆᔭᐅᔪᑦ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᖕᓄᑦ ᐃᑉᐸᒃᓴᖅ 

ᓇᓗᓇᐃᖅᑕᐅᖕᒪᑦ. ᐃᓯᐊᕿᕐᓘᑏᑦ ᑖᒃᓰᔭᐅᑎᖏᑦ 

ᖃᓄᖅᑑᕈᑎᒋᔭᐅᒃᑲᓐᓂᖅᑐᒡᒎᖅ ᑕᒪᓐᓇ 

ᐃᓯᐊᖅᑭᕐᓗᒃ ᑖᒃᓰᔭᐅᑏᑦ ᐊᒻᒪᓗ ᖃᓄᖅ 

ᐊᒃᑐᐃᓂᖃᕐᒪᖔᑦ ᓄᓇᓕᐸᐅᔭᐃᑦ ᓯᓚᑖᓂ. ᐄ, 

ᖃᓄᖅᑑᕈᑎᒋᔪᒥᓇᖅᑐᖅ ᑕᒪᓐᓇ ᐃᓯᐊᕿᕐᓗᐃᑦ 

ᑖᒃᓰᔭᐅᑏᑦ ᐊᒻᒪᓗ ᐅᖅᓱᐊᓗᐃᑦ ᐊᑭᖏᑦ ᓄᓇᕗᒻᒥ. 

ᐅᖅᓱᐊᓗᖕᒥᒃ ᑭᓯᐊᓂ ᐊᑐᕐᓗᑕ ᒫᓐᓇ 

ᐆᒻᒪᖅᑯᓯᐅᖃᑦᑕᕋᑦᑕ. ᐊᒻᒪᓗ ᓴᓂᑭᓗᐊᖅ 

ᖃᓄᖅᑑᖅᐸᓪᓕᐊᔪᑦ ᐊᓯᖏᖕᓂᒃ ᐊᓄᕆᒥᒃ 

ᐊᑐᖅᖢᑎᑦ ᐆᒻᒪᖅᑯᓯᐅᕐᒪᑕ. ᑕᒪᒃᑯᓂᖓ 

ᑲᒪᒋᔭᖃᕆᐊᖃᕋᑦᑕ ᐊᓯᐊᒍᖔᖅ 

ᐅᖅᓱᐊᓗᑦᑐᓐᖏᑦᑐᓂᑦ ᕿᓈᔭᕆᐊᖃᖅᑐᒍᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᕕᐊᓇᖅ, ᑖᓐᓇ ᒥᓂᔅᑕᕆᔭᐅᔪᖅ, ᐃᓛᒃ 

ᑐᑭᓯᔪᐃᓐᓇᐅᓐᖏᓐᓇᑦᑕ ᐊᓯᐊᒎᕐᕕᒃᓴᒃᑭᑦᑐᑯᓘᒐᑦᑕ 

ᐅᖅᑰᓴᐅᑎᖃᕆᐊᖃᖅᑎᓪᓗᑕ ᓄᓇᑦᑎᓐᓂ. 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᐅᑉ ᒐᕙᒪᒃᑯᖏᒡᒎᕐᖏᒃᑯᐊ ᐄᐳᕈᓪ-ᖑᓕᖅᐸᑦ 

ᒪᕐᕈᐊᖅᑎᕐᓗᐊᑦ ᑖᒃᓰᔭᐅᑏᑦ ᐅᑎᖅᑎᑕᐅᓂᐊᖅᑐᑦ 

ᓄᓇᓕᐸᐅᔭᐅᓂᖅᓴᐅᔪᓂᒃ 

ᓄᓇᓕᐊᓛᖑᓂᖅᓴᐅᔪᓂᒡᓗ ᓄᓇᕗᒻᒥ. 

ᐅᑎᖅᑐᒃᓴᓪᓗ ᑕᐃᒃᑯᐊ 10%-ᖑᓂᐊᖅᖢᑎᑦ ᐊᒻᒪᓗ 

ᐃᖏᕐᕋᔾᔪᑎᓄᑦ ᑕᒪᓐᓇ ᐱᕚᓪᓕᐅᑎᒋᔭᐅᓂᐊᖅᑐᖅ. 

20%-ᑎᒥᒡᓗ ᐃᓚᓂᐊᖅᖢᑎᑦ ᐄᐳᕈᓪ-ᒥ. 

ᓄᓇᕗᖅᑲᐃ ᐃᓚᒋᔭᐅᖃᑕᐅᕙ? ᑕᐃᒪᐃᓐᖏᑉᐸᑦ, 

ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᐅᒪᔪᒃᓴᐅᕗᖅ 

ᑖᓐᓇ ᒪᓕᒐᓕᐅᖅᑎᐅᖃᑎᖃᒐ 

ᐃᓚᒋᔭᐅᖃᑕᐅᖃᑦᑕᕐᒪᑦ ᑮᓇᐅᔭᓕᕆᓂᕐᒧᑦ. 

ᑕᐃᒃᑯᐊᓗ ᓇᓗᓇᐃᖅᑕᐅᓯᒪᔪᑦ ᐅᓪᓗᒥ ᓱᓕ 

ᐃᓗᓕᑯᓘᔭᖏᖕᓂᒃ ᑕᑯᓚᐅᓐᖏᓐᓇᑦᑕ 

ᐃᑲᔫᑕᐅᔪᒃᓴᐃᑦ ᐃᑲᔫᑕᐅᔾᔮᓐᖏᑦᑐᓪᓗ ᑕᒪᒃᑯᐊ 

ᓇᓗᒐᒃᑭᑦ ᓱᓕ. ᑕᐃᒪ ᑲᓇᑕᐅᑉ ᒐᕙᒪᒃᑯᖏᖕᓂᑦ 

ᒥᓂᔅᑕᐅᖃᑎᒐ ᑲᑎᒪᖃᑎᒋᒫᕈᒪᔭᕋ 

ᓇᓗᓇᐃᔭᐃᔪᓐᓇᕐᓂᐊᕋᑦᑕ ᖃᓄᖅ 

ᐊᒃᑐᐃᓂᖃᕐᒪᖔᖅ ᓄᓇᕗᒻᒥᐅᓂᒃ. ᐊᒻᒪᓗ 

ᐃᑲᔫᑕᐅᒃᑲᓐᓂᕈᒥᓇᖅᑐᖅ ᓄᓇᕗᒻᒥᐅᓄᑦ. 

ᓈᒻᒪᒃᓯᑉᐸᑦ ᑕᐃᒃᑯᐊᓗ ᑐᓴᐅᒪᔾᔪᑏᑦ ᐅᕙᑦᑎᓐᓄᑦ 

ᐊᑐᐃᓐᓇᐅᓕᖅᐸᑕ ᐅᖃᐅᓯᕆᓂᐊᖅᑕᕋ 

ᓂᕆᐅᒃᐳᖓ ᐃᓕᔅᓯᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑯᑦ 

ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 587 - 6(2): ᐃᓕᓐᓂᐊᕐᕕᒻᒥ 

ᐃᓅᓯᓕᕆᔩᑦ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᔭᕋ.  

 

ᒫᑦᓯᐅᑎᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ 

ᐊᐱᖅᑯᑎᒋᓚᐅᖅᓯᒪᒐᒃᑯ ᐃᓕᓐᓂᐊᕐᕕᖕᒥ 

ᐃᓅᓯᓕᕆᔩᑦ ᐃᖅᑲᓇᐃᔮᖏᑦ ᓄᓇᕗᒻᒥ. ᒥᓂᔅᑕᓗ 

ᓇᓗᓇᐃᖅᓯᓚᐅᖅᖢᓂ 45-ᖑᔪᒡᒎᖅ ᐃᓅᓯᓕᕆᔩᑦ 

ᑭᓯᐊᓂ ᐃᓐᓄᒃᑕᐅᔪᐃᓐᓇᐅᓐᖏᑦᑐᑦ.  

 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐸᑦ ᖃᔅᓯᑦ ᑖᒃᑯᐊ 

ᐃᓐᓄᒃᑕᐅᓯᒪᖕᒪᖔᑦ? ᐊᒻᒪᓘᓐᓃᑦ 

ᐃᓐᓄᒃᑕᐅᓯᒪᑲᐃᓐᓇᕐᒪᖔᑦ ᐊᒻᒪᓗ ᖃᔅᓯᑦ 

ᐃᓐᓄᒃᑕᐅᓯᒪᓐᖏᒻᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᕐᕉᖕᓂᒃ ᐊᐱᖅᑯᑎᑕᖃᕐᒪᑦ 

ᑕᕝᕙᓂ. ᑕᒪᒃᑮᒃ ᑭᐅᔪᓐᓇᖅᑖᒃᑭᒃ ᐅᕝᕙᓘᓐᓃᑦ 

ᐊᑕᐅᓯᖅ. ᒥᔅ ᒍᕌᔅ, ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ. 

 

ᐊᖓᔪᖅᑳᖅ ᐹᓯᓚ ᒍᕌᔅ: ᖁᐊᓇᖅ, (ᑐᓵᔨᑎᒍᑦ) 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ 

ᒥᒃᓵᓄᑦ. ᐃᓗᓕᑯᓘᔭᖏᑦ ᐱᔾᔪᑎᒋᓪᓗᒍ ᑖᓐᓇ 

ᐊᐱᖅᑯᑖᑕ ᑕᒪᒃᑯᐊ ᖃᐅᔨᒪᓕᕈᒃᑭᑦ 

ᐅᖃᐅᓯᕆᓛᖅᐸᒃᑲ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, 

(ᑐᓵᔨᑎᒍᑦ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᐅᖃᖅᑏ, ᒥᓂᔅᑕ ᑖᓐᓇ 

ᐃᖅᑲᐅᒪᔪᒃᓴᐅᕗᖅ ᑖᓐᓇ ᒫᑦᓯᒥ ᐊᐱᖅᑯᑎᒋᒐᒃᑯ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᓇᔅᓯᕕᒃ 

ᐃᓕᓐᓂᐊᕐᕕᖕᒦᑦᑐᖅ, ᒥᑦᑎᒪᑕᓕᒃ 

ᐃᓐᓄᒃᑕᐅᓯᒪᔪᓐᓃᕐᒪᑦ ᐊᕐᕌᒍᓄᑦ ᑎᓴᒪᓄᑦ. ᒥᓂᔅᑕ 

ᐅᖃᓚᐅᖅᓯᒪᔪᖅ 

ᐃᓕᓐᓂᐊᖅᑐᓕᕆᔨᒃᑯᒡᒎᖅ ᑲᑎᒪᔨᖏᖕᓂᒃ 

ᐃᖅᑲᓇᐃᔭᖃᑎᖃᕐᓂᐊᖅᑐᖅ 

ᐃᖅᑲᓇᐃᔭᖅᑎᒃᓴᖅᓯᐅᑎᓪᓗᒋᑦ 

ᐃᓐᓄᐃᓇᓱᒃᑎᓪᓗᒋᓪᓗ. ᑐᑭᓯᐅᒪᓪᓗᖓ ᑕᒪᓐᓇ 

ᐱᒋᐊᖅᑕᐅᓯᒪᔪᖅ ᑭᓯᐊᓂ ᓱᓕ 

ᐃᓅᓯᓕᕆᔨᖃᓐᖏᑦᑐᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᒻᒪᑦ 

ᐊᑯᓂᓗᐊᕌᓗᒃ ᑖᓐᓇ ᐃᓕᓐᓂᐊᕐᕕᒃ ᐃᓅᓯᓕᕆᔨᐅᑉ 

ᐃᓂᖓ ᐃᓐᓄᒃᑕᐅᓚᐅᓐᖏᒻᒪᖔᖓ ᒥᑦᑎᒪᑕᓕᖕᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒍ ᑖᓐᓇ 

ᒥᓂᔅᑕᕆᔭᐅᔪᖅ ᐊᐱᕆᖕᒪᑦ. ᑖᒃᑯᐊ ᐃᓕᓐᓂᐊᕐᕕᖕᒥ 

ᐃᓐᓄᐃᓇᓱᖃᑦᑕᖅᑐᒍᑦ ᑭᓯᐊᓂ ᐃᓛᓐᓂᒃᑯᑦ 

ᐃᓐᓄᒃᑕᐅᓯᒪᓐᖏᑦᑐᑦ ᐅᓄᕐᒪᑕ ᓄᓇᕗᒻᒥ 

ᐃᓐᓄᒃᓯᒪᖁᓇᖅᑑᒐᓗᐊᑦ.  

 

ᐊᑏ, ᐱᓇᔪᒋᔅᓯ ᑕᐃᒃᑯᐊᓗ ᑎᑎᖅᑲᓕᒫᑦ 

ᑐᓐᓂᖅᑯᑕᐅᖃᓯᐅᔾᔭᐅᔭᕆᐊᓖᑦ ᐃᓚᒋᓗᓂᒋᑦ. 

ᐊᖏᓂᖅᐹᖑᓪᓗᓂ ᑕᒪᓐᓇ ᐃᓕᓐᓂᐊᕐᓂᓕᕆᓂᖅ.  

 

ᐃᖅᑲᓇᐃᔭᖅᑏᓪᓗ ᐅᓄᖅᖢᑎᒃ ᐊᒻᒪᓗ 

ᐃᓅᓯᓕᕆᔨᑕᖃᕆᐊᖃᖅᖢᓂ ᐃᓕᓐᓂᐊᕐᕕᖕᓂ 

ᐃᑲᔪᖅᑕᐅᔭᕆᐊᖃᕐᒪᑕ ᐃᓕᓴᖅᑏᑦ 

ᒪᑭᒪᑦᑎᐊᖁᓪᓗᒋᑦ. ᐃᓗᓕᑯᓘᔭᖏᓐᓂᒃ 

ᑐᓂᓯᔪᓐᓇᖅᑐᖓ ᑕᐃᒃᑯᐊ ᐊᕕᒃᑐᖅᓯᒪᔪᓄᑦ 

ᐃᓕᓐᓂᐊᕐᕖᑦ ᐊᐅᓚᓂᖏᓐᓂᒃ ᑲᒪᔨᐅᔪᑦ 

ᐊᖅᑯᑎᒋᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᒫᑦᓯᐅᑎᓪᓗᒍ ᒥᓂᔅᑕ ᐅᖃᓚᐅᕐᒥᔪᖅ 

ᑖᒃᑯᐊ ᐃᓕᓐᓂᐊᕐᕖᖕᒥ ᐃᓅᓯᓕᕆᔩᑦ 

ᐃᖅᑲᓇᐃᔮᖏᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ 

ᐃᓗᐊᓂ ᓴᖅᑭᑕᐅᓂᐊᖅᑐᑦ 

ᐃᑭᐊᖅᑭᕕᒃᑰᖅᑎᑕᐅᓗᑎᒃ ᐊᒻᒪᓗ ᐊᓯᖏᑎᒍᑦ 

ᓴᖅᑭᑕᐅᓗᑎᒃ. ᐃᓐᓄᒃᑕᐅᓯᒪᓐᖏᑦᑐᑦ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐃᖅᑲᓇᐃᔮᖏᑦ 

ᐅᓄᖅᑑᑎᓪᓗᒋᑦ ᐃᓕᓴᖅᑏᑦ ᐃᓕᓴᖅᑐᑦ 

ᐃᑲᔪᖅᑎᖃᓐᖏᖦᖢᑎᒃ, ᐃᑲᔪᖅᓱᐃᔨᖃᓐᖏᖦᖢᑎᒃ 

ᐊᒃᓱᕉᓴᕋᓗᐊᖅᑎᓪᓗᒋᑦ ᐃᓕᓐᓂᐊᕐᕕᖕᒥ 

ᐊᓯᖏᓐᓂᓗ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᐅᖅᐸᓪᓕᐊᖕᒪᖔᑦ ᐱᓕᕆᕕᐊ 

ᐃᓐᓄᐃᓇᓱᒃᑎᓪᓗᒋᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ 

ᐃᓂᖏᓐᓂᒃ ᓄᓇᕗᑦ ᐃᓕᓐᓂᐊᕐᕕᖕᒥ ᐊᒻᒪᓗ 

ᐃᓄᐃᑦ ᑕᐃᒪᐃᑦᑐᓂᒃ ᐃᖅᑲᓇᐃᔮᖅᑖᕈᒪᒍᑎᒃ 

ᓇᒧᓐᖓᐅᓇᔭᖅᐸᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᐊᐱᕆᖕᒪᑦ 

ᒪᓕᒐᓕᐅᖅᑎ. ᐃᖅᑲᓇᐃᔮᓕᒫᑦ ᐱᓕᕆᕕᐅᑉ 

ᐃᑭᐊᖅᑭᕕᖏᑦᑎᒎᖅᑎᑕᐅᖃᑦᑕᖅᑐᑦ ᐊᒻᒪᓗ 

ᐃᖅᑲᓇᐃᔭᖅᑎᕗᑦ ᕿᓂᖃᑦᑕᕐᒥᔪᑦ. 

ᐊᔾᔨᒌᓐᖏᑦᑐᓂᒃ ᐱᒋᐊᖅᑎᑦᑎᓯᒪᒐᑦᑕ ᐊᒻᒪᓗ 

ᑲᔪᖏᖅᓴᐅᑎᓂᒃ ᓴᖅᑮᖃᑦᑕᖅᑐᒍᑦ 

ᓇᐅᒃᑯᑐᐃᓐᓇᖅ. ᐃᖅᑲᓇᐃᔮᑦ ᑕᒪᔾᔭᐅᒐᓗᐊᕐᒪᑕ.  

 

ᐃᓄᓕᕆᔨᒃᑯᑦ ᐆᒃᑑᑎᒋᓗᒋᑦ ᐃᖅᑲᓇᐃᔮᒃᓴᓂᒃ 

ᓴᖅᑭᔮᖅᑎᑦᑎᖃᑦᑕᖅᑐᑦ ᐅᖃᐅᓯᒃᑯᓪᓗ. 

ᐊᔪᓐᖏᑦᑐᒥᓇᖅᑐᒥᒃ ᖃᐅᔨᒪᔭᖃᕈᕕᑦ 

ᐅᖃᐅᑎᖁᔪᖅ. 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3509 

ᑭᓇᑐᐃᓐᓇᖅ ᓈᓚᒃᑐᖅ ᒥᑦᒪᑕᓕᖕᒥᐅᑕᐅᒍᕕᑦ ᐊᑏ, 

ᐃᖅᑲᓇᐃᔮᒥᒃ ᐆᒃᑐᕆᖅ ᐊᓯᖏᓐᓄᓪᓗ 

ᓴᓐᖏᒃᑎᑉᐹᓪᓕᐅᑎᒋᖃᑦᑕᕋᑦᑎᒃᑯᑦ ᐃᓕᓐᓂᐊᕐᕕᖕᒥ 

ᐱᓗᐊᕐᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 588 - 6(2): ᖃᐅᒪᓂᖅᓴᐃᑦ 

ᐊᖅᑯᑎᐅᑉ ᓴᓂᐊᒍᑦ ᖃᐅᒻᒪᖅᑯᑎᒃᓴᑦ 

ᓇᐅᔮᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐊᐱᖅᓲᑎᖃᕈᒪᔪᖓ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᐃᑉᐸᒃᓴᖅ ᐃᒃᓯᕙᐅᑕᖓ 

ᐆᓇᖅᑐᓪᓛᓘᓚᐅᕐᒪᑦ ᓂᒡᓕᔾᔫᒥᖅᑰᕐᒪᑦ 

ᐊᐱᖅᓱᕈᒪᔭᕋ ᐅᓪᓛᖑᔪᖅ.  

 

ᑕᐃᒃᑯᐊ ᐊᖅᑯᑎᓄᑦ ᐃᑭᑦᑕᖅᑐᐃᑦ ᓄᑖᑦ 

ᐃᓕᔭᐅᓂᐊᓚᐅᖅᑐᑦ ᖃᐅᒪᓂᖅᓴᐃᑦ ᖃᖓ 

ᐱᒋᐊᖅᑕᐅᓂᐊᕐᒪᖔᑦ ᑐᑭᓯᔪᒪᔪᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᑦ ᐊᐱᕆᒋᐊᕋᕕᑦ. 

ᑐᓴᓐᖏᒃᑲᓗᐊᖅᖢᖓ ᓄᓇᖓᓄᑦ ᑖᒃᑯᐊ 

ᖃᐅᒪᓂᖅᓴᓄᑦ ᐱᒋᐊᖅᓯᒪᐃᓐᓇᓕᖅᐳᑦ, ᒫᓐᓇᒧᑦ 

ᑎᑭᖦᖢᒍ 2023 ᐊᒻᒪ ᐊᕐᕌᒎᓂᐊᖅᑐᒥ 2024ᒧᑦ 

ᑎᑭᓯᒪᕗᑦ.  

 

ᑭᐅᒃᑲᓐᓂᕈᓐᓇᖅᐸᕋ ᑕᐃᒪ ᑕᒪᑐᒪᓂ ᓇᐅᔮᓂ 

ᑕᖅᑭᕆᔭᑦᑎᓐᓂ ᑕᒫᓂ ᐱᒋᐊᕐᓂᐊᖅᐳᑦ ᐊᕐᕌᒍᓗ 

ᐃᓗᐊᓂ ᐱᐊᓂᒃᓯᒪᓇᓱᖕᓂᐊᖅᐳᑦ ᓇᐅᔮᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᖕᒪᑦ. ᓇᒦᒻᒪᖔᒃ ᐅᖃᕐᓂᐊᖅᖢᖓ 

ᐳᐃᒍᓵᕋᒪ. ᑕᐃᒃᑯᐊ ᐃᑭᑦᑕᖅᑐᒃᓴᐃᖅᑲᐃ 

ᓄᓇᓕᖕᓃᓕᖅᐳᑦ ᐅᖃᖃᑎᖃᓚᐅᖅᑎᓪᓗᖓ 

ᑕᐃᒃᑯᓂᖓ ᐃᖅᑲᓇᐃᔭᖅᑎᓂᒃ ᑕᐃᑲᓂ 

ᐃᑯᒻᒪᖅᑯᑎᓕᕆᕝᕕᖕᒥ ᐃᖅᑲᓇᐃᔭᖅᑐᐃᑦ 

ᐱᑕᖃᓐᖏᓐᓂᕋᐃᓚᐅᕐᒪᑕ ᐅᒥᐊᕐᔪᐊᖅ 

ᑎᑭᓯᒫᓂᓕᕋᓗᐊᖅᑎᓪᓗᒋᑦ, ᑖᒃᓱᒥᖓᖃᐃ 

ᓇᓗᓇᐃᖅᓯᒃᑲᓐᓂᕈᓐᓇᖅᐸ ᒥᓂᔅᑕ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ 

ᐅᖃᖅᑎ ᐊᒻᒪ ᐊᐱᕆᒋᐊᒃᑲᓐᓂᕋᕕᑦ. ᑖᓐᓇ 

ᖁᓪᓕᒃᑯᑦ ᐊᖓᔪᖅᑳᖓᑕ ᓇᓗᓇᐃᕐᕕᒋᓚᐅᖅᐹᖓ 

ᐊᒻᒪ ᑕᕝᕙᓂ ᓇᓗᓇᐃᖅᓯᒪᒐᓗᐊᕐᒥᖕᒪᑕ ᑕᒪᑐᒪᓂ 

ᐊᕐᕌᒎᔪᒥ ᐱᐊᓂᒃᓯᒪᒋᐊᕐᓂᐊᕐᓂᕋᖅᑕᐅᓪᓗᑎᒃ ᐊᒻᒪ 

ᓇᓗᓇᐃᖅᓯᓚᐅᕋᓗᐊᕐᒥᖕᒥᑦ ᑕᒃᐱᑲᓂ ᓇᐅᔮᓂ 

ᑕᐃᒪ ᐅᖃᕋᑖᖅᐳᖓ ᑕᖅᑭᕆᔭᑦᑎᓐᓂ ᑕᒫᓂ 

ᐊᕐᕌᒎᑉ ᐃᓗᐊᓂᓗ ᐱᐊᓂᒃᓯᒪᒋᐊᕐᓂᐊᖅᑐᐃᑦ. 

ᑕᒃᐹᓃᓐᓂᕋᖅᑕᐅᓚᐅᖅᑑᒐᓗᐊᑦ ᐅᖃᖅᑎᑦᑎᔨ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᒋᐊᕐᒪᒍ ᑖᓐᓇᖃᐃ ᓇᐅᔮᑦ ᓄᓇᓕᒃ 

ᑭᖑᓪᓕᖅᐹᖑᓕᖅᐳᖃᐃ ᓱᓕ ᐱᐊᓂᒃᓯᒪᓐᖏᑦᑐᓂ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒋᐊᒃᑲᓐᓂᕐᒪᑦ ᑖᔅᓱᒥᖓ. ᐋᒃᑲ. ᓄᓇᓖᑦ ᓱᓕ 

ᐊᓯᖏᓐᓂᒃ ᐸᕐᓇᐃᓯᒪᔪᐃᑦ ᑕᒪᑐᒪᓂ ᐊᕐᕌᒎᔪᒥ. 

ᑭᖑᓪᓕᖅᐹᖑᓐᖏᑦᑐᖅ, ᓱᓕ ᓄᓇᓕᖕᓂ 

ᐱᑕᖃᐅᕐᒥᔪᖅ ᑕᒪᒃᑯᓂᖓ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᒻᒪᖅᑯᑎᓂᒃ ᓴᓇᓯᒋᐊᕐᓂᐊᕐᓗᑎᒃ 

ᐱᑕᖃᐅᕐᒥᔪᖅ, ᑭᖑᓪᓕᖅᐹᖑᓐᖏᑦᑐᖅ ᓇᐅᔮᑦ. 

ᐱᒋᐊᖅᑕᐅᕙᓪᓕᐊᓂᐊᓕᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 589 - 6(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᖅᓱᕈᒪᔭᕋ 

ᐃᑯᒻᒪᖅᑯᑎᓕᕆᔨᐅᔪᓐᓃᕐᓗᓂ ᖁᓪᓕᒃᑯᓐᓄᑦ 

ᐆᒻᒪᖅᑯᑎᓕᕆᔨ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓ 

ᓴᖅᑭᖅᓯᓚᐅᖅᓯᒪᒻᒪᑦ ᑐᓴᖅᑕᐅᑎᑦᑎᓪᓗᓂ 

ᑭᒃᑯᓕᒫᓄᑦ ᐃᑉᐸᔅᓴᖅ. ᑖᓐᓇ ᑐᓴᖅᑕᐅᑎᑦᑎᔾᔪᑎᖓ 

ᐅᖃᖅᓯᒪᓚᐅᕐᖓᑦ ᓇᒻᒥᓂᖅ ᐊᖏᕐᕋᖃᖅᑏᑦ 

ᓇᒻᒥᓂᖅ ᑲᒪᒋᐊᖃᕐᖓᑕ ᐃᓕᓴᕆᔭᐅᔾᔪᑎᓕᒻᒥᒃ 

ᓄᑭᓪᓚᐅᓯᕆᔨᒥᒃ 

ᖃᐅᔨᓴᕆᐊᖅᑐᖅᑎᑦᑎᒋᐊᖃᖅᑐᑎᒃ 

ᓴᓇᑎᑦᑎᒋᐊᖃᖅᑐᑎᓪᓗ ᓄᑭᓪᓚᐅᑎᒨᖅᑐᓂᒃ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᓱᒻᒪᑦ 

ᑯᐊᐸᕇᓴᐅᔪᖅ ᑕᐃᒫᒃ 

ᑐᓴᖅᑕᐅᑎᑦᑎᔭᕆᐊᖃᓕᕐᓂᕐᒪᖔᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᒋᐊᕐᒪᑦ ᑖᔅᓱᒥᖓ ᓇᓗᓇᐃᔭᕈᑕᐅᓚᐅᖅᑐᒥᒃ.  

 

ᑕᐃᒪ ᑕᒪᒃᑯᐊ ᓇᖕᒥᓂᖃᖅᑐᐃᑦ ᐃᒡᓗᓂᒃ ᐊᓄᕆᒧᑦ 

ᐃᓛᒃ ᖃᐅᒪᖃᕈᓐᓃᖅᑎᑕᐅᓐᓂᕈᑎᒃ ᑖᒃᑯᐊ 

ᓇᖕᒥᓂᖃᖅᑐᐃᑦ ᐃᒡᓗᓕᕆᔨᕐᔪᐊᒃᑯᓗ ᐃᒻᒪᖄ 

ᓱᕋᐃᒐᔭᖅᐸᑦ ᐅᐊᔭᐃᑦ ᐃᒡᓗᖓᓄᑦ ᑐᕌᖓᔪᖅ 

ᑖᓐᓇ ᑕᐃᒪ ᐃᒻᒪᖄ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐱᓕᕆᖃᑎᖃᕆᐊᖃᕋᔭᖅᐳᐃᑦ. 

ᑖᒃᑭᐊ ᐅᐊᐃᔭᐃᑦ ᐃᒡᓗᒧᑦ ᑐᕌᖓᔪᐃᑦ ᑖᒃᑯᓂᖓ 

ᖁᓪᓕᒃᑯᑦ ᖃᐅᒻᒪᖅᑯᑎᓕᕆᔨᒃᑯᓐᓄᑦ ᑲᒪᒋᔭᐅᓲᑦ, 

ᑭᓯᐊᓂᖃᕐᒥᖕᒪᑦ. ᑖᒃᑯᐊ ᐅᐊᐃᔭᐃᑦ 

ᓇᑲᑲᓪᓚᖕᓂᖅᑎᓪᓗᒋᑦ ᑖᒃᑯᐊ ᓇᖕᒥᓂᖃᖅᑎᐅᔪᐃᑦ 

ᑕᐃᒪ ᐊᐃᑦᑖᖑᒐᓗᐊᖅ ᓇᖕᒥᓂᖅ 

ᐱᓕᕆᐊᒋᐊᖃᖃᑦᑕᕐᒪᑕ.  

 

ᑖᓐᓇ ᐃᓛᒃᑰᖓᕈᔪᖕᒪᑦ. ᖁᓪᓕᒃᑯᑦ ᐱᒋᐊᕈᓐᓇᖅᐳᑦ, 

ᐃᒻᒪᖄ ᐊᓂᕈᒨᕋᔭᕈᓂ ᑕᒪᓐᓇ ᐊᒃᑐᐊᕈᔪᖕᒪᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᐅᕙᑦᑎᓐᓄᑦ 

ᓇᖕᒥᓂᖃᕋᔭᕈᑎᒃ ᑕᐃᒪᓐᓇ ᑖᒃᑯᐊ ᐅᐊᐃᔭᐃᑦ 

ᐱᔾᔪᑎᒋᓪᓗᒋᑦ.  

 

ᐅᐊᐃᔭᓂᒃ ᓇᖕᒥᓂᖃᖦᖤᖅᐳᒍᑦ, ᑖᒃᑯᐊ ᐅᐊᐃᔭᐃᑦ 

ᐃᒡᓗᒧᑦ ᐊᑕᔪᐃᑦ ᑖᒃᑯᐊ ᓇᖕᒥᓂᖃᖅᑎᐅᔪᐃᑦ 

ᑕᐃᒪ ᐃᖕᒥᓂᒃ ᑭᓯᐊᓂ ᑲᒪᒋᐊᕆᐊᖃᕋᔭᖅᐳᐃᑦ. 

ᑖᒃᑯᐊ ᑕᐃᒪᓐᓇ ᐊᑐᐊᒐᖏᓐᓂᒃ ᐋᖅᑭᒃᓯᒪᕗᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒡᓗ 

ᒥᓂᔅᑕ ᑕᒪᑐᒥᖓ ᓇᓗᓇᐃᖅᓯᒃᑲᓐᓂᐊᕐᔪᒃᑲᕕᑦ. 

ᐃᓛᒃ ᑕᒪᒃᑯᐊ ᐅᐊᐃᔭᓕᕆᔩᑦ ᐱᔭᕐᓂᓐᖏᑦᑐᒥᒃ 

ᐱᓕᕆᓲᖑᖕᒪᑕ ᐊᒻᒪ ᐅᓗᕆᐊᓇᖅᑑᓂᖓᓄᑦ 

ᑕᒪᒃᑯᓇᓐᖓᑦ ᑭᓯᐊᓂ ᐅᐊᐃᔭᓕᕆᔨᓂᒃ 

ᐱᓕᕆᔭᐅᓗᑎᒃ ᑭᓯᐊᓂᐅᖅᑰᔨᖃᑦᑕᕐᒪᑦ. ᑭᓯᐊᓂ 

ᐅᖃᖅᑎ (ᑐᓵᔨᑎᒍᑦ) ᓇᒻᒥᓂᖅ ᐊᖏᕐᕋᖃᖅᑏᑦ 

ᐅᖃᖅᑎ, ᐅᓪᓗᒐᓚᓐᓂᒃ ᐱᓇᓱᐊᕈᓯᒐᓚᓐᓂᒃ 

ᖃᐅᒪᖃᕈᓐᓇᓲᖑᓐᖏᒻᒪᑕ ᐊᓄᕌᖅᑐᒧᑦ 

ᓴᕋᑦᑕᐅᓂᕋᐃᑉᐸᑕ ᓄᑭᓪᓚᐅᑎᖏᑦ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᖅᑲᐅᖓ 

ᑐᓴᖅᑕᐅᑎᑦᑎᔾᔪᑎᖓ ᑕᐃᒪᐃᓕᖓᔪᕐᔫᔮᓚᐅᕐᖓᑦ. 

ᐱᔭᕆᐊᑐᕙᓗᑎᑦᑎᔫᔮᓚᐅᕐᖓᑦ ᓇᒻᒥᓂᖅ 

ᐊᖏᕐᕋᖃᖅᑐᓄᑦ ᓄᓇᓕᕋᓛᕐᓃᑦᑐᓄᑦ. 

ᐃᓕᓴᕆᔭᐅᔾᔪᑎᓕᒻᒥᒃ ᓄᑭᓪᓚᐅᓯᕆᔨᒥᒃ 

ᓇᓂᓯᑦᑕᐅᒋᔪᓐᓇᖅᑐᒋᔭᐅᖃᑦᑕᕐᖓᑕ.  

 

ᒥᓂᔅᑕ ᐅᓪᓗᒥ ᐅᖃᐅᑎᒍᓐᓇᖅᑳᖓ ᖃᑦᑎᐅᒻᒪᖔᑕ 

ᐃᓕᓴᕆᔭᐅᔾᔪᑎᓖᑦ ᓄᑭᓪᓚᐅᓯᕆᔩᑦ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᖃᖅᑐᑦ ᐃᓪᓗᓕᒻᒥ, ᓴᓂᕋᔭᒻᒥᓗ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒃ ᐊᐱᕆᒋᐊᒃᑲᓐᓂᕋᕕᒃ. 

ᑖᒃᑯᐊ ᑕᒃᐱᑲᓂ ᑖᒃᑯᐊ ᖁᓪᓕᒃᑯᑦ ᑕᒃᐱᑲᓂ 

ᐅᐊᐃᔭᓕᕆᔨᖃᓐᖏᓚᑦ. ᑕᒫᓐᖓᑦ ᑭᓯᐊᓂ 

ᑎᑭᑎᑦᑎᖃᑦᑕᕐᒪᑕ ᒫᓐᖔᖅᑐᒥᒃ. ᑖᒃᑯᐊ ᓄᓇᓖᑦ 

ᐱᔾᔪᑎᒋᓪᓗᒋᑦ ᑎᑭᑎᑦᑎᒋᐊᖃᐃᓐᓇᓲᖑᕗᒍᑦ. 

ᐅᐊᐃᔭᓕᕆᔨᑕᖃᓐᖏᓚᖅ ᑕᒃᐹᓂ ᓴᓂᕋᔭᖕᒥᓗ 

ᐃᒡᓗᓕᖕᒥᓗ. ᑕᒫᓐᖓᑦ, ᑖᒃᑯᐊ ᐱᒻᒪᕆᐅᑎᓪᓗᒍ 

ᐅᐊᐃᔭᓕᕆᓂᖅ ᖃᐅᔨᒪᔭᕆᐊᖃᕐᒪᑕ ᑕᐃᒪᓐᓇ 

ᐅᐊᐃᔭᓕᕆᓂᕐᒥᒃ. ᑕᐃᒪᓕ ᐊᐃᑦᑖᖑᒐᓗᐊᖅ 

ᐱᑕᖃᓐᖏᒻᒪᑦ ᑕᒫᓐᖓᑦ ᑎᑭᑎᑦᑎᖃᑦᑕᖅᐳᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒡᓗ 

ᒥᓂᔅᑕ ᑖᔅᓱᒥᖓ ᑭᐅᖕᒪᑦ. ᓄᓇᓖᑦ ᑕᒪᕐᒥᒃ 

ᐅᐊᐃᔭᓕᕆᔨᖃᖁᓐᓇᐅᒐᓗᐊᖅ ᑕᒪᒃᑯᓄᖓ 

ᑐᐊᕕᕐᓇᖅᑐᓄᑦ ᑎᑭᑕᐅᑳᓪᓚᒃᑲᔭᕐᓂᖅᐸᑕ. 

ᐃᒡᓗᓕᖕᒥᑐᐊᖑᓐᖏᑦᑐᖅ, 

ᓴᓂᕋᔭᖕᒥᑐᐊᖑᓐᖏᑦᑐᖅ, ᓄᓇᓕᓕᒫᓂ.  

 

(ᑐᓵᔨᑎᒍᑦ) ᐅᒃᐱᕈᓱᒃᑲᒪ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓ 

ᐊᓯᔾᔨᖅᑕᕈᓐᓇᕐᓂᖅᓴᐅᔪᓂᒃ 

ᐱᓕᕆᔾᔪᑎᖃᕆᐊᖃᖅᑐᒋᔭᒃᑲ 

ᑕᐃᒪᐃᓐᓂᖅᑕᖃᖅᑎᓐᓄᔭᖑ ᐆᒃᑑᑎᒋᓗᒍ. 

ᑯᐊᐸᕇᓴᒋᔭᐅᔪᖅ ᓇᒻᒥᓂᖅ ᓴᓇᒋᐊᖅᓯᖃᑦᑕᓂᕐᒥᒃ 

ᑕᑯᓐᓈᕈᓐᓇᖅᑐᖅ ᐊᖏᕐᕋᖃᖅᑎᐅᔪᓄᑦ 

ᐊᑭᓖᒋᐊᖃᖅᑎᑦᑎᓛᕐᓗᑎᒃ. 

 

ᒥᓂᔅᑕ ᐊᖏᕈᓐᓇᖅᑲ ᕿᒥᕐᕈᓂᐊᕐᓂᕋᕐᓗᓂ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᑕ 

ᐊᑐᐊᒐᖏᓐᓂᒃ ᑕᒪᒃᑯᓂᖓ ᑲᒪᓕᔾᔪᑎᐅᔪᓂᒃ? ᐄ, 

ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒡᓗ ᐊᐱᕆᒋᐊᒃᑲᓐᓂᕋᕕᑦ 

ᑖᔅᓱᒥᖓ. ᐃᓪᓛᒃ ᐅᒡᒍᕐᓇᖅᑑᒐᓗᐊᖅ ᑕᐃᒪᓐᓇ 

ᓄᓇᕗᒻᒥ ᑖᒃᑯᐊ ᓄᓇᓖᑦ 

ᐅᐊᐃᔭᓕᕆᔨᖃᐅᓐᖏᑎᓪᓗᒋᑦ. ᑖᒃᑯᐊ ᐊᑐᐊᒐᐃᑦ 

ᑕᑯᓪᓗᒋᑦ ᑖᒃᑯᐊ ᖁᓪᓕᒃᑯᑦ ᖃᐅᒻᒪᖅᑯᑎᓕᕆᔨᒃᑯᑦ 

ᐅᖃᕋᑖᖅᐳᑎᑦ ᖁᓪᓕᒃᑯᑦ ᓄᒃᑭᒃᓴᐅᑎᓕᕆᔨᖏᑦ 

ᐃᒻᒪᖄᖃᐃ ᑕᐃᒪᓐᓇ ᐅᖃᕈᒃᑯ.  

 

ᐄ, ᑖᓐᓇ ᑕᐃᒪᓕ ᐱᔾᔪᑎᒋᓪᓗᒍ ᑖᒃᑯᐊ ᑕᐃᒪ 

ᖁᓪᓕᒃᑯᑦ ᖃᐅᒻᒪᖅᑯᑎᖏᑦ ᑖᔅᓱᒥᖓ 

ᕿᒥᕐᕈᕙᓪᓕᐊᖏᓐᓇᖅᐳᖅ. ᖃᓄᖅ 

ᐋᖅᑭᖅᑎᐊᕈᓐᓇᖅᐳᑦ ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ 

ᑕᒪᓐᓇ ᖃᐅᒪᖃᖅᑎᑦᑎᓂᖅ ᐱᒻᒪᕆᐅᖕᒪᑦ.  

 

ᑕᐃᒪ ᕿᒥᕐᕈᔭᐅᖏᓐᓇᕐᓂᐊᖅᐳᖅ ᑕᒪᓐᓇ ᒫᓐᓇᓗ 

ᑕᐃᒪ ᓱᓕ ᑖᓐᓇ ᐸᕐᓇᐅᑕᐅᕙᓪᓕᐊᖏᓐᓇᖅᐳᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᒻᒪ ᐃᓪᓗᓕᒑᕐᔪᒻᒧᑦ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 590 - 6(2): ᐊᓪᓚᕝᕖᑦ 

ᒪᑐᔭᐅᓯᒪᖃᑦᑕᕐᓂᖏᓐᓄᑦ ᐊᑐᐊᒐᖅ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᑦ 

ᐃᒡᓗᓕᒑᕐᔪᖕᒥᐅᑦ, ᑲᖏᖅᖠᓂᒃᒥᖁᖅ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᓐᖑᓱᒃᑲᒃᑭᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ ᐱᔾᔪᑎᖃᖅᑐᑎᒃ ᒐᕙᒪᒃᑯᑦ 

ᐊᑐᐊᒐᖓᓂᒃ ᐱᔾᔪᑎᖃᖅᑐᒥᒃ ᐊᓪᓚᕝᕕᓐᓂ 

ᒪᑐᓯᖃᑦᑕᕐᓂᐅᔪᓂᒃ.  

 

ᐅᖃᖅᑏ, ᐅᑭᐅᓛᓕᕐᒥᒻᒪᑦ ᑭᕙᓪᓕᕐᓗ 

ᐱᖅᓯᖃᑦᑕᓛᓕᕐᒥᒻᒪᑦ.  

 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑕ ᑲᒪᔨᐅᔪᖅ ᐊᐅᓚᑕᐅᓂᖓᓂᒃ 

ᓈᓴᐅᑎᓕᒃ 10(11) ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᖃᓕᒫᒐᖓᓂᒃ ᐅᖃᐅᓯᖃᖅᑐᖅ ᓯᓚᑲᒻᒪᐅᑎᓪᓗᒍ 

ᐊᓪᓚᕝᕖᑦ ᒪᑐᔭᐅᖃᑦᑕᕐᓂᖏᓐᓂᒃ.  

 

ᐅᖃᖅᑏ, ᐅᑉᐱᕈᓱᒃᑲᒪᐃᓛᒃ ᑖᓐᓇ 

ᒪᑐᓯᒍᒪᓂᐅᖃᑦᑕᖅᑐᖅ ᓄᓇᕗᑉ ᒐᕙᒪᖓᑕ 

ᐊᓪᓚᕝᕕᖓᓂ ᐃᖃᓗᓐᓂ 

ᐊᖅᑭᑦᑕᐅᖃᑦᑕᕆᐊᖃᖅᑐᒋᓐᖏᓐᓇᒃᑯᑦ. ᑕᒪᒃᑯᐊᓕ 

ᐋᖅᑭᑦᑕᐅᖃᑦᑕᖁᒐᒃᑭᑦ ᐊᖏᔪᖅᑲᐅᑎᐅᔪᓄᑦ 

ᓄᓇᓕᒻᒥᑦᑐᓄᑦ. 

 

ᑖᓐᓇ ᐅᖃᐅᓯᕆᒐᒃᑯ ᐅᑭᐅᒃᑯᑦ 

ᐃᒃᓯᕙᓂᕆᓚᐅᖅᓯᒪᔭᑦᑎᓐᓂ, ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᔪᖅ ᑕᒪᓐᓇᒎᖅ 

ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᓂᐊᕐᖓᑦ, 

ᐃᒫᖔᓚᔾᔪᑎᒋᒐᓱᑦᑕᕋ. 

 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᒍᓐᓇᓕᖅᑳ ᖃᓄᖅ 

ᐊᓯᔾᔨᖅᓯᓯᒪᒻᒪᖔᑕ ᓄᓇᕗᑉ ᒐᕙᒪᖓᑕ 

ᐊᓪᓚᕝᕕᖏᑕ ᒪᑐᔭᐅᓂᖏᓐᓄᒃ ᐊᑐᐊᒐᖏᖕᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᒃᑲᓐᓂᕋᕕᑦ. ᑖᓐᓇ 

ᐅᖃᐅᓯᕆᓚᐅᖅᓯᒪᔭᐃᑦ ᓱᒻᒪᑦ ᐃᖃᓗᒃᑎᒍᑦ 

ᐃᓱᒪᓕᐅᖅᑕᐅᖃᑦᑕᕐᒪᖔᑕ ᒪᑐᔭᐅᖃᑦᑕᕐᓂᖏᑦ 

ᓯᓚ ᐱᔾᔪᑎᒋᓪᓗᒍ. ᑖᒃᑯᐊ ᐅᖃᐅᓯᕆᔪᒪᔭᒃᑲᓕ 

ᒥᓂᔅᑕᐅᑉ ᑐᖏᓕᐊ ᑕᒪᔅᓱᒥᖓ 

ᐱᓕᕆᖃᑎᖃᓲᖑᒻᒪᑦ ᓄᓇᓕᓐᓂᑦᑐᓂᑦ ᓇᒥ 

ᑲᖏᖅᓯᓂᕐᒥᐅᒐᓗᐊᖅᐸᓘᓐᓃᑦ ᑐᑭᒧᐊᑦᑎᑦᑎᔨᖏᑦ 

ᐱᓕᕆᖃᑎᖃᓲᖑᒻᒪᑕ. ᐊᒻᒪᓗ ᕼᐊᒻᓚᒃᑯᑦ 

ᖃᓄᐃᓕᖓᓂᖏᑦ ᒪᓕᑦᑕᐅᓯᓐᓈᓲᖑᒻᒥᒻᒪᑕ 

ᓄᓇᓖᑦ ᐃᓱᒪᓕᐅᕆᖃᑎᒌᑦᑐᑎᑦ ᑕᒪᔅᓱᒥᖓ 

ᕿᓄᓲᖑᒻᒪᑕ ᒥᓂᔅᑕᐅᑉ ᑐᖏᓕᐊᓄᑦ 

ᒪᑐᒍᓐᓇᕐᒪᖔᑕ ᐊᓪᓚᕝᕕᕈᔪᐃᑦ. ᒥᓂᔅᑕᐅᑉ 

ᑐᖏᓕᐊ ᐃᓄᑑᔾᔨᓗᓂ ᑕᒪᔅᓱᒥᖓ 

ᒪᑐᓯᓲᖑᓐᖏᒻᒪᑕ ᑕᒪᔅᓱᒥᖓ ᑐᑭᓯᒋᐊᖅᑎᒐᓱᑦᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᐊᖅᑎᖅᑐᑎᑦ 

ᐊᓪᓚᕝᕖᑦ ᒪᑐᔭᐅᒋᐊᖃᖅᓯᒪᒻᒪᖔᑕ ᑲᖏᖅᓯᓂᕐᒥ 

ᐃᓪᓗᓕᒑᕐᔪᒻᒥᓗ ᑕᐃᒪᓐᖓᓂᑦ ᐅᓪᓗᖅᓯᐅᑎᑎᒍᑦ 

2023 ᐱᒋᐊᓚᐅᖅᓯᒪᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑕᒪᒃᑯᐊ ᖃᐅᔨᒪᓐᖏᑕᒃᑲ ᖃᑦᑎᓂᑦ ᖃᑦᑎᐊᖅᑎᖅ 

ᒪᑐᖃᑦᑕᖅᓯᒪᒻᒪᖔᑕ ᐊᓪᓚᕝᕖᑦ ᑲᖏᖅᓯᓂᕐᒥ ᐊᒻᒪ 

ᓄᓇᓕᒃ ᐃᒡᓗᓕᒑᕐᔫᑉ ᐅᖃᐅᓯᕆᔭᖓᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᒃᑯᐊ ᐃᓗᓕᖏᓐᓂᒃ ᓈᓴᐅᑎᓕᒃ 10(11) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓂᒃ 

ᓄᑖᕈᕆᐊᖅᑕᐅᓚᐅᖅᓯᒪᒻᒪᑕ ᕖᕗᐊᕆ 2020-

ᐅᑎᓪᓗᒍ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ 

ᓄᑖᕈᕆᐊᖅᑕᐅᒃᑲᓐᓂᓛᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᓐᓇ ᒫᓐᓇᒧᑦ ᐅᖃᐅᓯᐅᓯᒪᓐᖏᑦᑐᖅ ᖃᖓ 

ᓄᑖᕈᖅᑎᑕᐅᒋᐊᕆᐊᖃᕋᔭᕐᒪᖔᖅ. ᑖᒃᑯᐊ 

ᐊᔾᔨᒌᓐᖏᑦᑑᑕᐅᒻᒪᑕ ᒪᓕᒐᕆᕙᑦᑕᖏᑦ 

ᒪᑐᒍᒪᑎᓪᓗᒋᑦ ᓯᓚ ᐱᔾᔪᑎᒋᓪᓗᒍ. ᐊᒻᒪᓗ 

ᐊᓄᕆᓂᖓ ᓂᓪᓚᓱᓐᓂᖓ ᒪᑯᐊ ᑲᑎᑦᑐᑎᑦ 

ᑲᑎᑦᑕᐅᓪᓗᑎᑦ ᑕᒪᔅᓱᒥᖓ ᖃᐅᔨᒪᒋᐊᖅᑐᑎᑦ 

ᓄᓇᓖᑦ ᖃᓄᐃᑉᐸᓪᓕᐊᓂᖓᓗ ᑖᒃᑯᐊ ᐅᓪᓗᒥᒧᑦ 

ᓱᕐᕋᔅᓯᒪᓐᖏᒻᒪᑕ ᒪᓕᒐᖏᑦ ᑕᐃᒪᐃᓕᖓᔪᖅ ᓱᓕ 

ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 591 - 6(2): ᖁᔭᓈᖅᑕᐅᓯᒪᔪᑦ 

ᐃᓄᖃᕈᓐᓃᖅᓯᒪᔪᓪᓗ ᐃᒡᓗᕕᓃᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᓇᖏᖅᓯᔾᔪᑎᖃᖅᑐᖓ ᐊᐱᖅᓱᕈᒪᓪᓗᒍ ᑖᓐᓇ 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕ 

ᐱᔾᔪᑎᖃᖅᑐᖅ ᑖᒃᑯᓂᖓ ᓄᓇᓕᓐᓂ ᑕᒪᒃᑯᐊ 

ᐃᓄᖃᓐᖏᑦᑐᑦ ᕿᒪᒃᑕᐅᓯᒪᔪᑦ  

ᕿᑲᑐᐃᓐᓇᖅᑐᐃᑦ ᐃᓪᓘᔪᑦ, ᐃᒡᓗᕐᔪᐊᖑᔪᐃᑦ 

ᐱᔾᔪᑎᒋᓪᓗᒍ. 

 

ᐱᓗᐊᖅᑐᒥᒃ ᑕᕝᕙᓂ ᑲᖏᖅᑐᒑᐱᒻᒥ 

ᕿᑭᖅᑕᕐᔪᐊᕐᒥᓗ ᓄᓇᓕᓐᓂᓗ ᐊᓯᖏᓐᓂᒃ 

ᓇᓗᓇᓐᖏᑦᑐᖅ ᑕᒪᓐᓇ ᑕᐃᒪᐃᓕᖓᓪᓚᕆᒻᒪᑦ. 

ᑕᒪᒃᑯᐊ ᐃᓪᓘᔪᐃᑦ ᓇᑉᐸᖅᑕᐅᓯᒪᓂᑯᐃᑦ ᕿᑲᖅᑐᑦ 

ᑕᐃᒪᐃᓕᖓᑐᐃᓐᓇᖅᑐᑦ ᓱᕋᑦᑎᖅᑐᑎᑦ ᑖᔅᓱᒥᖓ 

ᐱᔾᔪᑎᖃᖅᑐᖅ. ᐅᖃᖅᑎᑦᑎᔩ, ᐱᔾᔪᑎᖏᓪᓗᒍ 

ᑖᓐᓇ.  

 

(ᑐᓵᔨᑎᒍᑦ) ᑕᐃᒪᐃᓐᓂᖅᑕᖃᓲᖑᒻᒪᑦ ᓇᒻᒥᓂᖅ 

ᐊᖏᕐᕋᒥᓂᐅᔪᐃᑦ ᐃᓄᖃᕈᓐᓃᖅᓯᒪᔪᐃᑦ 

ᐊᕐᕌᒍᒐᓛᓗᓐᓂᒃ ᐱᖃᖅᑐᒥᓂᕐᓄᑦ 

ᖁᔭᓈᖅᑕᐅᓯᒪᒻᒪᑕ ᐅᕝᕙᓘᓐᓂᑦ 

ᑮᓇᐅᔭᖃᕈᓐᓃᓗᐊᕐᓂᑯᒥᓂᖏᓐᓄᑦ 

ᐊᓯᖏᓐᓂᓘᓐᓃᑦ ᐱᔾᔪᑎᖃᖅᑐᑎᑦ. ᑕᒪᒃᑯᐊ 

ᐃᓪᓗᐃᑦ ᐊᑐᖅᑕᐅᒋᐊᖃᕋᓗᐊᕐᖓᑕ ᐅᖃᖅᑏ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᓲᖑᒻᒪᖔᑕ ᑮᓇᐅᔭᒃᑯᕕᓐᓂ 

ᐊᓯᖏᓐᓂᓪᓗ ᓂᐅᕕᕋᓱᓪᓗᑎᑦ 

ᕿᒪᐃᓐᓇᖅᑕᐅᓯᒪᔪᓂᑦ ᐱᖁᑎᓂᑦ 

ᐊᓯᕈᖅᑎᑕᐅᕋᓱᓐᓂᐊᕐᓗᑎᒃ 

ᐊᖏᕐᕋᔅᓴᕈᖅᑎᑕᐅᓗᑎᒃ ᐃᓪᓗᓕᕆᔨᒃᑯᑎᒍᑦ 

ᐊᓯᐊᒍᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑦᑕᖅᑐᐃᑦ ᐊᑐᖅᑐᐊᒐᓂᒃ 

ᐃᖅᑲᓇᐃᔭᖅᑏᓪᓗ ᐃᒡᓗᖃᖅᑎᑦᓯᓂᖅ ᐃᓪᓗᓂᒃ. 

ᑕᒪᒃᑯᐊ ᓇᖕᒥᓂᖃᖅᑐᐃᑦ ᓴᒃᑯᑦᓯᔪᒪᒑᖓᑕ 

ᐃᒡᓗᒥᓂᒃ, ᐃᓪᓗᓕᕆᔨᕐᔪᐊᒃᑯᓐᓄᑦ ᐊᔪᓕᕈᑎᒃ, 

ᐅᑭᐅᖏᓐᓂᒡᓘᓐᓃᑦ ᐱᔾᔪᑎᖃᖅᖢᑎᒃ.  

 

ᑕᒪᒃᑯᐊ ᐅᖃᖃᑎᒌᖕᓂᖃᖃᑦᑕᖅᑐᐃᑦ 

ᐃᖅᑲᓇᐃᔭᖅᑎᕗᓪᓗ ᓇᒻᒥᓂᖃᖅᑐᖅ ᑕᒪᒃᑯᐊᓕ 

ᓇᒻᒥᓂᕆᔭᐅᓐᖏᑦᑐᑦ ᑕᒪᒃᑯᐊ ᑲᒪᒋᖃᑦᑕᓐᖏᑦᑕᕗᑦ. 

ᐱᔭᕆᐊᑦᑐᖅᓯᒪᖃᑦᑕᕐᒪᑕ ᑮᓇᐅᔭᒃᑯᕕᒃᑯᓪᓗ 

ᓇᖕᒥᓂᖃᖅᑐᕐᓗ ᑖᒃᑯᐊ ᑕᐃᒪᓐᓇ ᐱᖃᑦᑕᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᒡᒍᓇᖅᑑᒐᓗᐊᖅ ᑕᒪᓐᓇ. ᑕᒫᓂ 

ᐊᖏᕐᕋᖃᓐᖏᑦᑐᐃᑦ ᓇᒥᑐᐃᓐᓇᖅ 

ᓯᓂᕝᕕᔅᓴᖃᓐᖏᑦᑐᓪᓗ ᓯᓚᒦᑦᑐᓂᓪᓗ ᐃᓚᖓᓂᒃ 

ᐊᐅᔭᒃᑯᑦ ᐱᓗᐊᖅᑐᖅ ᐱᑕᖃᖃᑦᑕᕐᓂᑯᖓᓄᑦ. 

ᑕᒪᓐᓇ ᐋᖅᑭᒍᓐᓇᕐᓂᖓᓂᒃ 

ᐋᖅᑭᔾᔪᑎᔅᓴᐅᒃᑲᓐᓂᕈᓐᓇᖅᑐᓂᒃ 

ᑕᑯᓐᓇᕐᓇᖃᑦᑕᕋᓗᐊᕐᒥᒻᒪᑦ ᓄᓇᓕᕋᓛᖑᓂᖅᓴᓂᑦ. 

ᐊᐃᑦᑖᕆᔭᕋᓗᐊᕋ ᑕᒪᓐᓇ. 

 

ᑭᓯᐊᓂᓕ, ᑕᕝᕗᖓ ᐊᐱᖅᓱᑲᓐᓂᕈᑎᒋᔪᒪᔭᕋ ᑖᓐᓇ 

ᒥᓂᔅᑕ ᐊᐅᓚᔾᔭᒋᐊᕈᑎᖃᒃᑲᓐᓂᕈᓐᓇᕐᒪᖔᖅ 

ᐱᓕᕆᖃᑎᖃᕐᓗᓂ ᓄᓇᓕᓐᓂ ᒐᕙᒪᓕᕆᔨᐅᔪᑦ 

ᑖᒃᑯᐊ ᕼᐊᒻᓚᓕᕆᔨᐅᔪᓂᒃ ᐱᓕᕆᖃᑎᖃᕐᓗᑎᒃ 

ᕿᒥᕐᕈᑎᖃᑎᖃᕈᓐᓇᕐᓂᕐᒥᒃ ᖃᓄᐃᑦᑐᑦ 

ᐃᓄᖃᓐᖏᑦᑐᐃᑦ ᑕᒪᒃᑯᐊ ᐃᓪᓘᔪᑦ 

ᓇᒻᒥᓂᖁᑎᒋᔭᐅᓯᒪᔪᑦ ᑲᒪᒋᔭᐅᒍᓐᓂᖅᓯᒪᔪᐃᑦ 

ᑕᒪᒃᑯᐊ ᓄᓇᕗᒻᒥ ᕿᒥᕐᕈᑎᖃᑎᖃᕈᓐᓇᕐᒪᖔᖅ? 

ᑖᔅᓱᒥᖓ ᐊᐱᕆᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒃᑯᐊ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᖕᒥᓂᕆᔭᐅᔪᓂᒃ ᐅᖃᐅᓯᖃᑐᐃᓐᓇᕈᑉᑕ 

ᑕᐃᒃᑯᓄᖓ ᕿᒪᒃᑕᐅᓂᑰᔪᑦ ᐃᒃᓯᖕᓇᖅᑕᐅᓂᑰᔪᑦ 

ᓇᖕᒥᓂᖃᖅᑐᓄᑦ ᐱᐅᔪᑯᓘᑉᐸᑕ ᐊᑐᒐᒃᓴᐅᒃᐸᑕ 

ᓱᓕ ᐃᒃᓯᖕᓇᖅᑕᐅᓇᔭᓐᖏᓐᓂᖏᑦ ᑖᓐᓇ 

ᓇᓗᓇᓐᖏᑦᑕᐅᑎᒋᖃᑦᑕᕐᒪᑦ ᑕᐃᒪᓐᓇ. 

 

ᑭᓯᐊᓂ ᐃᓗᓕᖃᕐᒥᖕᒪᑕ ᓲᖅ ᐃᒃᓯᖕᓇᖅᑕᐅᕙ? 

ᖃᓄᖅ ᐊᑭᑐᑎᒋᓇᔭᖅᐸ ᓴᓇᔭᐅᓇᓱᖕᓂᐊᖅ? ᑭᐊᑉ 

ᐱᒋᕙᐅᒃ? ᖃᑉᓯᓂᒃ ᐊᑮᑦᑐᖃᕐᕕᐅᕙ? 

ᐊᒥᓱᐊᓘᖕᒪᑕ ᑕᒪᒃᑯᐊ ᐃᓗᐊᓃᑦᑐᑦ ᐃᒡᓗᕐᔪᐊᑦ 

ᑖᑉᓱᒪᑉ ᒥᒃᓵᓄᑦ ᓴᓇᔭᐅᔭᕆᐊᖃᕐᓂᕆᔭᖏᑦ.  

 

ᒫᓐᓇ ᐅᖃᕐᓂᖅ ᐊᔪᖅᐳᖓ ᐄ, ᑖᒃᑯᐊ 

ᖃᐅᔨᒋᐊᓚᐅᕐᓚᕗᑦ ᖃᓄᖅ ᐱᓇᓱᒍᓐᓇᕐᒪᖔᑉᑎᒍᑦ. 

ᑎᒍᓯᑐᐃᓐᓇᕈᒪᓐᓇᓐᖏᒻᒥᖕᒪᑦ 

ᐃᖑᒃᑎᒐᒃᓴᑐᐃᓐᓇᕐᒥᒃ ᐊᑭᑐᖔᑐᐃᓐᓇᓕᕐᒥᓗᓂ 

ᐱᓕᕆᐊᕆᓇᓱᒡᓗᒍ. ᑕᐃᒪᓐᓇᐃᑦᑐᒥᒃ 

ᐱᓕᕆᐊᖃᖅᐸᓪᓕᐊᓇᓱᒍᒪᓂᕐᒥᒃ 

ᑐᕌᒐᖃᓐᖏᓐᓇᑉᑕ. ᑭᓯᐊᓂ ᐱᑕᖃᖅᐸᑦ ᑕᖅᑳᓂ 

ᐃᓄᖕᓂᒃ ᓇᖕᒥᓂᖃᖅᑐᒥᒃ ᐃᒡᓗᒥᒃ 

ᐊᐅᓚᑦᑐᒪᔪᓐᓃᖅᑕᖏᓐᓂᒃ, ᓴᖅᑭᓃᔅᓯᔪᒪᔪᓂᒡᓗ 

ᐃᒡᓗᓕᕆᔨᕐᔪᐊᓄᓪᓗ ᐅᕝᕙᓘᓐᓃᑦ ᑕᖅᑲᐅᖓ 

ᓂᐅᕐᕈᑎᖃᕈᒪᔪᓂᒃ.  

 

ᑕᐃᒃᑯᓇᓐᖓᒡᓕ ᑐᓴᕋᔪᒃᑐᒍᑦ ᑐᓴᕈᒪᑉᓗᑕᓗ ᖃᓄᖅ 

ᐱᓕᕆᖃᑎᒌᒍᓐᓇᕐᒪᖔᑖ 

ᐃᒃᓯᖕᓇᑐᐃᓐᓇᒐᒃᓴᐅᓐᖏᓐᓂᖓᓂᒃ ᐃᒡᓗ 

ᐋᖅᑭᒃᑲᓐᓂᕋᓱᖃᑎᒌᒍᓐᓇᕈᑎᓂᑦ 

ᐱᑕᖃᕋᓗᐊᕐᒥᖕᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐃᓚᒋᐊᕈᑦ 

ᑭᖑᓪᓕᖅᐹᒥᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, 

ᐅᖃᐅᓯᖃᖃᑦᑕᕐᒥᒐᕕᑦᑕᐅᖅ 

ᐅᖃᐅᓯᖃᖃᑦᑕᖅᑐᑕᓗ ᑕᕝᕙᓂ 

ᐱᕚᓪᓕᑎᑦᑎᓂᕐᒥᒃ, ᒪᑭᑉᐹᓪᓕᖅᑎᑦᑎᓂᕐᒥᒃ, 

ᐃᖏᕐᕋᓯᒋᐊᕐᓂᕐᒥᒃ, ᐊᓚᒃᑲᐃᓂᕐᒥᒃ, 

ᑲᑐᔾᔨᖃᑎᒌᓐᓂᕐᒥᒃ ᑖᓐᓇ ᑐᓐᖓᔾᔪᑎᒋᓪᓗᒍ 

ᕿᒥᕐᕈᔭᔅᓴᑦᑎᐊᕙᐅᔾᔪᑎᒋᓪᓗᒍ ᑖᓐᓇ 

ᓇᖏᖅᓯᔾᔪᑎᒋᒐᒃᑯ ᐱᓕᕆᐊᕆᔭᑦ ᐊᓯᐊᓄᑦ 

ᓵᓐᖓᑐᐃᓐᓇᓂᕐᒥᒃ ᐃᓛᒃ, ᓵᓐᖓᔾᔪᑎᒋᓗᒍ 

ᐱᐅᔪᓇᖅᑑᑎᒋᒐᓗᐊᕐᒥᒐᒃᑯ ᕿᒥᕐᕈᔭᐅᓗᓂ 

ᐱᐅᓂᖃᕋᔭᕐᒪᖔᖅ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᒃᑯᐊ ᐅᖃᐅᓯᕆᔭᒃᑲ 

ᐃᓚᖏᑦ ᓄᑕᐅᓐᖏᑦᑐᐃᑦ ᑖᒃᑯᐊ 

ᐃᓕᓐᓂᐊᖅᑎᑦᓯᔾᔪᑕᐅᔪᓐᓇᖅᑐᐃᑦ ᓴᓇᔭᐅᑎᓪᓗᒋᑦ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓂᐊᖅᐸᑦ 

ᐃᒡᓗᓕᕆᔨᒃᑯᓐᓂᒃ ᓄᓇᓕᖕᓂ ᑕᐃᒪᓐᓇ 

ᕿᒥᕐᕈᔪᓐᓇᕐᓗᑎᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 592 - 6(2): ᐊᐅᓚᑕᐅᓂᖏᑕ 

ᑲᒪᒋᔭᐅᓂᖏᑕᓗ ᓇᑦᓯᓕᐅᑉ ᒥᑦᑕᕐᕕᖏᒃ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐊᐅᓪᓛᖅᑐᓕᕆᓂᕐᒧᑦ ᒥᓂᔅᑕ.  

 

ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐊᑭᑦᑐᕋᐅᑎᓂᕐᒧᑦ 

ᓴᖅᑭᑎᑦᓯᓚᐅᕐᒪᑕ ᕖᕝᕗᐊᕆ 2020. ᑖᓐᓇ 

ᐊᐅᓪᓛᖅᑕᐅᓂᖓᓄᑦ ᑲᒪᒋᔭᐅᓂᖓᓄᑦ ᑰᒑᕐᔪᖕᒥ 

ᐊᒻᒪ ᑕᓗᕐᔪᐊᕐᒥ.  

 

ᑖᒃᑯᐊ ᐊᖏᕈᑏᒃ ᑳᓐᑐᕋᒃᑦ ᑐᓂᔭᐅᓚᐅᖅᑑᒃ ᒫᑦᓯ 

2021 ᐊᔾᔨᒌᑦᑐᒧᑦ ᓇᖕᒥᓂᕆᔭᐅᔪᒧᑦ. ᐅᖃᖅᑏ, 

ᑕᒪᓐᓇ ᐊᑭᑦᑐᕋᐅᑎᓂᕐᒧᑦ ᑳᓐᑐᕌᒃᑦ 

ᐃᓱᓕᓐᓂᐊᖅᑐᐃᑦ ᒫᑦᓯ 2023.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᑳᓐᑐᕌᒃᑦ-ᖑᔪᐃᑦ ᑲᔪᓯᓯᒪᖕᒪᖔᑕ ᐊᕐᕌᒎᔪᒧᑦ 2023-

24? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐅᓪᓛᕐᓂᕐᒧᑦ 

ᐱᔾᔪᑎᖃᖅᑐᖅ, ᑖᒃᑯᐊ ᐱᓕᕆᔨᒋᔭᕗᑦ 

ᐃᖅᑲᓇᐃᔭᖅᑏᑦ ᑖᒃᑯᐊ ᕿᒥᕐᕈᖃᑦᑕᖅᑐᐃᑦ 

ᐊᑭᑦᑐᕋᐅᑎᓂᒃ ᒥᑦᑕᕐᕕᓐᓂᓗ 

ᒪᑐᐃᓐᖔᖅᑎᑦᓯᕙᑦᑐᑦ. ᑖᒃᑯᐊ ᑐᑭᓯᒋᐊᖅᑳᕐᓗᒍ 

ᐃᖅᑲᓇᐃᔭᖅᑎᓐᓂ ᒫᓐᓇ ᑕᒪᒃᑯᐊ ᐃᓚᖏᑦ 

ᑕᐃᒪᓐᓇᐃᑦᑐᓂᒃ ᐊᐅᓪᓛᕐᓂᕐᒧᑦ ᑐᕌᖓᔪᐃᑦ 

ᑕᑯᖃᑦᑕᓐᖏᓐᓇᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᐱᒻᒪᕆᐅᔪᖅ ᓄᓇᕗᑦ ᒐᕙᒪᑦ ᐃᑲᔪᖅᑐᐃᖕᒪᑕ 

ᓄᓇᕗᒻᒥ ᓇᖕᒥᓂᖃᖅᑐᓂᒃ. ᑕᒪᒃᑯᐊ ᓄᓇᕗᑦ 

ᓇᖕᒥᓂᖃᖅᑐᐃᑦ ᓄᓇᕗᒻᒥᐅᑕᓂᒃ 

ᐃᓕᓐᓂᐊᖅᑎᑦᓯᓂᕐᒧᑦ ᐃᖅᑲᓇᐃᔭᕐᓂᕐᒧᑦ 

ᐃᑲᔪᖃᑦᑕᕐᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑳᓐᑐᕌᒃᑦ 

ᖃᓄᖅ ᐊᐅᓪᓛᕐᒪᖔᑖ ᑕᒪᒃᑯᐊ 

ᐃᖅᑲᓇᐃᔭᖅᑎᑦᓯᓂᕐᒥᒃ ᐃᓄᖕᓂᒃ 

ᐃᓕᓐᓂᐊᖅᑎᑦᓯᓂᖅ ᑖᒃᑯᐊ ᑭᒡᒐᖅᑐᖅᑕᒃᑲ 

ᑕᓗᕐᔪᐊᕐᒥ ᑰᒑᕐᔪᖕᒥᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑳᓐᑐᕌᒋᔭᕗᑦ 

ᐱᖃᖅᑐᐃᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖓᓄᑦ, 

ᐃᓄᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ.  

 

ᒫᓐᓇ  ᑳᓐᑐᕌᖏᑦ ᐱᓯᒪᓐᖏᑕᒃᑲ ᐊᐱᖅᑯᑎᒋᔭᖏᑦ 

ᑖᑉᓱᒪᑉ. ᑲᑎᒪᔨᐅᖃᑎᒪ ᑭᓯᐊᓂ ᒫᓐᓇ 

ᖃᓄᐃᓕᖓᒻᒪᖔᖅ ᖃᐅᔨᒪᓐᖏᑕᕋ. ᑕᒪᓐᓇ 

ᑐᑭᓯᒋᐊᕐᓗᒍ ᓇᓗᓇᐃᕈᓐᓇᕐᓂᐊᖅᐸᒃᑲ. ᑕᒡᕗᖓ 

ᐃᖅᑲᓇᐃᔭᖅᑎᓂᒃ ᐱᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᕐᒧᑦ 

ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᐃᖅᑲᐅᒪᓂᐊᖅᑐᖅ ᑖᓐᓇ ᓴᖅᑭᑎᑦᓯᓚᐅᕐᒪᑦ 2020-

2040 ᓄᓇᕗᒻᒥ ᒥᑦᑕᕐᕖᑦ 20 ᐊᕐᕌᒍᐃᑦ ᐊᑭᑐᔫᑏᑦ 

ᕿᒥᕐᕈᔭᐅᓂᖓ ᐅᓂᒃᑳᖅ.  

 

ᐅᖃᖅᑏ, ᑕᒪᓐᓇ ᐱᒻᒪᕆᐅᔪᖅ ᒥᑦᑖᕐᕖᑦ. ᑖᒃᑯᐊ 

ᓄᓇᓕᖕᓂᑦ ᐱᒻᒪᕆᐅᖕᒪᑕ, ᓄᓇᓕᖕᓄᑦ 

ᐊᐅᓪᓛᑦᓯᐊᕈᓐᓇᑦᓯᐊᕆᐊᖃᖅᑐᐃᑦ 

ᖃᓄᐃᓐᖏᓪᓗᑎᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐱᓕᕆᖃᑎᖃᕐᓂᕆᔮ ᑳᓐᑐᕌᖃᖅᑎᐅᔪᑦ 

ᓇᓗᓇᐃᖅᓯᓂᕐᒧᑦ ᓈᒫᓐᖏᓕᐅᕈᑕᐅᔪᐃᑦ 

ᓄᓇᓕᖕᓂ ᒥᑦᑕᕐᕕᖕᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᐊᐅᓪᓛᖅᑐᓕᕆᓂᕐᒧᑦ, 

ᒥᓂᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): 

ᐅᖃᖅᑎ, ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐱᓕᕆᒃᑲᐅᔪᐃᑦ. ᑖᒃᑯᐊ ᑳᓐᑐᕌᖑᔪᐃᑦ ᐱᔾᔪᑎᒋᓗᒋᑦ 

ᑖᒃᑯᐊ ᑲᔪᓯᑎᑕᐅᒃᑲᓐᓂᖅᑐᐃᑦ ᐊᖏᕈᑎᖏᑦ.  

 

ᑖᒃᑯᐊ ᒥᑦᑕᕐᕖᑦ ᐊᕙᓗᐊᓂᓗ ᐱᑕᖃᕐᒪᑦ ᑳᓐᑐᕌᑐᓗ 

ᐃᖅᑲᓇᐃᔭᖅᑎᒋᔭᕗᓪᓗ. ᑖᒃᑯᐊ 

ᓇᓗᓇᐃᖅᓯᖃᑦᑕᖅᑐᐃᑦ ᒥᑦᑕᕐᕕᓗᒃᑖᑦ ᑕᒪᕐᒥᒃ 

ᖃᐅᔨᓴᖅᑕᐅᖃᑦᑕᖅᑐᐃᑦ ᐊᕐᕌᒎᑉ ᐃᓗᐊᓂ. 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐅᕙᒍᓪᓗ 

ᕿᒥᕐᕈᖃᑎᒌᒃᖢᑕ. ᓈᒻᒪᓐᖏᓕᐅᕈᑕᐅᔪᐃᑦ 

ᐃᑉᐸᒃᓴᖅ ᐊᖏᖅᑕᐅᓚᐅᖅᑐᐃᑦ ᐱᔾᔪᑎᒋᓪᓗᒋᑦ 

ᐊᑭᑐᔫᑏᑦ ᑕᒪᒃᑯᐊ ᐊᑐᖃᑦᑕᖅᑕᕗᑦ 

ᐋᖅᑭᒋᐊᕈᑕᐅᓪᓗᑎᒃ ᑕᒪᒃᑯᐊ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑐᖅ, ᒥᔅᑕ ᐊᓇᕕᓗᒃ. 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 593 - 6(2): ᓄᓇᕗᑦ 3000-ᒧᑦ 

ᐅᐸᓗᖓᐃᔭᐅᑎ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ. ᐃᕝᕕᑦᑕᐅᖅ 

ᒪᓕᒐᓕᐅᖅᑏ. (ᑐᓵᔨᑎᒍᑦ) ᐊᐱᖅᑯᑎᒃᑲ ᐅᑉᓗᒥ 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᑐᑭᓯᒃᑲᓐᓂᕈᒪᔪᖓ ᑖᒃᑯᐊ ᐃᒡᓗᐃᑦ 

ᓴᓇᔭᐅᕙᓪᓕᐊᔪᐃᑦ ᖁᕐᓗᖅᑑᑉ ᑖᒃᑯᐊ ᓄᓇᕗᑦ 

3000 ᐃᓗᐊᓂ.  

 

ᒥᓂᔅᑕ ᖃᐅᔨᒪᖕᒪᑦ ᑕᒪᓐᓇ ᓄᓇᕗᑦ 3000 

ᓇᓗᓇᐃᖅᓯᔪᑦ 75 ᐃᒡᓗᐃᑦ ᐊᑐᖅᑐᐊᒐᐃᑦ 

ᐊᑭᓗᖕᓂᓴᐃᓪᓗ ᐊᑐᖅᑐᐊᒐᐃᑦ, ᐊᑐᖅᑐᐊᒐᐃᓪᓗ 

ᖁᕐᓗᖅᑑᕐᒥ ᑖᓐᓇ ᐸᕐᓇᒃᑕᐅᓯᒪᔪᖅ ᐃᓗᐊᓂ.  

 

ᐊᐃᑉᐱᐅᑎᓪᓗᒍ ᑲᑎᒪᕕᖕᒥ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᑕᐅᑐᒃᑐᒍᑦ ᐃᒡᓗᐃᑦ 

ᐊᑐᖅᑐᐊᖅᑕᐅᓇᔭᖅᑐᐃᑦ 2024 8ᖑᑉᓗᑎᒃ.  

 

ᒥᓂᔅᑕ ᑕᒪᓐᓇ 2023 ᐊᕐᕌᒍᖓᓂ ᐅᕝᕙᓘᓐᓃᑦ 

2024-2025 ᐊᕐᕌᒍᖓᓂ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑯᑎᑦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑯᔭᓐᓇᒦᒃ 

ᐅᖃᖅᑎ. ᑖᒃᑯᐊ ᐊᐅᔭᒃᑯᑦ 2024 ᐱᒋᐊᕋᔭᖅᑐᐃᑦ. 

ᖁᔭᓐᓇᒦᒃ ᐅᖃᖅᑎ. 

  

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥ ᐃᓚᒋᐊᕈᑦ, ᒥᔅᑕ 

ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᔨᕐᔪᐊᒃᑯᑦ ᐃᖏᕈᒻᒥᒃ ᑖᒃᑯᓄᖓ NCC 

ᐱᕙᓪᓕᐊᔪᓕᕆᓂᕐᒧᑦ ᑎᒥᖓ. ᑕᒪᓐᓇ 

ᐱᕙᓪᓕᐊᓗᒍ ᓄᓇᕗᑦ 3000 ᐸᕐᓇᒃᑕᐅᓯᒪᔪᖅ.  

 

ᐊᐃᑉᐱᕐᒥ ᑲᑎᒪᑎᓪᓗᒋᑦ ᒪᓕᒐᓕᐅᕐᕕᖕᒥ 

ᐊᐱᖅᑯᑏᑦ ᑖᒃᑯᐊ ᒥᒃᓵᓄᑦ NCC-ᒃᑯᑦ ᑐᒃᓯᕋᐅᑎᒃᑯᑦ 

ᐊᑭᑦᑐᕋᐅᑎᓂᒃᑯᑦ ᑖᒃᑯᐊ 132ᓂᒃ 

ᐃᒡᓗᓕᐅᖅᐸᒌᖅᓯᒪᔪᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ NCCᒃᑯᓐᓂᑦ 

ᑕᒪᒃᑯᐊ ᓄᓇᓖᑦ ᑖᒃᑯᐊ ᐱᔾᔪᑎᒋᓗᒋᑦ 

ᓇᓃᓐᓂᐊᕐᒪᖔᑕ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑯᔭᓐᓇᒦᒃ 

ᐅᖃᖅᑎ. NCCᒃᑯᑦ ᐃᒡᓗᓕᐅᖅᑎᐅᖕᒪᑕ ᑖᒃᑯᐊ 

ᐊᖏᕈᑎᖃᖅᑐᒍᑦ ᑖᒃᑯᓄᖓᓗ ᓄᓇᕗᑦ 3000 

ᐃᓗᐊᓂ ᑖᒃᑯᐊ ᐱᓕᕆᖃᑎᒋᓂᐊᖅᑕᕗᑦ. ᑖᓐᓇ 

ᐅᖃᐅᓯᕆᔭᖏᑦ ᐃᒡᓗᐃᑦ 132ᖑᔪᐃᑦ ᓇᖕᒥᓂᖅ 

ᓴᓇᔭᖓᑦ, ᐅᕙᒍᑦ ᐱᓐᖏᑕᕗᑦ. ᐅᖃᖅᑎ, ᑖᒃᑯᐊ 

ᓇᖕᒥᓂᖃᖅᑐᐃᑦ ᐃᖕᒥᓂᒃ ᐱᓕᕆᓂᐊᖅᑐᐃᑦ 

ᐃᓚᐅᕝᕕᒋᓐᖏᑕᕗᑦ ᑖᒃᑯᐊ ᖃᓄᐃᓕᐅᕐᒪᖔᑕ 

ᑖᒃᑯᐊ ᓴᓇᔪᒪᔭᖏᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹ, ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᑖᒃᑯᐊ ᓴᓇᔭᐅᓂᐊᖅᑐᐃᑦ 

ᖃᑉᓯᐅᓂᐊᕐᒪᖔᑕ, 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ 2024 ᐊᕐᕌᒍᒋᔭᖓᓂ. ᓄᓇᓖᑦ 

ᐊᔾᔨᒌᓐᖏᑦᑐᐃᑦ ᓄᓇᕗᒻᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᒡᓗᓕᕆᔨᕐᔪᐊᒃᑯᑦ 

ᓴᓇᕙᓪᓕᐊᓂᐊᖅᑕᖏᑦ ᓄᓇᓖᑦ 2024-2025 

ᐊᕐᕌᒍᖓᓂ ᓴᖅᑭᑕᐅᓂᐊᕐᒪᖔᑕ ᒪᓕᒐᓕᐅᕐᕕᖕᒥ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑯᔭᓐᓇᒦᒃ 

ᐅᖃᖅᑎ. ᓄᓇᕗᒻᒥ 3000 ᑖᓐᓇ ᑎᑎᕋᖅᓯᒪᔪᖅ 

ᖃᕋᓴᐅᔭᒃᑯᑦ ᐃᑭᐊᖅᑭᕕᖕᒥ ᑖᓐᓇ ᐊᑐᐃᓐᓇᐅᔪᖅ 

ᖃᖓᒃᑯᑦ ᓴᖅᑭᓐᓂᕐᒪᖔᒃᑯᑦ ᒪᓕᒐᓕᐅᕐᕕᖕᒧᑦ 

ᐃᖅᑲᐅᒪᓐᖏᑦᑐᖓ ᑭᓯᐊᓂ 2024ᒥ 

ᐃᒡᓗᓕᐅᒐᒃᓴᐃᑦ ᓄᓇᓕᖕᓂ ᓴᓇᔭᐅᓂᐊᕐᒪᖔᑕ 

ᐅᓂᒃᑳᖅᓯᒪᑦᑎᐊᖅᑐᑦ ᐃᓗᐊᓂ. ᑖᒃᑯᐊ 

ᐃᓗᐊᓃᑦᑐᑦ ᖃᕋᓴᐅᔭᒃᑯᑦ ᐱᑐᒡᕕᒃᑯᑦ 

ᐊᑐᐃᓐᓇᐅᔪᖅ ᑕᐃᑲᓂ ᐃᑭᐊᖅᑭᕕᖕᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ, ᒥᔅᓴ ᐳᕉᔅᑐ. 

 

ᐊᐱᖅᑯᑦ 594 - 6(2): ᐊᐅᓚᑕᐅᓂᖏᑦ 

ᓵᓚᒃᓴᐅᑕᐅᓇᓱᓲᑦ ᓇᓚᐅᑦᑖᒐᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᑦ 

ᐃᓘᓐᓇᓯ. ᐊᐱᖅᑯᑎᒃᑲ ᑖᒃᑯᐊ ᒥᓂᔅᑕᖓᓄᑦ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ 

ᐊᐱᕆᓂᐊᖅᑐᑦ ᑖᒃᑯᐊ ᑲᒪᖕᒪᑕ ᑕᐃᒃᑯᐊ 

ᐃᒪᖅᑕᕐᓂᕐᒧᑦ ᐱᖁᔭᕐᔪᐊᖏᓐᓄᑦ ᑲᓇᑕᒥᓗ 

ᐱᖁᔭᕐᔪᐊᖏᓐᓂᒃ ᐃᒪᖅᑕᕐᓂᕐᒧᑦ, ᑖᕐᑯᐊ 

ᓇᓚᐅᑦᑖᕈᑎᐅᖃᑦᑕᖅᑐᓄᑦ.  

 

ᐃᖃᓗᖕᓂᒎᖅ ᐃᓕᓐᓂᐊᕐᓂᐊᕐᒪᑕ ᕿᑭᖅᑕᕐᔪᐊᕐᒥᓗ 

ᑕᖅᑭᒋᔭᑦᑎᓐᓂ, ᑕᐃᒃᑯᐊ ᑮᓇᐅᔭᓕᐅᕋᓱᐊᓐᖏᑦᑐᑦ 

ᑎᒥᖁᑎᒋᔭᖑᓐᓂ ᑕᐃᒪᓐᓇᐃᑦᑐᓕᕆᔪᒪᓐᓂᖅᐸᑕ 

ᐱᖁᔭᕐᔪᐊᑎᒍᑦ. 

 

ᐅᖃᖅᑎ, ᑐᓴᖅᑎᑦᑎᓚᐅᕐᒪᑕ ᑖᒃᑯᐊ ᐃᖃᓗᖕᓂ 

ᐃᓕᓐᓂᐊᖅᑎᑦᑎᓂᐊᕐᒪᑕ ᐱᒋᐊᕐᓗᑎᒃ ᐅᓪᓛᒃᑯᑦ 

9ᒥ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᔅᓯᐅᖕᒪᖔᑕ ᑎᒥᐅᔪᑦ, 

ᖃᔅᓯᓪᓗ ᐃᓚᐅᖕᒪᖔᑕ ᑕᕝᕙᓂ 

ᐃᓕᓐᓂᐊᖃᑕᐅᓂᐊᕐᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓕᑦᑎᐊᖅᐳᖓ ᐊᐱᕆᖕᒪᑕ 

ᒪᓕᒐᓕᐅᖅᑎᐅᖃᑎᒐ ᐅᖃᖅᑎ. ᐃᒻᒪᖄ 

ᐱᒋᐊᕈᑎᒋᓂᐊᖅᑕᕋ ᑕᐃᒃᑯᐊ ᐃᒪᖅᑕᕐᓂᕐᒧᑦ 

ᓇᓗᐅᑦᑖᕈᑏᑦ ᐊᐅᓚᑕᐅᖃᑦᑕᕐᒪᖔ 

ᐊᔾᔨᒌᓐᖏᑦᑑᖕᓄᑦ ᒪᕐᕉᖕᓄᑦ. ᐊᐅᓚᑕᐅᖃᑦᑕᕐᒪᑕ 

ᓇᓚᐅᑦᑖᕈᑏᑦ ᓄᓇᕗᒻᒥ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᑖᒃᑯᐊ 

ᓂᐅᕕᖅᑐᓕᕆᓂᕐᒥᒃ ᐱᓕᕆᕕᖏᑦ ᑲᒪᖃᑦᑕᕐᒥᔪᑦ. 

ᐃᓚᖏᑦᑕᐅᖅ ᓄᓇᓕᖏᑦ ᑎᓕᔭᐅᓯᒪᓐᖏᑦᑐᑦ 

ᑲᒪᒋᖃᑦᑕᖅᑕᕗᑦ ᐊᒻᒪᓗᑦᑕᐅᖅ ᐱᖃᑖᒍᑦ. 

ᓚᐅᓴᓐᑖᖅᑎᑦᑎᖃᑦᑕᕐᒥᔪᖅ ᕼᐋᒪᓚᐅᔪᓄᑦ 

ᐅᕝᕙᓗᓐᓃᑦ ᓄᓇᓖᑦ ᒐᕙᒪᒃᑯᖏᑕ 

ᑯᐊᐸᕇᓴᖏᓐᓄᑦ.  

 

ᐊᐱᖅᑯᑏᑦ ᐱᔾᔪᑎᒋᓗᒍ, 

ᐃᓕᓪᓕᐊᖅᑎᑦᑎᔾᔪᑎᐅᓂᐊᖅᑐᖅ ᐃᖃᓗᖕᓂ ᑕᒫᓂ 

ᑕᐃᒃᑯᐊ ᐃᓗᓕᑯᓘᔭᖏᓐᓂᒃ ᑐᓴᒐᒃᓴᓂᒃ 

ᐱᓯᒪᓐᖏᓐᓇᒪ ᑭᓯᐊᓂᓕ ᐊᕐᕌᒍᒋᔭᑦᑎᓐᓂ ᑕᒫᓂ 

ᐊᑐᖅᑕᑦᑎᓐᓂ ᓂᐅᕕᖅᑐᓕᕆᔩᑦ 

ᐱᓕᕕᖁᑎᒋᔭᖏᓐᓂ 46ᓂᒃ ᑐᓂᓯᓚᐅᖅᑐᑦ 

ᓚᐃᓴᓐᓂᒃ ᓇᓚᐅᑦᑖᕈᑎᓕᐅᕐᓂᕐᒧᑦ 

ᐊᑐᖅᑕᐅᓂᐊᕐᓗᑎᒃ ᐅᕝᕙᓘᓐᓃᑦ 

ᐃᒪᖅᑕᕐᓂᕈᑕᐅᓂᐊᖅᑐᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᒍᑦ. ᑖᒃᑯᐊ ᐊᑭᓕᖅᓱᖅᑕᐅᒍᑎᒃ ᐃᑲᔪᖅᑏᑦ 

ᐊᒻᒪ ᐅᒃᐱᖅᑐᓕᕆᔨᐅᖃᑦᑕᖅᑐᑦ ᑕᒪᒃᑯᐊ 

ᐃᑲᔪᖅᑕᐅᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᕐᒥ ᐃᓚᒋᐊᕈᑏᑦ, 

ᒥᔅ ᐳᕉᔅᑐ. 

 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ. ᐊᒃᓱᐊᓗᒃ 

ᖁᕕᐊᓱᖃᑦᑕᕋᒪ ᐊᔪᕈᓐᓃᖅᓴᐃᑎᓪᓗᑕ ᓄᓇᓕᖕᓂᒃ, 

ᐱᓗᐊᓐᖑᐊᖅᑐᒥᒃ ᑎᒥᐅᔪᓄᑦ ᑕᒪᒃᑯᓄᖓ 

ᐊᑭᓕᖅᓱᖅᑕᐅᓇᑎᒃ ᐃᑲᔪᖅᑎᐅᖃᑦᑕᖅᑐᓄᑦ. 

 

ᐅᖃᖅᑎ, ᖃᐅᔨᒪᒐᑦᑕ ᑖᒃᑯᐊ ᓚᐃᓴᓐᖃᕋᑎᒃ 

ᓄᓇᓕᑦᑎᓐᓂ ᑕᐃᒪᓐᓇ ᓇᓚᐅᑦᑖᖅᑎᑦᑎᖃᑦᑕᕐᒪᑕ 

ᑮᓇᐅᔭᓕᐅᕋᓱᒃᖢᑎᒃ ᐃᓚᖏᓐᓄᑦ 

ᐊᑭᓕᖅᓱᐃᓂᐊᕐᒪᑕ ᖃᖓᑦᑕᐅᑎᖏᓐᓂᒃ, ᑕᒪᒃᑯᐊ 

ᐃᓚᖏᓐᓄᑦ ᐊᖏᖅᑕᐅᓯᒪᓐᖏᒃᑲᓗᐊᖅᖢᑎᒃ 

ᐱᖁᔭᕐᔪᑎᒍᑦ ᐊᒻᒪ ᐱᖃᑖᒍᑦ ᐱᔭᕐᓂᖏᒻᒪᑦ 

ᑕᐃᒃᑯᐊ ᐱᖁᔭᕐᔪᐊᖅ ᓲᕐᓗ ᑖᓐᓇ 

ᒪᓕᒃᑕᐅᑎᑦᑎᓂᕐᒧᑦ ᐸᓖᓐᖑᐊᖃᕈᓐᓇᓐᖏᒻᒪᑎᒃ 

ᑮᓇᐅᔭᖃᓐᖏᒧᑦ. 

 

ᐅᖃᖅᑏ, ᐱᒻᒪᕆᐅᖕᒪᑦ ᐃᓕᓴᓯᔭᕆᐊᖃᕋᖅᑕ ᑖᓐᓇ 

ᐱᔭᕐᓂᓐᖏᑦᑐᕈᓘᖕᒪᑦ ᓴᖅᑭᑕᐅᖃᑦᑕᖅᓯᒪᔪᖅ 

ᑭᖑᓂᑦᑎᓐᓂ ᒪᓕᒐᓕᐅᕐᕕᖕᒥ ᐅᓄᖅᑐᐃᖅᓱᖅᖢᑎᒃ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐱᓕᕆᕕᖓ ᓂᐅᕕᖅᑐᓕᕆᔨᒃᑯᑦ ᖃᓄᑎᖅ 

ᑕᒪᒃᑯᓂᖓ ᑲᒪᖕᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᐃᒪᖅᑕᕐᓂᕐᒧᑦ ᓇᓚᐅᑦᑖᕈᑏᑦ ᓄᓇᕗᒻᒥ 

1988ᒥ ᐊᓯᔾᔨᖅᓯᒪᓕᕐᒪᑕ ᑕᐃᒪᓐᖓᓂᑦ ᒫᓐᓇ 

ᐱᖁᔭᕐᔪᐊᖅ ᐊᑐᖅᑕᕗᑦ. ᒪᓕᒐᕋᓛᑦ ᑕᐃᒃᑯᐊ 

ᐊᑐᖅᑕᐅᔪᑦ ᓄᓇᕗᒻᒥ ᐱᓐᒎᒥᒃ ᓇᕚᑕ, 

ᓇᓚᐅᑦᑖᕈᑎᑦ, ᑲᓰᓄ, ᒪᑭᑦᑕᕈᑏᑦ ᐊᒻᒪᓗᑦᑕᐅᖅ 

ᑕᒃᓯᔅ ᕼᐅᓪᑕᒻ ᐊᒻᒪᓗᑦᑕᐅᖅ ᐱᓐᖑᐊᖅᑐᓕᕆᔨᓂᒃ 

ᓵᓚᒃᓴᖅᑕᐅᑎᑦᑎᓇᓱᖃᑦᑕᖅᑐᑦ ᑕᕝᕙ 

ᓂᐅᕕᖅᑐᓕᕆᔨᒃᑯᑦ ᐱᓕᕆᕕᖓᑕ ᐊᐅᓚᑕᖏᑦ. 

ᑖᒃᑯᐊ ᑕᕝᕙ ᐊᐅᓪᓗᑎᖃᑦᑕᖅᑕᕗᑦ, 

ᐱᓕᕆᖃᑦᑕᖅᑕᕗᑦ. ᑕᐃᒃᑯᐊ ᓯᓚᑖᓃᑦᑐᖅ 

ᑕᐃᕋᑖᖅᑕᒪ, ᒪᒥᐊᓇᖅᑑᒐᓗᐊᖅ ᑖᒃᑯᐊ 

ᑲᒪᒋᔪᓐᓇᓐᖏᓐᓇᑦᑎᒍᑦ. ᐱᓕᕆᕗᑦ ᐅᖃᖅᐳᑦ 

ᑕᐃᒪᓐᓇ ᓇᓚᐅᑦᑖᖅᑎᑦᑎᑲᑕᖕᓂᖅᐸᑕ 

ᓚᐃᓴᓐᖃᓐᖏᓪᓗᑎᒃ ᓂᓪᓕᐅᑎᒋᖁᔭᐅᖃᑦᑕᖅᑐᑦ. 

ᓄᓇᕗᒻᒥᐅᑦ ᐃᓱᒫᓘᑎᖃᕈᑎᒃ ᑕᐃᒃᑯᓄᖓ 

ᑐᓐᓂᖅᑯᑎᒋᔪᓐᓇᖅᑐᖓ ᐸᓖᓯᒃᑯᓐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᓖᐊᓂ ᑭᖑᓪᓕᖅᐹᒥᓗ 

ᐊᐱᑯᑏᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐅᓪᓗᒥ ᐅᓪᓗᑐᐃᓐᓇᐅᖕᒪᑦ. ᑖᒃᑯᐊ ᓛᑐ ᒫᒃᔅ 

ᑕᐃᓐᓇ ᓵᓚᒃᓴᐅᑎ $50 ᒥᓕᐊᓐᖑᖕᒪᑦ ᒥᓂᔅᑕ 

ᓵᓚᒃᓴᖁᓇᖅᐳᖅ ᓂᐅᕕᖅᑲᐅᒐᒃᑯ ᓵᓚᒃᓴᖅᑐᖅ 

ᑕᐃᓐᓇ. 

 

>>ᐃᒡᓚᖅᑐᑦ 

 

ᐅᖃᖅᑎ, ᓈᑐ ᒫᒃᔅ, 649 ᑖᒃᑯᐊ ᓇᓚᐅᑦᑖᕈᑏᑦ 

ᓄᓇᕗᒻᒥ ᓂᐅᕐᕈᑕᐅᖃᑦᑕᕐᒪᑕ ᐅᐊᓕᓂᕐᒥᐅᑦ 

ᑲᓇᑕᒥ ᐱᖁᔭᕐᔪᐊᖓ ᐊᑐᖅᑕᐅᓪᓗᓂ.  

 

2018-19ᓗ ᑮᓇᐅᔭᓕᕆᔾᔪᑏᑦ ᐅᖃᐅᓯᐅᓚᐅᕐᒪᑕ 

ᓴᖅᑭᑕᐅᓪᓗᑎᒃ ᐱᖁᔭᕐᔪᐊᖅ ᒪᓕᒃᑕᐅᓪᓗᑎᒃ 

ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᔪᑦ ᑎᑎᕋᕐᕕᐅᔪᑦ 

ᑖᒃᑯᐊ ᓴᖅᑭᑕᐅᔪᒫᖅᑐᒡᒎᖅ ᐊᒡᒋᖅᑐᒥ ᐅᐱᕐᖔᒃᑯᑦ 

ᑲᑎᒪᕐᔪᐊᓕᕈᑦᑕ ᓴᖅᑭᑦᑐᒫᖅᑕᖓᓂᒃ.  

 

ᐅᖃᖅᑎ, ᐱᖁᔭᕐᔪᐊᖅ ᐅᖃᖅᓯᒪᖕᒪᑦ:  

 

“ᓇᓗᓇᐃᖅᓯᒪᑦᑎᐊᖅᑐᖅ ᑮᓇᐅᔭᐃᑦ ᖃᕝᕕᕈᑕᐅᔪᑦ 

ᑕᐃᒃᑯᐊ ᑕᐃᑲᓐᖓᑦ ᐅᐊᓕᓂᕐᒥᐅᑦ 

ᓇᓚᐅᑦᑖᕈᑎᒋᔭᖏᓐᓂᒃ ᐱᓐᖑᐊᕈᑎᓄᑦ 

ᐊᑐᖅᑕᐅᖃᑦᑕᕐᓗᑎᒃ ᐱᓐᖑᐊᖅᑐᓕᕆᓂᕐᒧᑦ.”  

 

ᒥᓂᔅᑕ ᓇᓗᓇᐃᖅᓯᓂᐊᖅᐸ ᐅᓂᒃᑳᖅ ᑕᐃᓐᓇ 

ᓴᖅᑭᑕᐅᔪᒪᔪᑦ ᓇᓗᓇᐃᖅᓯᒪᑦᑎᐊᕈᓐᓇᖅᐸ ᖃᓄᖅ 

ᒐᕙᒪᒃᑯᑦ ᑮᓇᐅᔭᓂᒃ ᐊᑐᕐᒪᖔᑕ ᑖᒃᑯᓂᖓ? 

ᖁᔭᓐᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ, ᒥᔅᑕ ᔪᐊᓇᓯ. 

 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᓄᖅᑐᐊᓗᐃᑦ ᑕᐃᒃᑯᐊ 

ᓵᓚᒃᓴᕈᒪᔪᒃᓴᐅᔫᒐᓗᐊᑦ ᓇᓚᐅᑦᑖᕈᑎᓂᒃ.  

 

ᐅᖃᖅᑎ, ᐱᔾᔪᑎᒋᓪᓗᒋᑦ ᑮᓇᐅᔭᓕᐊᕆᔭᐅᔪᑦ 

ᓇᓚᐅᑦᑖᕈᑎᓂᓐᖔᖅᑐᑦ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᖃᑦᑕᕐᒪᖔᑕ. ᑖᒃᑯᐊ 

ᐊᕐᕌᒍᑕᒫᖅᓯᐅᑎᑎᒍᑦ ᐅᓂᒃᑳᓲᕆᓇᓱᖃᑦᑕᖅᑕᕗᑦ. 

ᐅᖃᖅᑎ, ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖃᓄᐃᒃᓴᓐᖏᑉᐸᑦ ᕿᒥᕐᕈᓇᖕᓂᐊᕋᑦᑕ 

ᐃᓗᓕᑯᓘᔭᕆᔭᖏᓐᓂᒃ ᕿᒥᕐᕈᓇᓚᐅᕐᓗᑕ ᑖᒃᑯᐊ 

ᐃᓂᒃᑲᐅᓯᐅᔪᓐᓇᕐᓂᐊᕐᒪᑕ. ᐊᖏᕈᓐᓇᖅᑐᖓ 

ᑕᐃᒪᐃᓐᓇᐃᑦᑐᓂᒃ ᐃᓗᓕᑯᓘᔭᖃᕐᓂᖅᓴᓂᒃ 

ᑐᓂᓯᔪᒪᓪᓗᖓ ᐅᓂᒃᑳᓂᒃ. ᓄᓇᕗᒻᒥᐅᑦ 

ᑭᒡᒐᖅᑐᕐᓗᒋᑦ ᐱᖃᑦᑕᖅᑕᕗᑦ. ᑕᒪᒃᑯᐊ 

ᓴᖅᑭᔮᖅᑎᑦᑐᒪᒐᑦᑕ ᑲᒪᒋᔭᐅᑦᑎᐊᕐᓂᖏᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 595 - 6(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ 

ᐊᑭᓕᒐᒃᓴᓕᐅᕐᓂᖏᓐᓄᑦ ᐊᑐᖅᑕᐅᓲᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᑲᒪᔪᒧᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ.  

 

ᒥᓂᔅᑕ ᖃᐅᔨᒪᖕᒪᑦ ᑕᐃᒃᑯᐊ ᑯᐊᐸᕇᓴᒃᑯᓐᓄᑦ 

ᐃᑲᒻᒪᖅᑯᓯᕆᔨᒃᑯᓐᓄᑦ 

ᐊᑦᑕᕐᓇᔾᔭᐃᖅᓯᒪᔭᕆᐊᖃᕐᒪᑦ. ᑖᓐᓇ 

ᐅᖃᐅᓯᕇᓐᓇᖅᑕᕋ ᐃᖃᓗᖕᒥᐅᓂᒃ ᖃᓄᖅ ᑖᒃᑯᐊ 

ᑯᐊᐸᕇᓴᒃᑯᓐᓄᑦ ᑕᑎᖃᐃᓐᓇᕆᐊᖃᓲᖑᖕᒪᑕ. 

ᑕᖅᑭᑕᒫᑦ ᐊᑭᓕᒃᓴᖏᑦ ᑐᓂᔭᐅᖃᑦᑕᕐᒪᑦ ᑭᓯᐊᓂ 

ᐊᑭᓕᕐᕕᒃᓴᖓᑕ ᐅᓪᓗᐊ ᖄᖏᖅᓯᒪᓕᖅᑎᓪᓗᒍ 

ᐊᑭᓕᒃᓴᖏᑦ ᑐᓂᔭᐅᖃᑦᑕᕐᒪᑦ. 

 

ᑕᐃᒃᑯᐊ ᐃᑲᔪᖅᑕᐅᖁᓪᓗᒋᑦ ᑕᖅᑲᒃᑯᐊ 

ᐊᐱᕆᔪᒪᔭᕋ ᒥᓂᔅᑕ ᑐᓂᓯᔪᓐᓇᕐᒪᖔᑕ ᖃᓄᖅ 

ᐊᐅᓚᓂᖃᕐᒪᖔᑦ ᐊᑭᓕᒃᓴᖏᓐᓂᒃ 

ᑐᓂᓯᐅᖅᑲᐃᖃᑦᑕᕐᓂᖅ ᐃᑯᒻᒪᖁᑎᓂᒃ ᐊᑐᖅᑎᓄᑦ. 

ᑕᐃᒃᑯᐊ ᑎᑎᖅᑲᕐᓂᐊᕐᕕᖕᒥᑦ ᑲᓇᑕᒥ ᑖᒃᑯᐊ 

ᖃᓪᓗᓈᑦ ᓄᓇᖓᓂᒃ ᑎᑎᖅᑲᕐᓂᐊᕐᕕᐊᓂᒃ 

ᐊᐅᓪᓚᖅᑎᑕᐅᓚᐅᖅᖢᑎᒃ ᑭᓯᐊᓂ 

ᑎᑎᖅᑲᕐᓂᐊᕐᕕᑦᑕ ᐃᓗᓕᖏᓐᓄᑦ 

ᐳᖅᑲᖅᑕᐅᑕᐃᓐᓇᖃᑦᑕᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᔮᕋᕕᑦ 

ᑕᒪᒃᑯᓂᖓ ᐊᑭᓖᖃᑦᑕᕆᐊᖃᕐᓂᖏᑦᑕ. ᑖᒃᑯᐊ 

ᑕᐃᒪ ᖁᓪᓕᒃᑯᑦ ᐊᑦᑕᕐᓇᖅᑕᐃᓕᒪᓪᓗᑎᒃ 

ᐊᑐᐊᒐᖃᓪᓚᑦᑖᖅᑎᓪᓗᒍ.  

 

ᐊᒻᒪᓗ ᑖᓐᓇ ᑕᐃᒪ ᐋᖅᑭᒃᓯᓚᐅᖅᓯᒪᑎᓪᓗᒋᑦ 

ᑕᕝᕘᓇ ᐃᑭᐊᖅᑭᕕᒃᑯᑦ ᑖᒃᑯᐊ 

ᐊᑭᓕᖅᓱᐃᖃᑦᑕᕈᓐᓇᖅᓯᑎᑦᑎᓚᐅᖅᓯᒪᖕᒪᑕ 

ᐊᕐᕌᒍᖓ ᐃᖅᑲᐅᒪᑦᑎᐊᓐᖏᑕᕋ. ᑭᓯᐊᓂ 

ᐊᕐᕌᓂᐅᖅᑰᓚᐅᖅᓯᒪᔫᒐᓗᐊᖅ 

ᐅᑎᕐᕕᒋᔪᓐᓇᕐᓂᐊᖅᑕᒋᑦ ᑖᔅᓱᒥᖓ. ᑖᒃᑯᐊ 

ᑎᑎᖅᑲᒃᑯᓂᓛᒃ ᓱᒃᑲᔪᓐᓃᖅᑎᓪᓗᒋᑦ 

ᐅᒡᒍᕐᓇᖅᑑᒐᓗᐊᖅ ᑕᒪᓐᓇ. ᑭᓯᐊᓂ ᑕᐃᒪ 

ᓱᒃᑲᓂᖅᐹᒃᑯᑦ ᑕᐃᑲᓂ ᖃᕆᑕᐅᔭᒃᑯᑦ 

ᐃᑭᐊᖅᑭᕕᖓᑦᑎᒍᑦ ᐋᖅᑭᒃᓯᒪᔭᕈᔅᓯ ᐅᕝᕙᓘᓐᓃᑦ 

ᑕᐃᑯᖓ ᐊᖓᔪᖅᑳᖃᕐᕕᑦᑎᓐᓄᑦ ᑕᐃᑲᓂ 

ᖃᒪᓂ’ᑐᐊᕐᒥ ᖃᐅᔨᒋᐊᑦᑎᐊᕈᓐᓇᖃᑦᑕᕐᒥᔪᓯ 

ᖃᓄᖅ ᑕᒪᒃᑯᐊ ᓱᒃᑲᔪᒃᑯᑦ ᐱᔪᓐᓇᕐᒪᖔᔅᓯᐅᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᓐᓄᑦ ᐊᓯᐊᓄᑦ ᐃᓛᒃ ᑐᒡᓕᐊᓄᐊᕐᓗᖓ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑕᐃᒃᑯᐊ ᒪᓕᒐᖏᑦ 

ᖃᓄᐃᓕᖓᖕᒪᖔᑕ ᐋᖅᑭᒃᓯᒪᔭᕆᐊᖃᖅᑐᑦ 12.8-ᒥ 

ᑎᑎᕋᖅᓯᒪᓂᓕᒃ ᑖᒃᑯᐊ ᐊᑭᓕᖅᓱᐃᔾᔪᑎᖃᑦᑕᖅᑐᑦ 

ᑭᖑᕙᖅᖢᑎᒃ ᐊᑭᓕᒃᓴᒥᓂᒃ ᐊᑭᓖᖃᑦᑕᖅᑐᑦ 

ᓄᓇᕗᒻᒥ ᑖᒃᑯᐊ ᐊᑭᓕᖅᓱᐃᔾᔪᑎᒃᓴᖏᑦ 

ᑭᖑᕙᖅᓯᒪᓕᖅᖢᑎᒃ ᑐᓂᔭᐅᖃᑦᑕᕐᒪᑕ 

ᐊᑭᓕᕐᕕᒃᓴᖓᑕ ᖄᒃᑲᓐᓂᐊᒍᑦ 

ᐊᑭᓖᒃᑲᓐᓂᖅᑎᑕᐅᓪᓗᑎᒃ ᒪᓕᒐᖏᓐᓂᒃ 

ᐅᖃᖅᓯᒪᒻᒪᑕ. 1.5%-ᒥᒃ ᐊᑭᑦᑐᕆᐊᖃᑦᑕᕋᔭᖅᑐᑦ 

20%-ᒥᒡᓗ ᐊᕐᕌᒍᒥ ᐊᑭᑦᑐᕆᐊᕈᓐᓇᖅᖢᑎᒃ 

ᑭᖑᕙᕐᓗᑎᒃ ᐊᑭᓖᓐᓂᕈᑎᒃ ᑕᐃᒪᓐᓇ 

ᐊᔾᔨᑦᑎᐊᖓᓂᒃ ᓲᕐᓗ ᐊᑭᓕᒃᓴᓕᐅᕈᑏᑦ ᐊᐅᒃᑕᔫᑦ 

ᑕᐃᒪᓐᓇ ᐊᒃᑎᒋᔪᒥᒃ ᕿᑐᕐᖏᐅᕐᓂᖃᖅᑎᑕᐅᖕᒪᑕ. 

ᑖᒃᑯᐊ ᐊᑭᓕᒃᓴᕆᔭᐅᔪᑦ ᐊᑭᓖᖃᑦᑕᖅᑐᑦ 

ᐆᒻᒪᖅᑯᑎᒥᖕᒥᒃ ᐃᑯᒻᒪᖅᑯᑎᒥᖕᓂᒃ 

7.5%-ᒥᒃ ᑲᓇᑕᒥ ᑕᐃᒃᑯᐊ ᐊᑭᓕᒃᓴᓄᑦ 

ᖄᒃᑲᓐᓂᐊᒍᑦ ᐊᑭᓕᖅᓱᖅᑕᐅᖃᑦᑕᖅᑐᑦ. ᖁᓪᓕᒃᑯᑦ 

15,000-ᓂᒃ ᐃᑯᒻᒪᖅᑯᑎᓂᒃ ᐊᑐᖅᑎᐅᖕᒪᑦ, 

ᐃᖃᓗᖕᓄᑐᐊᖑᓐᖏᑦᑐᖅ ᑐᕌᖓᔪᒃᓴᐅᔪᑦ ᑭᓯᐊᓂᓕ 

ᐊᒃᑐᐃᓂᖃᕐᒥᔪᖅ ᐃᓘᓐᓇᖏᖕᓂᒃ ᐃᑯᒻᒪᖅᑯᑎᓂᒃ 

ᐊᑐᖅᑎᓕᒫᓂᒃ ᖁᓪᓕᒃᑯᓐᓂᒃ. ᐃᓱᒪᔪᖓᓕ ᑖᒃᑯᐊ 

ᑯᐊᐳᕇᓴᓐ-ᒃᑯᑦ ᖁᓪᓕᒃᑯᑦ ᐅᓄᖅᑐᐊᓗᖕᓂᒃ 

ᑮᓇᐅᔭᓕᐅᖃᑦᑕᖅᑐᑦ ᖃᑭᔾᔪᑎᖃᖅᖢᑎᑦ 

ᑕᒪᒃᑯᓄᖓ ᑭᖑᕙᖅᖢᑎᒃ ᐊᑭᓕᖅᑕᐅᖃᑦᑕᖅᑐᑦ 

ᖄᒃᑲᓐᓂᐊᒍᑦ ᐊᑭᓕᖃᑦᑕᖅᑕᖏᓐᓂᒃ. ᑖᓐᓇ 

ᐃᓱᒪᒃᓴᖅᓯᐅᕈᓐᓇᕐᒪᖔᑕ 

ᐋᖅᑭᒋᐊᖅᑕᐅᔪᓐᓇᕐᒪᖔᑦ ᑭᖑᕙᖅᖢᑎᒃ 

ᐊᑭᓕᖅᓱᐃᕝᕕᒃᓴᖓᑕ ᐅᖓᑕᐅᔾᔨᓪᓗᑎᒃ 

ᐅᕝᕙᓘᓐᓃᑦ ᐱᐅᓂᖅᓴᐅᒐᔭᖅᑐᖅ ᑖᒃᑯᐊ 

ᖄᒃᑲᓐᓂᐊᒍᑦ ᐊᑭᓖᑎᑦᑎᖃᑦᑕᕈᓐᓃᖅᐸᑕ 

ᑭᖑᕙᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᓂᖓ 

ᐊᐱᖅᑯᑎᑦᓯᐊᕙᖃᕋᕕᑦ ᑕᒪᒃᑯᓂᖓ 

ᐃᓗᓕᑯᓘᔭᖃᖅᑐᓂᒃ ᑖᒃᑯᓂᖓ ᑭᖑᕙᖅᖢᑎᒃ 

ᐊᑭᓕᖅᓱᐃᖃᑦᑕᖅᑐᑦ ᐊᑭᓕᒃᓴᒥᖕᓂᒃ. ᐱᒻᒪᕆᐅᔪᖅ 

ᑭᓯᐊᓂ ᑖᓐᓇ ᐅᐊᑦᑎᐊᖅ ᒪᓕᒐᓕᐅᖅᑎ 

ᐊᐱᕆᖅᑲᐅᖕᒪᑦ ᑖᒃᑯᐊ 

ᕿᒥᕐᕈᓇᑦᑎᐊᒃᑲᓐᓂᕐᓂᐊᖅᐸᕋ ᖃᐅᔨᒋᐊᒃᑲᓐᓂᕐᓗᒍ 

ᖃᓄᖅ ᑖᒃᑯᐊ ᖁᓪᓕᒃᑯᓐᓄᑦ ᒥᓂᔅᑕᐅᒋᔭᐅᓪᓗᖓ 

ᑖᔅᓱᒧᖓ ᐅᑎᕐᕕᒋᓂᐊᖅᑕᕋ ᑖᓐᓇ ᑭᐅᓂᐊᕋᒃᑭᑦ 

ᒪᓕᒐᓕᐅᖅᑎᐅᖃᑕᐅᔪᖅ. ᐃᓗᓕᑯᓘᔭᖏᓐᓄᑦ 

ᐊᐅᓚᑦᑎᔾᔪᑎᒧᑦ ᑐᕌᖓᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ 

ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓕᑦᑎᐊᖅᑐᖓ ᑖᔅᓱᒥᖓ ᒥᓂᔅᑕᒥᒃ 

ᐊᖏᖅᑕᐅᒐᒪ ᑖᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ 

ᒪᓕᒐᖏᑦ ᐊᐱᖅᑯᑏᑦ ᒪᓕᒐᖏᓐᓂᒃ ᐱᔾᔪᑎᒋᓪᓗᒋᑦ 

ᑖᓐᓇ ᓇᓗᓇᐃᖅᑕᐅᒐᔭᖅᑐᖅ 

ᐊᐅᓚᑦᑎᔾᔪᑎᐅᖕᒪᖔᖅ ᑭᓯᐊᓂ ᐊᑐᐊᒐᕐᓄᑦ 

ᐊᐱᖅᑯᑎᐅᖕᒪᑦ. 

 

ᐅᖃᖅᑏ, ᑖᒃᑯᐊ ᐅᖃᐅᓯᕆᒃᑲᓐᓂᕐᓗᒋᑦ 

ᐊᑭᓕᒃᓴᖅᑖᕆᔭᐅᔪᑦ ᑕᐃᒃᑯᐊ ᐃᑉᐸᒃᓴᖅ 

ᐅᖃᖅᑐᖃᓚᐅᕐᒪᑦ ᓄᓇᕗᒻᒥ ᐃᑯᒻᒪᖅᑯᑎᓂᒃ 

ᐊᑐᖅᑏᑦ ᐃᑲᔪᕈᑕᐅᓂᖏᑦ ᑕᐃᒃᑯᓂᖓ 

ᓂᐅᕐᕈᑎᖃᖅᐸᑦᑐᓄᑦ ᓂᐅᕕᕐᕕᖃᖅᑐᓄᑦ 

ᒥᑭᑦᑑᑎᓄᑦ ᐊᑯᓐᓂᖅᓱᖅᑐᓄᑦ ᐊᒻᒪᓗ 

ᐊᖏᔫᑎᐅᓂᖅᓴᓄᑦ ᕕᔅᓂᔅᖑᔪᓄᑦ. ᑖᒃᑯᐊ 

ᐃᑯᒻᒪᖅᑯᑎᓄᑦ ᐊᑐᖅᑕᐅᓂᖓ 

ᐃᑲᔪᖅᑕᐅᖃᑦᑕᖅᑐᑦ 15-ᑯᓗᑐᐃᓐᓇᐃᑦ ᓄᓇᕗᒻᒥ 

ᐃᑲᔪᕈᑎᑖᖃᑦᑕᕐᒪᑕ ᐅᓄᓐᖏᑦᑐᕐᓛᓗᐃᑦ. ᑭᓯᐊᓂ 

ᒥᓂᔅᑕ ᓇᓗᓇᐃᖅᓯᖁᕙᕋ ᑖᒃᑯᓂᖓ 

ᐅᔾᔨᕈᓱᓕᖅᑎᖁᓪᓗᒍ ᖃᐅᔨᒪᔭᐅᓕᕐᓂᐊᕐᒪᑦ ᑕᒪᓐᓇ 

ᐃᑲᔪᖅᑐᐃᔾᔪᑎᑕᖃᕐᓂᖓ ᑕᐃᒃᑯᓂᖓ 

ᐊᑭᓖᔪᓐᓇᕐᓂᐊᕐᒪᑦ ᐊᑭᑐᔪᐊᓘᓕᕐᒪᑦ ᐆᒪᓇᓱᒍᑏᑦ 

ᐊᑭᖏᑦ.  

 

ᑭᖑᓪᓕᖅᐹᒥᒃ ᐊᐱᕆᓗᒍ, ᑕᒫᓂ ᓄᓇᕗᒻᒥ ᑖᒃᑯᐊ 

ᑯᐊᐳᕇᓴᐅᔪᐃᑦ ᐱᓕᕆᖃᑎᖃᕈᓐᓇᕐᒪᖔᑦ 

ᒥᓂᔅᑕᖓᓂᒃ ᑮᓇᐅᔭᓕᕆᔨᒃᑯᑦ? ᐃᓕᔪᓐᓇᕐᒪᖔᑦᑕ 

ᑐᑭᓯᒋᐊᕈᑎᓂᒃ ᑎᑎᕋᖅᓯᒪᔪᓂᒃ ᖃᓄᖅ 

ᐊᐅᓚᓂᖃᕐᒪᖔᑕ ᐊᑭᓕᒃᓴᑦᑕ ᐃᓗᐊᓂ 

ᑎᑎᕋᖃᓯᐅᑎᓯᒪᓗᑎᒃ ᑐᓴᒐᒃᓴᖃᕐᓗᑎᒃ 

ᕕᔅᓂᔅᖑᔪᐃᑦ ᐃᑲᔪᖅᑕᐅᔾᔪᑎᒃᓴᖏᑕ? ᖁᔭᓐᓇᒦᒃ, 

ᐅᖃᖅᑏᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑖᓐᓇ 

ᐊᐱᖅᓱᕐᒪᑦ ᒪᓕᒐᓕᐅᖅᑎ. ᐱᓕᕆᐊᒃᓴᑦ 

ᖁᓪᓕᒃᑰᓲᖑᓐᖏᒻᒪᑕ. ᐱᓕᕆᕖᑦ ᐊᓯᑦᑎᓐᓄᑦ 

ᒪᓕᒐᖏᓐᓂᒃ ᑲᒪᖃᑦᑕᕐᒪᑕ. ᒥᓂᔅᑕᐅᓪᓗᖓ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᒃ 

ᐃᖅᑲᓇᐃᔭᖃᑎᖃᕈᓐᓇᑦᑎᐊᕐᓂᐊᖅᑐᖓ ᑖᒃᑯᓂᖓ 

ᐃᑲᔪᕈᑏᑦ ᐱᔾᔪᑎᒋᓪᓗᒋᑦ ᐆᒻᒪᖅᑯᑎᓄᑦ 

ᐃᑯᒻᒪᖅᑯᑎᓄᑦ. ᑖᒃᑯᐊ ᐅᖅᓱᐊᓗᐃᓪᓗ 

ᐊᑭᑦᑐᕐᓂᐊᓕᕐᒥᖕᒪᑕ. ᐄ, ᐊᖏᑦᑎᐊᖅᐳᖓ 

ᐃᖅᑲᓇᐃᔭᖃᑎᖃᑦᑎᐊᕐᓂᐊᖅᐳᖓ 

ᑮᓇᐅᔭᓕᕆᔨᒃᑯᓐᓄᑦ ᑖᓐᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 596 - 6(2): ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᐃᑦ ᐃᓄᓪᓚᕆᐅᓐᖏᑦᑐᓄᑦ 

ᐃᖅᑲᓇᐃᔭᖅᑎᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐅᑉᓛᒃᑰᑦᓯᐊᖅᐸᑉᓯ. 

ᐊᖃᒍᑦ ᐊᒻᒪ ᐅᖓᑖᒍᑦ ᓄᖅᑲᖓᑦᓯᐊᕐᓗᓯ 

ᑕᖃᐃᖅᓯᑦᓯᐊᕐᓂᐊᖅᐳᓯ.  

 

(ᑐᓵᔨᑎᒍᑦ) ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐱᔾᔪᑎᓕᒃ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᖕᓄᑦ 

ᑐᕌᖓᔪᑦ. ᐊᖏᓂᖅᓴᒥᒃ ᑕᑯᔪᒪᒐᒪ.  

 

ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ 72-ᓂᒡᒎᖅ ᐃᓄᐃᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖏᓐᓂᒃ 

ᐋᖅᑭᒃᓱᐃᓯᓕᕐᒪᑕ.  

 

ᑕᕝᕙᓂᑦᓴᐃᓐᓇᐅᑎᓪᓗᒍ ᖃᔅᓯᑦ ᐃᓄᓐᖏᑦᑐᑦ 

ᐃᒡᓗᑖᖅᑎᑕᐅᓚᐅᕆᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊ ᐊᔅᓱᕈᐊᕆᓕᔪᒐᑦᑎᒍᑦ 

ᐅᖃᐅᓯᐅᖃᑦᑕᐃᓐᓇᕐᖓᑕ ᐃᓄᐃᑦ ᓄᓇᕗᑦ 

ᒐᕙᒪᒃᑯᑦ ᐃᓪᓗᖁᑎᖏᓐᓄᑦ ᐃᖅᑲᓇᐃᔭᖅᑎᐅᔪᐃᑦ 

ᐃᓯᕈᓐᓇᓐᖏᓗᐊᕐᓂᕋᖅᑕᐅᖃᑦᑕᖅᓯᑎᓪᓗᒋᑦ. ᑖᒃᑯᐊ 

ᐃᖅᑲᓇᐃᔭᖅᑎᑐᐃᓐᓇᐅᔪᐃᑦ ᐃᓛᒃ, 

ᐃᖅᑲᓇᐃᔭᖅᑎᑐᐃᓐᓇᐅᓐᖏᑦᑐᐃᑦ, 

ᐃᓪᓗᑖᕋᓲᔭᖅᓯᒪᔪᐃᑦ ᐊᑯᓂ ᐅᑕᖅᑭᓯᒪᔪᐃᑦ 

ᓯᕗᓪᓕᐅᑎᒐᓱᐊᖅᓯᒪᓚᐅᕋᑦᑎᒍᑦ. ᑖᒃᑯᐊ ᑕᒫᓂ 

ᑕᑯᓐᓇᖅᑐᒋᑦ ᐊᒥᓲᓂᖏᑦ 

ᓇᓗᓇᐃᔭᑦᑎᐊᒃᑲᓐᓂᕋᔭᖅᑲᒃᑲ ᐊᕕᑦᑐᖅᓯᒪᓐᖏᒻᒪᑕ 

ᑕᕝᕘᓇ ᖃᑦᑎᐅᒻᒪᖔᑕ ᐃᓅᓐᖏᑦᑐᐃᑦ ᐃᓯᖅᓯᒪᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᓇᓗᓇᕋᐅᔭᕐᓂᐊᖅᐸᒃᑲ 

ᒥᓂᔅᑕᒥᒃ. ᑖᒃᑯᐊ ᖃᑉᓯᑦ ᐃᓅᓐᖏᑦᑐᑦ 

ᐃᑎᖅᓯᒪᓕᕐᒪᖔᑕ ᒐᕙᒪᐃᑦ ᐃᒡᓗᖁᑎᖏᓐᓄᑦ.  

 

(ᑐᓵᔨᑎᒍᑦ) ᑖᓐᓇ ᓯᕗᓪᓕᖅᐹᖅ 

ᐊᐱᖅᑯᑎᒋᓚᐅᕋᒃᑯ ᖃᔅᓯᑦ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓐᖏᒻᒪᑕ ᐃᒡᓗᒃᓴᖃᓐᖏᓐᓂᖏᑦ 

ᐱᔾᔪᑎᒋᓪᓗᒋᑦ.  

 

ᐊᒻᒪ ᓂᕈᐊᖅᑎᓐᓂ ᐊᕐᕕᐊᓂ ᐱᑕᖃᐅᕐᒥᖕᒪᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᖕᓄᑦ ᐃᒡᓗᒃᓴᖏᓐᓄᑦ 

ᐃᓯᕈᒪᔪᑦ. ᖃᓄᑭᐊᖅ ᓱᓕᑦᑎᐊᕐᒪᖔᑦ. 

ᐃᓱᒫᓘᑎᒋᔭᐅᔪᐃᓐᓇᐅᓪᓗᑎᒃ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊᒃ 

ᒪᕐᕉᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖏᑦ 

ᐊᑐᖅᑐᐊᖅᑕᐅᔪᓂᒃᑯᐊ? ᓄᓇᕗᒻᒥ ᓴᓇᔪᓕᕆᔨᒃᑯᑦ 

ᑯᐊᐳᕇᓴᓐ-ᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓱᓕᕙ 

ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᒃᑲᓐᓂᕋᕕᑦ. (ᑐᓵᔨᑎᒍᑦ) ᑖᒃᑯᐊ ᓄᓇᕗᑦ 

ᐃᖅᑲᓇᐃᔭᖅᑎᖏᑕ ᐃᒡᓗᑖᕆᓂᐊᖅᑕᖏᑦᑕ 

ᑲᑎᒪᔨᐊᓛᖏᑦ ᑖᒃᑯᐊ ᑲᒪᒋᔭᐅᖃᑦᑕᕐᖓᑕ 

ᖁᑦᑎᓂᖅᓴᓄᑦ ᒥᓂᔅᑕᐃᑦ ᑐᖏᓕᓕᒫᖏᓐᓄᑦ 

ᐱᓕᕆᕝᕕᓕᒫᕐᓂ.  

 

NCC-ᒃᑯᑦ ᐊᑐᕐᒪᖔᑦ ᖃᐅᔨᒪᓐᖏᑦᑐᖓ. 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᖕᓃᓐᖔᕐᒪᖔᑦ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᔪᖓ ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᓂᕆᐅᑉᐳᖓ ᒥᓂᔅᑕ ᓇᓗᓇᐃᖅᓯᓛᕐᒪᑦ. 

ᑕᐃᒃᑯᐊ ᐃᓅᓐᖏᑦᑐᑦ ᖃᔅᓯᑦ ᐊᑐᖅᑐᐊᕐᒪᖔᖏᑦ 

ᐊᒻᒪᓗ ᓄᓇᕗᑦ ᓴᓇᔪᓕᕆᔨᒃᑯᑦ ᑯᐊᐳᕇᓴᓐᖓᓂ 

ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓃᓐᖔᕐᓂᕐᒪᖔᑦ. ᐊᒥᒐᖅᓯᒐᑦᑕ 

ᐊᕐᕕᐊᓂ ᐊᒻᒪᓗ ᐊᓯᖏᓐᓂᒃ ᓄᓇᓕᖕᓂ.  

 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦᑕ 

ᐊᑐᐊᒐᖓᑦ ᐋᖅᑭᒃᓯᒪᕚ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓐᖏᑦᑐᓄᑦ ᐊᑐᖅᑕᐅᔪᓐᓇᕐᓗᑎᒃ 

ᑕᐃᒃᑯᐊ ᐃᓐᓄᒃᑕᐅᓯᒪᓐᖏᑦᑐᑦ ᐃᒡᓗᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. (ᑐᓵᔨᑎᒍᑦ) ᖃᐅᔨᒪᓪᓗᖓ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ ᑕᒪᓐᓇ 

ᓂᓪᓕᐅᑎᒋᓚᐅᖅᓯᒪᒐᒃᑯ ᐃᓐᓄᒃᑕᐅᓯᒪᓐᖏᑦᑐᑦ 

ᐃᖅᑲᓇᐃᔭᖅᑏᑦ ᐃᒡᓗᖏᑦ ᐱᓪᓗᒋᑦ. 

ᐊᒃᓱᕉᑎᖃᖅᓯᒪᔪᒍᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᒐᕙᒪᒃᑯᑦ ᐃᒡᓗᖁᑎᖏᓐᓅᖁᓪᓗᒋᑦ.  

 

ᐊᒻᒪᓗ ᐅᓄᒃᑲᓐᓂᖅᑐᓂᒃ ᐃᓐᓄᐃᑎᑦᑎᓯᒪᓕᖅᑐᒍᑦ 

ᐃᓄᖕᓂᒃ ᐃᒡᓗᖁᑎᒋᔭᐅᔪᓂᒃ. ᐃᖅᑲᓇᐃᔭᖅᑎᓄᓪᓗ 

ᑕᐃᒃᑯᐊ ᐋᖅᑭᒃᓯᒪᕙᒌᖃᑦᑕᕐᒪᑕ ᖃᓄᖅᑑᕈᑎᒋᔭᕗᑦ.  

 

ᑐᐊᕕᕐᓇᖅᑐᖅᑕᖃᖅᑎᓪᓗᒍ 

ᒐᕙᒪᒃᑯᓐᓃᓐᖔᓐᖏᑦᑐᓄᑦ 

ᑐᒃᓯᕋᕐᕕᐅᖃᑦᑕᖅᓯᒪᔪᒍᑦ ᓲᕐᓗ ᐃᑭᑦᑐᖃᖅᑎᓪᓗᒍ 

ᐊᑐᖅᑕᐅᑲᐃᓐᓇᕈᓐᓇᕐᒪᖔᑦ. ᑕᐃᒪᓐᓇ 

ᐊᐱᕆᔭᐅᖃᑦᑕᖅᓯᒪᔪᒍᑦ. 

ᑕᐃᒪᐃᓕᐅᖅᑐᖃᖃᑦᑕᖅᓯᒪᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓗᖕᒧᑦ, ᒪᓕᒐᓕᐅᖅᑎ. ᒥᔅᑕ ᕼᐃᒃᔅ. 

 

ᐊᐱᖅᑯᑦ 597 - 6(2): ᐃᒡᓗᓕᐅᕐᓂᕐᒧᑦ 

ᐊᑭᒋᔭᐅᓕᖅᑐᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᕆᖅᑯᑎᒋᕗᒪᔭᕋ. 

 

ᐅᖃᐅᓯᕆᔪᒪᔭᕋ ᒪᐃ 31, 2023-ᖑᑎᓪᓗᒍ 

ᑕᒪᑐᒪᓂ ᒥᓂᔅᑕᒧᑦ ᐊᐱᖅᑯᑎᖃᓚᐅᖅᓯᒪᒐᒪ 

ᓯᒃᑭᑦᑕᐃᑦ ᖃᔅᓯᕌᕐᒪᖔᑦ ᐃᒡᓗᓕᐅᖅᑎᓪᓗᒋᑦ. 

ᐅᓂᒃᑳᕐᕕᐅᒃᑲᓐᓂᕈᒪᔪᖓ ᖃᔅᓯᑐᖃᑦᑕᕐᒪᖔᖏᑦ 

ᑕᐃᒃᑯᐊ ᐱᖓᓱᓂᒃ ᐃᒡᓗᕈᓯᓖᑦ ᐃᒡᓗᑦ. 

ᐃᒪᐃᓕᓚᐅᖅᑐᖅ, “ᑖᒃᑯᐊ ᓈᓴᐅᑏᑦ 

ᐋᖅᑭᒃᓱᕈᓐᓇᕐᓂᐊᖅᑕᒃᓴᕆᕙᒃᑲ.”  

 

ᐅᖃᖅᑏ, ᖃᖓ ᓈᒻᒪᒃᓯᓂᐊᕐᒪᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇᕈᓗᒃ. ᐅᖃᖅᑏ, ᑕᐃᒃᑯᐊ 

ᓈᓴᐅᑏᑦ ᒫᓐᓇ ᐱᓕᕆᐊᕆᔭᕗᑦ ᐊᒻᒪᓗ ᑖᓐᓇ 

ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᑕᐃᒃᑯᐊ ᒫᓐᓇ 

ᑲᑎᖅᓱᖅᑕᐅᔪᑦ 

ᓈᓴᐅᑏᑦ ᐊᐱᖅᑯᑎᒋᓚᐅᖅᑕᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᓯᓈᒧᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 598 - 6(2): ᐃᖃᓗᓐᓂ ᑕᕆᐅᕐᒧᑦ 

ᐱᖁᑎᕐᔪᐊᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ.  

 

ᐅᖃᖅᑏ, ᐃᖃᓗᐃᑦ-ᓯᓈ ᒪᓕᒐᓕᐅᖅᑎ 

ᒪᑐᐃᖅᓯᕙᓪᓕᐊᑎᓪᓗᑕ ᑕᐃᔅᓱᒥᖓ ᑐᓚᒃᑕᕐᕕᖕᒥ 

ᔪᓚᐃᒥ ᒪᑐᐃᖅᑕᐅᓚᐅᖅᓯᒪᖕᒪᑦ.  

 

ᐊᒻᒪᓗ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ 

ᓇᒡᒐᔾᔭᐅᓚᐅᖅᑐᒥ ᐅᖃᓚᐅᕐᒪᑦ ᐊᒃᓱᐊᓗᒃ 

ᑲᔪᓯᑦᑎᐊᓚᐅᕐᓂᐊᕐᓂᕋᖅᖢᓂᐅᒃ ᑕᒪᑐᒪᓂ 

ᐅᒥᐊᕐᔪᐊᓕᕆᓂᖅ. ᑕᐃᒪ ᓇᓗᓇᐃᖅᓯᒃᑲᓐᓂᖁᕙᕋ 

ᑖᓐᓇ ᒥᓂᔅᑕᕆᔭᐅᔪᖅ.  

 

ᖃᐅᔨᒪᓪᓗᑕ ᐊᕐᕌᒍ ᑖᓐᓇ ᓯᕗᓪᓕᖅᐹᑦᑎᐊᖅ 

ᐊᑐᖅᑕᐅᔪᖅ ᑕᐃᓐᓇ ᑐᓚᒃᑕᕐᕕᒃ. ᐊᒻᒪᓗ 

ᐅᒥᐊᕐᔪᐊᓂᒃ ᑕᐃᒃᑯᐊᓗ ᐳᓚᕋᖅᑏᑦ ᑎᑭᖃᑦᑕᑦᑐᑦ 

ᐅᒥᐊᕐᔪᐊᑦ ᑕᐃᒃᑯᐊᒎᖅ ᐃᖅᑲᓇᐃᔭᖃᑎᒋᔭᖏᑦ 

ᓄᑖᑦ ᓴᓇᔭᐅᓂᖓ ᖃᓄᐃᓕᖓᕙ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᕋᔾᔪᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᒥᐊᕐᔪᐊᖅᑕᖃᕐᓇᖅᑎᓪᓗᒍ ᐅᒥᐊᕐᔪᐊᓂᒃᑯᐊ 

ᑭᖑᓪᓕᖅᐹᖅ ᒪᕐᕉᒃ ᑕᒫᓃᒻᒪᑕ, ᑕᒪᓐᓇ 

ᐅᒥᐊᕐᔪᐊᖃᕐᓇᖅ ᐃᓱᓕᑉᐸᑦ ᑕᐃᒃᑯᐊ 

ᐅᖅᓱᐊᓗᓕᕆᔩᑦ ᐊᔾᔭᖅᑐᐃᔩᓪᓗ ᐱᖁᑎᓂᒃ 

ᑕᐃᒃᑯᐊ ᑲᑎᒪᖃᑎᒋᓛᖅᑕᕗᑦ. ᑕᐃᑲᓂᓗ 

ᑲᑎᒪᔾᔪᑎᖃᕐᓂᐊᖅᖢᑕ ᑭᓱᓂᒃ ᑭᓐᖑᐃᓯᒪᒻᒪᖔᖏᑦ 

ᑭᓱᓪᓗ ᐃᖏᕐᕋᑦᑎᐊᓐᖏᒻᒪᖔᑦ. ᒫᓐᓇ 

ᑲᑎᒪᓂᕆᖃᑦᑕᖅᑕᕗᑦ ᐊᒃᓱᐊᓗᒃ 

ᐃᖏᕐᕋᑦᑎᐊᖅᑐᖅ. ᖃᓄᐃᓕᖓᓂᕆᓚᐅᖅᑕᕗᑦ 

ᑕᑯᓐᓇᕈᑦᑎᒃᑯᑦ ᓲᕐᓗᓕ ᐊᔾᔨᒌᓐᖏᓐᓂᖏᑦ 

ᐅᖃᕈᓐᓇᖅᑐᖓ ᓲᕐᓗ ᐅᓐᓄᐊᖅ ᐅᓪᓗᕐᓗ 

ᑕᐃᒫᑎᒋ ᐊᔾᔨᒌᓐᖏᑦᑐᑦ. 

ᐅᖃᓪᓚᖃᑎᒌᓐᓇᕐᓂᐊᖅᑕᕗᑦ ᑕᐃᒃᑯᐊ ᐅᒥᐊᕐᔪᐊᑦ 

ᑎᑭᑉᐸᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖃᓗᖕᒥᐅᑕᐅᓪᓗᖓ ᓂᐱᖃᓗᐊᕌᓗᒃᓯᒪᓐᖏᑦᑐᖅ 

ᑕᒪᑐᒪᓂ ᐊᐅᔭᖅ ᑐᓚᒃᑕᕐᕕᒃ ᐊᑐᖅᑕᐅᓕᖅᑎᓪᓗᒍ.  

 

ᐅᖃᓚᐅᕋᕕᑦ ᒫᓐᓇᒎᖅ ᓄᓇᓕᒃ ᑭᓐᖒᒪᔭᖏᓐᓂᒃ 

ᑕᒪᒃᑯᓄᖓ ᓵᓐᖓᓂᖅᓴᐅᓂᐊᖅᖢᑎᒃ.  

 

ᐄᐳᕈᖑᓚᐅᖅᑐᒥᓪᓗ ᑐᒃᓯᕋᐅᑎᓂᒃ 

ᑕᖅᑲᐅᓐᖓᐃᓯᒪᔪᑦ ᐊᐅᓚᑦᓯᔨᐅᔪᒃᓴᒥᒃ ᕿᓂᖅᖢᑎᑦ 

ᑐᓚᒃᑕᕐᕕᖏᓐᓂᒃ. ᑭᓯᐊᓂ ᑖᓐᓇ 

ᓄᖅᑲᖅᑎᑕᐅᓚᐅᖅᓯᒪᔪᖅ ᐊᐅᔭᖅ.  

 

ᖃᓄᐃᓕᐅᖅᓯᒪᓕᖅᐱᓯ ᑕᒪᓐᓇ 

ᑲᒪᒋᔭᐅᔪᓐᓇᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᑐᒃᓯᕋᐅᑦ 

ᓴᖅᑭᓚᐅᖅᑕᕋᓗᐊᕗᑦ ᓄᖅᑲᖅᑎᒃᑲᑦᑎᒃᑯᑦ 

ᐃᖅᑲᓇᐃᔭᖅᑎᑦᑎᓐᓂᒃ ᑕᐃᑲᓂ ᑲᒪᔨᖃᓕᖅᑐᒍᑦ. 

ᒪᕐᕉᒃ ᐃᖅᑲᓇᐃᔭᖅᑎᕗᑦ ᑕᐃᑲᓂ ᐃᖅᑲᓇᐃᔭᖅᑐᑦ 

ᐊᒻᒪᓗ ᐱᔭᒃᓴᖃᐅᕈᓘᔭᖅᓯᒪᓪᓗᑎᒃ ᐊᐅᔭᓗᒃᑖᖅ. 

ᖁᔭᓐᓇᒦᖅᐸᒃᑲᐃᒃᑯᐊ ᐃᖅᑲᓇᐃᔭᑦᑎᐊᕐᒪᑕ. ᒫᓐᓇ 

ᑕᐃᒪᐃᓕᖓᐃᓐᓇᕐᓂᐊᖅᑰᖅᑐᒍᑦ. ᐱᐅᔪᓪᓚᕆᖕᒪᑦ. 

ᐃᓛᒃ ᐃᖅᑲᓇᐃᔭᑦᑎᐊᖅᑐᓪᓚᕆᐅᖕᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᓐᓇ ᑐᓚᒃᑕᕐᕕᒃ ᐱᐅᒋᔭᐅᕈᓘᔭᖃᑦᑕᖅᓯᒪᖕᒪᑦ 

ᓄᓇᑦᑕ ᐃᓗᐊᓂ. ᐊᒻᒪᓗ ᑕᐃᒃᑯᐊ ᐳᒃᑕᔪᑦ 

ᑐᓚᒃᑕᕐᕕᐅᔪᓐᓇᖅᑐᑦ ᑕᐃᒃᑯᐊ ᐊᑐᖃᑦᑕᖅᓯᒪᒐᒃᑭᑦ 

ᐊᑲᐅᔪᕐᔪᐊᕌᓘᓚᐅᖅᑐᑦ.  

 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐸ ᖃᓄᖅ 

ᐃᖅᑲᓇᐃᔭᖃᑎᖃᕐᒪᖔᖅ ᐊᒪᕈᒃᑯᑦ 

ᐊᖑᓇᓱᒃᑐᓕᕆᔨᖏᓐᓂᒃ ᐊᓯᖏᓐᓂᒡᓗ ᑕᐃᓐᓇ 

ᐱᔾᔪᑎᒋᓪᓗᒍ ᑐᓚᒃᑕᕐᕕᒃ ᐊᑐᖅᑕᐅᓕᓵᓚᐅᖅᑐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᑐᓚᒃᑕᕐᕕᓕᐅᖅᐸᓪᓕᐊᓕᖅᑎᓪᓗᑕ ᐃᖃᓗᖕᓂ 

ᐊᑎᖓᑦ ᐳᐃᒍᖅᖢᒍ. ᑭᓯᐊᓂ ᐃᖃᓗᖕᓂ 

ᑲᑎᑦᑐᖃᓚᐅᖃᑦᑕᓲᖅ ᑭᓱᑦ ᐃᖏᕐᕋᑦᑎᐊᕐᒪᖔᑦ 

ᑭᓱᓪᓗ ᐃᖏᕐᕋᑦᑎᐊᓐᖏᒻᒪᖔᑦ ᐅᖃᐅᓯᕆᓪᓗᓂᔾᔪᒃ. 

ᖃᓄᖅ ᐊᑯᓂᐅᑎᒋᔪᕐᓗ ᑕᐃᒃᑯᐊ ᐳᒃᑕᔪᑦ 

ᐃᓕᔭᐅᓯᒪᖃᑦᑕᕐᓂᐊᕐᒪᖔᖏᑦ. 

ᖁᕕᐊᓱᒃᑎᐊᖅᑐᒍᑦ ᑕᐃᒃᑯᐊ 

ᐅᖃᓪᓚᖃᑎᒌᓐᓇᕋᑦᑎᒃᑯᑦ 

ᐊᖑᓇᓱᒃᑐᓕᕆᔨᐅᖦᖤᕋᓗᐊᖅᐸᑕ ᐅᕝᕙᓘᓐᓃᑦ 

ᐅᒥᐊᖃᖅᑏᑦ. ᐃᖃᓗᖕᓂ ᖁᕕᐊᓈᓗᒃ ᒪᕐᕉᓐᓂᒃ 

ᑐᓚᒃᑕᕐᕕᖃᕐᒪᑕ ᐳᒃᑕᔪᒥᒃ ᐊᒻᒪᓗ 

ᐃᓕᓯᒪᐃᓐᓇᖅᑐᒥᒃ. ᐊᒃᓱᐊᓗᒃ ᐱᕚᓪᓕᐅᑎᒋᔭᐅᖕᒪᑦ 

ᐃᖃᓗᖕᒥᐅᓄᑦ. ᐅᒥᐊᓖᑦ ᑕᐃᒃᑯᐊ 

ᑭᓴᖅᓯᒪᔪᓐᓇᖃᑦᑕᕐᒪᑕ ᑕᐃᑲᓂ ᐊᑲᐅᓈᓗᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 599 - 6(2): ᐃᒡᓗᓕᐅᖅᑐᓄᑦ 

ᐱᔪᓐᓇᐅᑎᖃᕆᐊᖃᓲᓄᑦ ᐊᑐᖁᔭᐅᓯᒪᔪᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐅᕙᖓᓗ ᐊᒻᒪᓗ 

ᒪᓕᒐᓕᐅᖅᑎᑐᐃᓐᓇᐃᑦ ᐃᒡᓗᓕᐅᕈᑏᑦ 

ᐱᔪᓐᓇᐅᑎᖏᓐᓂᒃ ᐅᖃᐅᓯᖃᖃᑦᑕᖅᓯᒪᖕᒪᖔᑦ. 

ᐆᒃᑑᑎᖃᕈᓐᓇᖅᑐᖓ 

ᐊᑲᐅᓐᖏᓕᐅᕈᑎᒋᖃᑦᑕᕋᑦᑎᒃᑯᑦ 

ᐃᒡᓗᓕᐅᕐᓂᐊᕐᓗᓂ ᐱᔪᓐᓇᐅᑎᓕᐅᕐᓂᖅ 

ᐃᓚᓯᓂᐊᕐᓗᓂᓘᓐᓃᑦ ᐅᐃᒍᓯᓂᐊᕐᓗᓂᓘᓐᓃᑦ 

ᑕᐃᒃᑯᐊ ᐱᔭᕐᓂᓐᖏᓗᐊᕐᒪᑦ.  

 

ᒥᓂᔅᑕ ᐊᐱᕆᔪᒪᓪᓗᒍ ᖃᓄᐃᑦᑑᒐᓗᐊᖅᐸᑦ ᑖᓐᓇ 

ᕿᔫᒐᓗᐊᖅᐸᑦ ᑭᓲᒐᓗᐊᖅᐸᓪᓗ ᐅᓪᓗᑐᐃᓐᓇᐅᖕᒪᑦ, 

ᑭᓱᒥᒃ ᓴᓇᓯᒪᒃᐸᑦ ᐱᔪᓐᓇᐅᑎᖃᕆᐊᖃᖅᐸ 

ᐅᕝᕙᓘᓐᓃᑦ ᐃᓚᔭᐅᓂᐊᖅᐸᑦ ᖃᓄᐃᓕᖓᔭᕌᖓᑦ 

ᐱᔪᓐᓇᐅᑎᖃᖃᑦᑕᕆᐊᖃᖅᐸᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᖕᒪᒍ. ᑕᐃᒃᑯᐊ ᐃᒡᓗᓕᐅᕐᓂᕐᒧᑦ ᒪᓕᒐᑦ 

ᐱᖁᔭᕐᔪᐊᓪᓗ ᒪᓕᒐᓪᓗ ᓇᓗᓇᐃᖅᓯᓯᒪᔪᑦ ᖃᓄᖅ 

ᐊᒃᑎᒋᓂᐊᕐᒪᖔᖅ ᕿᔫᓂᐊᕐᒪᖔᓪᓘᓐᓃᑦ 

ᑭᓱᒥᒡᓘᓐᓃᑦ ᓴᓇᓯᒪᓂᐊᕐᒪᖔᑦ. ᑕᐃᒪᐃᑦᑐᑦ 

ᓇᓗᓇᐃᔭᖅᑕᐅᓯᒪᔪᑦ.  

 

ᑕᒫᓂ ᐃᓱᒪᒋᑦᑎᐊᕆᐊᖃᖅᑕᕗᑦ ᒪᑯᐊᓗ ᓄᑖᑦ 

ᐃᒡᓗᓕᐅᕈᑏᑦ ᓴᖅᑭᑉᐸᓪᓕᐊᖕᒪᑦ 

ᐊᓯᔾᔨᖅᐸᓪᓕᐊᓂᖅ ᑕᒪᓐᓇ ᑕᑯᒃᓴᐅᖏᓐᓇᐅᔭᕐᒪᑦ 

ᐊᓐᖑᑎᓯᒪᐃᓐᓇᕋᓱᖃᑦᑕᖅᑐᒍᑦ ᐅᓪᓗᒥ ᑭᓱᑦ 

ᐊᑐᐃᓐᓇᐅᓕᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓇᒋᐊᕈᑏᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓂᕈᐊᖅᑎᒐ ᐊᑕᐅᓯᖅ 

ᑐᖅᓲᓕᐅᕋᓱᓚᐅᕐᒪᑦ ᐊᖏᕐᕋᒥᓂᒃ. ᐅᖃᖅᑏ, 

ᑭᓯᐊᓂ, ᐱᔪᓐᓇᐅᑎᒥᒃ ᐊᑲᐅᓐᖏᓕᐅᕈᑎᖃᓚᐅᕐᒪᑦ 

ᑐᖅᓲᓕᐅᕋᓱᑐᐃᓐᓇᖅᖢᓂ.  

 

ᐊᐳᒻᒥᒡᓕᑭᐊᖅ ᓴᓇᔭᐅᓐᓂᖅᐸᑦ 

ᐱᔪᓐᓇᐅᑎᖃᕆᐊᖃᕆᕚ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓂᓪᓕᐅᑎᒋᓐᖏᖦᖢᒍ 

ᐅᖃᐅᓯᕆᔭᖓ ᐃᓗᓕᑯᓘᔭᖏᓐᓂᒃ ᓇᓗᒐᒪ. 

ᑭᓯᐊᓂ ᐱᔪᓐᓇᐅᑎᖃᕆᐊᖃᕐᓂᕋᖅᑕᐅᓗᓂ 

ᐊᑲᖅᓴᓐᖏᒃᑯᓂ ᒪᓕᒐᖅᑎᒍᑦ 

ᐊᔪᐃᓐᓈᕆᔪᓐᓇᖅᑕᖓ. ᑕᐃᒃᑯᐊᓗ ᑐᖏᓕᕇᑦᑐᑦ 

ᒪᓕᒋᐊᓖᑦ ᒪᓕᒡᓗᓂᒋᑦ ᑕᒪᓐᓇ ᐊᑐᕈᓐᓇᖅᑕᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕᐅᑉ ᐊᐱᖅᑯᑎᒐ ᑭᐅᓐᖏᒻᒪᒍ. 

ᐊᔪᐃᓐᓇᕆᐊᕐᓂᕐᒥᒃ ᐊᐱᖅᑯᑎᖃᕋᑖᓐᖏᓐᓇᒪ. 

ᐊᐱᖅᑯᑎᖃᕋᑖᖅᑐᖓᓕ ᐊᐱᔾᔭᐃᒃᑯᑎᒥᒃ 

ᑐᖅᓲᓕᐅᖅᑐᖃᕐᓂᐊᕐᓂᖅᑲᑦ 

ᐱᔪᓐᓇᐅᑎᑖᖅᑳᕆᐊᖃᖅᑳ? ᕿᔪᒐᔭᐅᓂᐊᖅᑕᖅᑲᑦ 

ᐱᔪᓐᓇᐅᑎᖃᕆᐊᖃᖅᑑᔮᕐᖓᑦ, ᐊᐳᒻᒥᓘᓐᓃᑦ 

ᐅᖅᑯᐊᓂᓕᐅᕐᓂᐊᕈᕕᑦ 

ᐃᓪᓗᕕᒐᓕᐅᕐᓂᐊᕈᕕᓪᓗᓐᓃᑦ 

ᐱᔪᓐᓇᐅᑎᖃᕆᖃᕆᕚ?  

 

ᐅᖃᖅᑏ, ᒥᓂᔅᑕ ᑭᐅᔪᓐᓇᖅᑳ ᐊᐳᒻᒥᑦ 

ᐅᖅᑯᐊᓐᓂᓕᐅᖅᑐᖃᕐᓂᖅᑲᑦ ᐹᖓᑕ ᓴᓂᐊᓂᒃ 

ᐱᔪᓐᓇᐅᑎᑖᕆᐊᖃᕐᒥᔪᖅᑕᐅᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᓂᓪᓕᐊᔾᔪᑎᒋᔪᒪᔭᕋᓗᐊᕗᑦ ᒪᓐᓇ 

ᓴᓂᕌᒎᕐᕕᖃᕐᒥᔪᐃᑦ ᒪᓕᒐᐃᑦ 

ᐱᔭᐅᒐᓱᐊᕈᓐᓇᖅᑐᐃᑦ ᓴᓂᕌᒎᕈᓐᓇᐅᑎᓂᒃ 

ᖃᓄᐃᑦᑑᓂᖓ ᒪᓕᓪᓗᒍ 

ᐃᓚᒋᐊᕆᕈᑎᒋᒐᓱᐊᖅᑕᖓᑦ ᐃᓪᓗᖓᓄᑦ.  

 

ᐊᒻᒪᓗ ᐅᖃᖅᑏ, ᐅᖃᕈᓐᓇᓐᖏᑲᓚᐅᕋᒪ ᒫᓐᓇ 

ᐃᖅᑲᓇᐃᔭᖅᑎᒃᑲ ᖃᐅᔨᒋᐊᕐᕕᒋᓚᐅᕐᓗᒋᑦ ᑭᓱᑦ 

ᐱᔪᓐᓇᖅᑎᑕᐅᒻᒪᖔᑕ ᑭᓱᓪᓗ 

ᐱᔪᓐᓇᓐᖏᑦᑎᑕᐅᒻᒪᖔᑕ ᑭᐅᑦᑎᐊᕈᓐᓇᓛᖅᑕᕋ 

ᑖᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐄ, ᐅᓪᓗᑐᐃᓐᓇᐅᒻᒪᓂᓛᒃ 

ᑕᓪᓕᕐᒥ. ᖃᐅᔨᒪᓂᐊᖅᑯᑦ ᒪᓕᒐᓕᐅᖅᑏᑦ 

ᐊᐱᖅᓱᕐᓇᖅ ᐃᓱᓕᒻᒥᒻᒪᑦ. 7-ᖓᑦ. ᑎᑎᖅᑲᖅᑎᒍᑦ 

ᐊᐱᖅᑯᑏᑦ. 8-ᖓᑦ. ᑭᐅᔾᔪᑏᑦ ᐊᐱᖅᑯᑎᓄᑦ. 9. 

ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. 10. 

ᐊᑎᓕᐅᖃᑎᒌᔅᓯᒪᔪᐃᑦ. 11-ᖓᑦ. ᑭᐅᔾᔪᑏᑦ 

ᐊᑎᓕᐅᖃᑎᒌᔅᓯᒪᔪᓄᑦ. 12-ᖓᑦ. 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᖏᑦ ᑲᑎᒪᔨᕋᓛᖑᔪᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᔅᓴᐃᑦ ᐊᓯᖏᓪᓗ 

ᐱᓪᓗᒋᑦ. 13-ᖓᑦ. ᑎᑎᖅᑲᓂᒃ ᓴᖅᑭᑦᑎᕆᓂᖅ. 

ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 
 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᖅ 175 - 6(2): 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑕᐅᖃᑦᑕᖅᑐᑦ ᑮᓇᐅᔭᐃᑦ 

ᖃᐅᔨᓴᖅᑕᐅᓂᖏᑦ 2019 (ᔪᐊᓇᓯ) 
 

ᓴᖅᑭᑕᐅᔪᖅ ᑎᑎᖅᑲᖅ 176 - 6(2): 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑕᐅᖃᑦᑕᖅᑐᑦ ᑮᓇᐅᔭᐃᑦ 

ᖃᐅᔨᓴᖅᑕᐅᓂᖏᑦ 2022 (ᔪᐊᓇᓯ) 
 

ᓴᖅᑭᑕᐅᔪᖅ ᑎᑎᖅᑲᖅ 177 - 6(2): 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑕᐅᖃᑦᑕᖅᑐᑦ ᐃᓱᓕᑦᑎᓂᕐᒧᑦ 

ᐃᖅᑲᓇᐃᔮᒥᒃ ᐸᕐᓇᐅᑎᒧᑦ 2020 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ (ᔪᐊᓇᓯ) 
 

ᓴᖅᑭᑕᐅᔪᖅ ᑎᑎᖅᑲᖅ 178 - 6(2): 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑕᐅᖃᑦᑕᖅᑐᑦ ᐃᓱᓕᑦᑎᓂᕐᒧᑦ 

ᐃᖅᑲᓇᐃᔮᒥᒃ ᐸᕐᓇᐅᑎᒧᑦ 2021 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ (ᔪᐊᓇᓯ) 
 

ᓴᖅᑭᑕᐅᔪᖅ ᑎᑎᖅᑲᖅ 179 - 6(2): 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑕᐅᖃᑦᑕᖅᑐᑦ ᐃᓱᓕᑦᑎᓂᕐᒧᑦ 

ᐃᖅᑲᓇᐃᔮᒥᒃ ᐸᕐᓇᐅᑎᒧᑦ 2022 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ (ᔪᐊᓇᓯ) 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 

ᒪᓕᒐᓕᐅᕐᕕᒻᒨᖅᓯᒍᓐᓇᕋᒪ ᑕᓪᓕᒪᓂᑦ ᐅᓪᓗᒥ:  
 

• ᑖᒃᑯᐊ ᑮᓇᐅᔭᓂᖏᖕᓂᒃ ᖃᐅᔨᓴᖅᑕᒥᓃᑦ 

ᔮᓐᓄᐊᕆ 1, 2019-ᖑᑎᓪᓗᒍ ᐊᒻᒪ ᔮᓐᓄᐊᕆ 1, 

2020-ᓗ ᐅᑭᐅᖅᑕᖅᑐᒥ ᐃᑲᔫᓯᐊᖏᓐᓄᑦ 

ᐱᔨᑦᑎᕋᐅᑎᖏᓐᓄᑦ ᐸᕐᓇᐅᑎᓄᖓᓄᑦ; 

ᐊᒻᒪᑦᑕᐅᖅ  

 

• ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᔅᓴᖏᓐᓂᒃ ᐃᑦᑐᐊᕿᔅᓴᖏᓐᓂᓗ 

ᐸᕐᓇᐅᑎᖓᓄᑦ 2020-2021 ᐊᒻᒪ 2022-ᓕᓴᐃᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᑦ.  
 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. 

ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18. 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕆᐊᓕᕐᓂᖅ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎᒃ. 

ᒪᓕᒐᒃᓴᐃᑦ 31, 32, ᐊᒻᒪᓗ 33 ᐊᒻᒪᓗ 

ᓴᖅᑭᑕᐅᓯᒪᔪᖅ ᑎᑎᖅᑲᑦ 1-6(2), 73-6(2), 120-

6(2), ᐊᒻᒪᓗ 163-6(2), ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᐅᓗᓂ. 
 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 10 

ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 
 

ᐃᖅᓱᖅᑏ. 
 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 10:51-ᒥ 

ᑲᑎᒪᒋᐊᒃᑲᓂᖅᑐᑦ 11:08:52 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓪᓛᒃᑯᑦ. 

ᑲᑎᒪᔨᕋᓛᑦ ᑲᑎᒪᓂᖓ ᐅᒃᑯᐃᕈᒪᕙᕋ ᑲᑎᒪᓂᖅ 

ᐱᒋᐊᖁᓗᒍ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ ᐱᓕᕆᐊᖃᕐᓂᖅ: ᒪᓕᒐᒃᓴᐃᑦ 31, 

32, ᐊᒻᒪᓗ 33 ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 1-

6(2), 73-6(2), 120-6(2), ᐊᒻᒪᓗ 163 – 6(2). 

ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᒥᔅᑕ Hᐃᒃᔅ.  
 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᒪᔪᒍᑦ ᕿᒥᕐᕈᓗᑕ ᒪᓕᒐᒃᓴᖅ 31-ᒥᒃ 

ᑲᔪᓯᓗᑎᒡᓗ ᕿᒥᕐᕈᔭᐅᓂᖏᑦ 2024-ᒥ 

ᐊᑭᑐᔫᑎᓄᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 

ᐱᓕᕆᕝᕕᖕᒧᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᒻᒪ ᐱᕕᖃᖅᐸᑦ, 

ᐃᓕᓐᓂᐊᕐᓂᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᖏᖃᑎᒌᑉᐱᑖ 

ᒪᓕᒐᒃᓴᖅ 31 ᐱᓕᕆᐊᕆᓂᐊᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 

ᐊᐱᕆᒍᒪᔭᕋ ᐱᓕᕆᔨᓂᒃ ᓴᓂᐊᓃᖁᔨᓂᐊᕐᒪᖔᑦ 

ᐅᖃᕆᐊᖅᑐᕐᕕᖕᒥ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔩᑦ ᐊᖏᖅᑳᑦ 

ᒥᓂᔅᑕᐅᑉ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ 

ᐃᓕᔅᓯ ᓵᖓᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐅᖃᕆᐊᖅᑐᖅᑐ ᐅᖃᕆᐊᖅᑐᕐᕕᖕᒨᖅᑎᓚᐅᕐᒥᒃᑭ. 

ᒥᓂᔅᑕ ᑕᐃᕕᑦ ᐊᕿᐊᕈᖅ, 

ᑎᑎᕋᖅᑕᐅᒍᓐᓇᓂᐊᕐᖓᑦ ᑭᒃᑰᒻᒪᖔᑎᒃ ᐱᓕᕆᔨᑎᑦ 

ᓇᓗᓇᐃᕈᓐᓇᖅᑭᒋᒃ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑕᓕᖅᐱᓐᓃᑦᑐᖅ ᑕᐃᕕᑦ ᑯᓄᒃ, ᒥᓂᔅᑕᐅᑉ 

ᑐᖏᓕᖓ, ᑖᒃᑯᑑᓂᐊᖅᓱᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ K-5-ᒨᕆᔅᓯ. 

ᐱᕙᓪᓕᐊᔪᓕᕆᔨᒃᑯᑦ. ᐊᐱᖅᑯᑎᔅᓴᖃᕐᕕᐅᕚᑦ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓ 

ᐱᕙᓪᓕᐊᔪᓕᕆᔨᒃᑯᑦ ᒥᔅᓵᓄᑦ? 

ᒪᒃᐱᓯᑦᑎᐊᕆᑲᐃᓐᓇᒐᓛᓪᓗᓯ.  

 

ᐊᑕᐅᓯᐊᕐᓗᓂ, ᒪᕐᕈᐃᕐᓗᓂ ... ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᖅᑐᖓ. ᐱᓕᕆᕕᓯ 2023-

2024-ᒧᑦ ᐊᑭᑐᔪᖅᑐᕈᑎᔅᓴᖏᑦ ᐃᓚᖃᓚᐅᕐᖓᑕ 

$750,000 ᑮᓇᐅᔭᓂᒃ ᐱᕙᓪᓕᐊᔪᓕᕆᔨᒃᑯᑦ 

ᐊᓪᓚᕝᕕᖏᓐᓄᑦ 

ᓴᓇᒋᐊᖅᑕᐅᔭᕆᐊᓕᓐᓄᑦ ᓱᕋᒃᓯᒪᔪᒥᓂᕐᓄᑦ. 

ᑭᓱᓕᕆᓂᐊᕐᖓᑕ ᑕᕝᕙᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2023-2024 ᐊᕐᕌᒍᖓᓄᑦ 

ᐱᓕᕆᐊᕆᓚᐅᖅᑕᕗᑦ ᐅᓂᒃᑳᕐᕕᒃ ᐳᓛᖅᑐᓄᑦ 

ᑐᓐᖓᓱᑦᑎᑦᑎᕕᒃ ᐊᒻᒪᓗ ᓱᕋᑲᓪᓚᓐᓂᔪᒻᒪᑕ 

ᐅᐊᑦᑕᑯᓄᑦ ᐅᕕᕕᖏᑦ; ᐊᒻᒪᓗ ᐊᕐᕕᐊᑦ 

ᐳᓛᕆᐊᖅᑐᓄᑦ ᑐᓐᖓᓱᑦᑎᑦᑎᕕᒃ 

ᖃᐅᔨᓴᖅᑕᐅᓪᓗᓂ ᑐᓐᖓᕕᖓᓗ ᖃᐅᔨᓴᖅᑎᓄᑦ 

ᖃᐅᔨᓴᖅᑕᐅᓗᓂ; ᐸᓐᓂᖅᑑᒥ ᐳᓛᕆᐊᖅᑐᓄᑦ 

ᑐᓐᖓᓱᑦᑎᑦᑎᕕᒃ ᐊᔾᔨᓕᐅᕈᑎᓂᑦ ᐅᐊᑦᑎᔾᔪᑎᓂᒃ 

ᐋᖅᑭᑎᕆᕕᐅᒐᔭᖅᑐᖅ; ᐃᖃᓗᒃᑑᑦᑎᐊᕐᒥ 

ᐳᓛᕆᐊᖅᑐᓄᑦ ᑐᓐᖓᓱᑦᑎᑦᑎᕕᒃ 

ᐱᓕᕆᐊᖑᒐᔭᕐᒥᔪᖅ ᐊᑐᐃᓐᓇᕈᖅᓴᐃᓗᑎᒃ 

ᖃᕋᓴᐅᔭᓄᑦ ᐊᓕᒎᔭᕐᓄᑦ 

ᓄᑭᓪᓚᐅᓯᖅᑕᐅᓂᕆᓛᖅᑕᖏᓐᓄᑦ 2024-2025-ᒥ; 

ᐊᒻᒪᓗ ᓄᓕᐊᕐᔪᒃ ᐊᐅᓚᐅᑎᖓ ᓴᓇᒋᐊᖅᑕᐅᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᔅᓯ ᑐᔅᓯᕌᖏᑦ 2024-2025-ᒧᑦ 

ᐊᑭᑐᔪᖅᑐᕈᑎᔅᓴᑦ ᐃᓚᖃᕐᖓᑕ $750,000-ᓂᒃ 

ᑮᓇᐅᔭᓂᒃ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᕕᖏᑕ 

ᓴᓇᒋᐊᖅᑕᐅᓂᖏᓐᓄᑦ ᑮᓇᐅᔭᓂᒃ ᐊᒻᒪ ᑖᒃᑯᐊ 

ᓇᓗᓇᐃᖅᑐᕈᑎᖏᑦ ᐱᕙᓪᓕᐊᔪᓕᕆᔨᒃᑯᑦ 

ᓇᓗᓇᐃᖅᓯᓯᒪᒻᒪᑕ ᖃᑦᑎᒻᒪᕇᒡᒎᖅ ᐱᖁᑎᖏᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐱᒋᔭᐅᔪᐃᑦ. 

ᐅᓪᓗᒥᐅᔪᕉᖅ, ᑖᒃᑯᐊ ᐊᑭᑐᔪᖅᑐᕈᑎᔅᓴᓄᑦ 

ᓱᕋᒐᐃᑉᐸᑕ ᓴᓇᒋᐊᖅᑕᐅᒍᑎᔅᓴᖏᓐᓄᑦ 

ᐱᑕᖃᕐᓂᖏᒻᒪᑕ.  

 

ᖃᓄᐃᑦᑐᓚᑦᑖᓂᒃ ᐊᓯᔾᔨᖅᑕᐅᒋᐊᓕᓐᓂᒃ 

ᓴᓇᔭᐅᒋᐊᓕᓐᓂᓘᓐᓃᑦ ᐱᓕᕆᐊᖃᓐᖑᓱᑉᐱᓯ 

2024-2025-ᒥ? ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᕆᒻᒪᑦ ᒪᓕᒐᓕᐅᖅᑎ. ᑕᐃᒪᐃᖁᔨᔪᒍᑦ 

ᐊᖏᖅᑕᐅᒍᓐᓇᕈᑦᑕ ᒥᑦᑎᒪᑕᓕᒻᒥ ᐳᓛᕆᐊᖅᑐᓄᑦ 

ᑐᓐᖓᓱᑦᑎᑦᑎᕕᖓ ᓯᓚᑖ ᓴᓇᒋᐊᖅᑕᐅᓂᖓ, 

ᐃᒐᓛᖏᑕᓗ ᐊᒥᐊᖅᑕᐅᓂᖓᓗ 

ᐱᓕᕆᐊᖑᑦᑕᕋᔭᖅᑯ; ᐊᒻᒪᑦᑕᐅᖅ ᐃᖃᓗᒃᑑᑦᑎᐊᕐᒥ 

ᐳᓛᕆᐊᖅᑐᓄᑦ ᑐᓐᖓᓱᑦᑎᑦᑎᕕᖓ ᖃᕋᓴᐅᔭᓄᑦ 

ᐊᓕᒎᔭᕐᓄᑦ ᓄᑭᓪᓚᐅᓯᖅᑕᐅᓂᕆᓛᖅᑕᖏᓐᓄᑦ 

2024-2025-ᒥ; ᐊᒻᒪᓗ ᓄᓕᐊᕐᔪᒃ ᐅᒥᐊᕐᔪᐊᖅ 

ᓴᓇᒋᐊᖅᑕᐅᔭᕆᐊᓖᑦ ᓴᓇᔭᐅᓗᑎᒃ; 

ᐊᕐᕕᐊᕐᒥᓗᑦᑕᐅᖅ ᐳᓛᕆᐊᖅᑐᓄᑦ 

ᑐᓐᖓᓱᑦᑎᑦᑎᕕᖓ ᓴᓇᒋᐊᖅᑕᐅᓗᓂᑦᑕᐅᖅ 

ᑐᓐᖓᕕᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ ᐃᓵᒃᓯᒪᔪᓂᒃ. 

ᐊᐱᖅᑯᑎᔅᓴᓕᖅᑕᖃᖅᑳ? ᐱᑕᖃᓐᖏᑉᐸᑦ, ᑲᑎᒪᔩᑦ 

ᐊᖏᖅᑭᓰ K-5. ᐅᐊᑦᑎᐊᕈᐊᐃ. $750,000. 

ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᑦ. $750,000. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᐅᑎᕆᐊᖅᑕ K-2-ᒧᑦ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᑦ. $43,849,000. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᔭᕇᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓈᕐᓗᒍ 

ᒪᑐᓯᒍᑎᔅᓴᐃᑦ ᒥᓂᔅᑕ ᑕᐃᕕᑎ ᐊᕿᐊᕈᕐᒥᒃ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕌᓘᔪᓯ, 

ᑲᑎᒪᔨᐅᖃᑎᒃᑲ, ᑖᒃᑯᐊ ᐊᖏᖅᑕᐅᔪᐊᓐᓅᒥᒻᒪᑕ. 

ᑕᒫᓂ ᑲᔪᓯᑎᓇᓱᑦᑎᐊᕐᓂᐊᕐᒥᔭᕗᑦ ᐊᒻᒪᓗ 

ᕿᓂᐅᔾᔨᓐᓇᕋᓱᓐᓂᐊᖅᐳᒍᑦ ᑕᒪᒃᑯᐊ 

ᐱᕚᓪᓕᕈᑎᐅᓇᓱᑦᑐᐃᑦ ᑕᒫᓂ ᓄᓇᕗᒻᒥ.  

 

ᐃᖅᑲᓇᐃᔭᖅᑎᐊᓐᓄᒃᑲ ᖁᔭᓐᓇᒦᖅᓱᒋᑦ ᑖᒃᑯᓂᖓ 

ᐱᓕᕆᓯᒪᔾᔪᐊᕐᒪᑕ ᐊᒻᒪᓗ ᐱᓕᕇᓐᓇᓂᐊᖅᓱᑎᒃ. 

ᑖᒃᑯᐊ ᑕᕝᕙᓃᓐᖏᑦᑑᒐᓗᐊᑦ ᐊᒃᓱᐊᓗᒃ 

ᐱᓕᕆᑦᑎᐊᖃᑦᑕᕐᓂᖏᓐᓄᑦ ᐅᐱᒋᖃᑦᑕᕋᒃᑭᑦ 

ᐊᒻᒪᓗ ᐊᓯᔾᔨᖅᑕᐸᓪᓕᐊᑎᓪᓗᒋᑦ 

ᐱᓕᕇᓐᓇᕋᓱᖃᑦᑕᕐᓂᖏᓐᓄᑦ.  

 

ᑕᐃᒪᓐᓇᐃᑎᓪᓗᒍ, ᐊᓕᐊᓇᐃᒍᓱᑦᑎᐊᖅᐳᖓ ᑖᓐᓇ 

ᑲᔪᓯᑎᑕᐅᒻᒪᑦ. ᖁᔭᓐᓇᒦᖑᔪᓯ, ᑲᑎᒪᔨᐅᖃᑎᒃᑳ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᓄᖅᑲᖓᒐᓛᑲᐃᓐᓇᕐᓂᐊᕋᑦᑕ ᒥᓂᔅᑕ 

ᐊᓯᕈᕋᓱᓐᓂᖓᓂ, ᑲᔪᓯᓐᖑᓱᒃᑲᑦᑕ ᐊᓯᐊᓂᖔᖅ 

ᒥᓂᔅᑕᒥᒃ ᑕᕝᕗᖓᖅᑐᖃᖅᑲᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ.  

 

>>ᓄᖅᑲᑲᐃᓐᓇᖅᑐᑦ 11:15ᒥ ᐊᒻᒪᓗ 

ᐱᒋᐊᒃᑲᓂᖅᑐᑦ 11:17ᒥ 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓛᒃᑰᑲᓐᓂᐸᔅᓯ. 

ᑲᑎᒪᔨᕋᓛᑦ ᑲᑎᒪᒃᑲᓐᓂᖁᓕᕐᒥᔭᒃᑲ. ᐊᐱᕆᔪᒪᔭᕋ 

ᒥᓂᔅᑕ ᒍᕉᔅ: ᐃᖅᑲᓇᐃᔭᖅᑎᖕᓂᒃ ᑲᑎᒪᔨᕋᓛᑦ 

ᓵᖓᓃᖃᑎᖃᕈᒪᕕᑦ? ᒥᓂᔅᑕ ᒍᕉᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔨᕋᓛᑦ 

ᐊᖏᖅᐸᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᓵᔅᓯᓐᓃᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ 

ᐃᓯᖅᑎᓚᐅᕐᒥᒃᑭᑦ ᐊᐱᖅᓱᖅᑕᐅᕕᒻᒧᑦ 

ᐃᖅᑲᓇᐃᔭᖅᑎᖏᑦ. ᒥᓂᔅᑕ ᒍᕉᔅ, 

ᓇᓗᓇᐃᕈᓐᓇᕈᕕᒋᑦ ᐃᖅᑲᓇᐃᔭᖅᑎᑎᑦ ᐊᒻᒪᓗ 

ᑲᔪᓯᓗᑎᑦ ᒪᑐᐃᕈᑎᓐᓂᒃ ᐅᖃᐅᓯᔅᓴᓂᒃ. ᒥᓂᔅᑕ 

ᒍᕉᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. ᓴᐅᒥᓐᓄᑦ, ᑐᑭᒧᐊᒃᑎᑦᑎᔨᖃᖅᑐᖓ 

ᑎᒥᐅᔪᒧᑦ ᐱᔨᑦᑎᕋᖅᑎᑦ ᐊᐃᑉ ᓱᓖᒪᓐ ᐊᒻᒪ 

ᑕᓕᖅᐱᓐᓂ, ᐊᐅᓚᑦᑎᔨᖃᖅᑐᖓ ᐊᑭᑐᔫᑎᓄᑦ 

ᐱᓕᕆᐊᓄᑦ ᐱᐅᕆ ᑯᐊᓐᕗᐊᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᑐᐃᕈᑎᓐᓂ 

ᐅᖃᐅᓯᔅᓴᓂᒃ ᑲᔪᓯᒋᐊᕈᓐᓇᖅᓯᕗᑎᑦ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): 

ᐃᒃᓯᕙᐅᑕᖅ, ᐊᓕᐊᓇᐃᒍᓱᒃᐳᖓ ᐅᓪᓗᒥ 

ᐅᖃᐅᓯᕆᔪᓐᓇᕋᒃᑭᑦ ᐃᓕᓐᓂᐊᕐᓂᓕᕆᔨᒃᑯᑦ 

ᑐᒃᓯᕋᖅᓯᒪᔭᖓᑦ 2024-2025ᒧᑦ ᐊᑭᑐᔪᓂᒃ 

ᓇᓚᐅᑦᑖᖅᑕᐅᓯᒪᔪᓂᒃ, ᑲᑎᓪᓗᒋᑦ $30,900,000.  

 

ᓄᓇᕗᒻᒥ 45-ᖑᔪᑦ ᐃᓕᓐᓂᐊᕐᕖᑦ ᐊᑭᑐᔫᑎᓂ 

ᑮᓇᐅᔭᖃᕆᐊᖃᖅᐳᑦ ᐊᖏᖅᓯᒪᔭᖏᓪᓗ 

ᐃᓕᓐᓂᐊᕐᓂᕐᒧᑦ. ᐃᓕᓐᓂᐊᕐᕕᕗᑦ 10,630-ᓂᒃ 

ᐃᓕᓐᓂᐊᖅᑎᖃᖅᐳᑦ ᒥᑭᓛᓂᒃ ᖁᑦᑎᖕᓂᓖᑦ 12-

ᒧᑦ, 2,048-ᖑᓪᓗᑎᒃ ᕿᑎᕐᒥᐅᓂ, 3,364-ᖑᓪᓗᑎᒃ 

ᑭᕙᓪᓕᕐᒥ ᐊᒻᒪ 5,218-ᖑᓪᓗᑎᒃ ᕿᑭᖅᑖᓗᖕᒥ.  

 

ᐃᒃᓯᕙᐅᑖᖅ, ᐅᑯᐊ ᐊᑭᑐᔪᓄᑦ ᐱᓕᕆᐊᒃᓴᑦ 

ᐱᒋᐊᕐᓂᐊᖅᑐᖅ ᐅᕝᕙᓗᓐᓂᒃ ᑲᔪᓯᑎᑕᐅᓂᐊᖅᑐᖅ 

2023-2024ᒥ ᑮᓇᐅᔭᓕᕆᓂᕐᒧᑦ ᐅᑭᐅᕐᒥᒃ 

ᓄᓇᕗᒻᒥ:  

 

• ᐃᒃᐱᐊᕐᔪᒃ, ᐃᓅᔭᖅ ᐃᓕᓐᓂᐊᕐᕕᒃ ᐱᔭᕆᐊᓕᒃ 

ᐊᑭᑐᔪᒥᑦ ᓄᑖᖑᕆᖅᑎᕆᓂᕐᒧᑦ. ᓄᓇᓕᖕᓂᒃ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

ᐱᓕᕆᐊᖃᕐᓂᐊᖅᑐᖅ ᑐᒃᓯᕋᕐᓗᑎᒃ 

ᐊᑭᑦᑐᕋᐅᑎᓂᕐᒥᒃ ᐃᖃᓇᐃᔭᖅᑎᑖᕐᓗᑎᒃ 

ᐋᑭᒃᓱᐃᔨᒥᒃ ᐱᓕᕆᐊᒃᓴᒧᑦ. ᐋᕿᒃᓱᐃᓂᕐᒧᑦ 

ᐱᒋᐊᕐᕕᒃᓴᓕᒃ 2023-24ᒥ. 

 

• ᓴᓇᔭᐅᓂᖓ ᐊᖏᕈᑎᖃᓚᐅᖅᐳᑦ ᓴᒃᑯᑦ 

ᐃᓕᓐᓂᐊᕐᕕᐊᓂᒃ ᓴᓪᓕᕐᒥ ᔫᓂ 2023-ᒥ 

ᑐᓂᔭᐅᓚᐅᖅᑐᖅ. ᑖᓐᓇ ᓴᓪᓕᕐᒥ 

ᖃᓄᐃᖏᑦᓯᐊᖅᑐᒥᒃ ᐃᒡᓗᒥᒃ ᓈᒻᒪᒃᑐᒥᒃ 

ᐱᓐᖑᐊᕐᕕᖃᕐᓗᓂ ᐊᒻᒪ ᐱᔨᑦᓯᕋᕐᕕᐅᔪᑦ 

ᐃᓕᓐᓂᐊᖅᑎᓄᑦ ᐃᓚᖏᓐᓄᓪᓗ. ᑖᓐᓇ 

ᐱᐊᓂᒡᕕᖃᖅᑐᖅ ᓄᕕᐱᕆ 2027. 

 

• ᑕᓗᕐᔪᐊᓂ ᖁᑦᑎᖕᓂᒃᓴᓄᑦ ᐃᓕᓐᓂᐊᕐᕕᒃ 

ᑲᔪᓯᓂᐊᖅᑐᖅ ᓴᓇᔭᐅᓂᖓ ᑕᒪᓐᓇ 

ᐱᐊᓂᒡᕕᖃᖅᑐᖅ ᔪᓚᐃ 2026, ᑕᒪᓐᓇ 

ᖁᑦᑎᖕᓂᖅᓴᓄᑦ ᐃᓕᓐᓂᐊᕐᕕᖓ 

ᐃᓂᑭᓗᐊᓕᖅᑎᓪᓗᒍ ᐃᑲᔫᑎᖃᕐᓂᐊᖅᑐᖅ.  

 

• ᐃᖃᓗᖕᓂ, ᐅᐄᕕᒃᑯᑦ ᐃᓕᓐᓂᐊᕐᕕᖓ 

ᐱᐊᓂᓚᐅᖅᑐᖅ ᓯᑎᐱᕆ 2023, ᑕᒪᓐᓇ 

ᐃᓕᓐᓂᐊᕐᕕᒃ ᐊᖏᒡᓕᕙᓪᓕᐊᓂᖓ 

ᐃᓂᖃᕐᓂᖅᓴᐅᓂᐊᓕᖅᑐᑦ. ᐊᖅᓴᕐᓃᑦ ᐊᒻᒪ 

ᐃᓄᒃᓱᒃ ᖁᑦᑎᖕᓂᖅᓴᐅᑉ 

ᐃᓕᓐᓂᐊᕐᕕᖃᑦᑕᓚᐅᖅᑎᓪᓗᒋᑦ.  

 

• ᑖᒃᑯᐊᓗ ᐃᓕᓐᓂᐊᖅᑐᓕᕆᔨᒃᑯᑦ 

ᓄᑖᓐᖑᖅᑎᕆᓂᐊᖅᑐᑦ ᖃᕆᑕᐅᔭᑦ 

ᐊᖅᑯᑎᖏᓐᓂᒃ ᐋᖅᑭᒋᐊᕆᐊᓖᑦ ᐊᐅᑦᓯᕈᑏᑦ, 

ᑕᕐᕆᔭᕈᑏᑦ ᐊᒻᒪ ᐅᖄᓚᐅᑎᒃᑯᑦ ᐊᖅᑯᑎᖏᑦ 

ᐊᒻᒪ ᐋᖅᑭᒋᐊᕆᐊᓖᑦ ᖃᕆᑕᐅᔭᕐᒧᑦ, 

ᖃᕆᑕᐅᔭᐃᓪᓗ ᐃᓯᕈᓐᓇᐅᑎᖏᑦ, 

ᐅᖄᓚᐅᑎᒃᑰᕈᓐᓇᐅᑎᑦ ᐊᒻᒪ ᐊᔾᔨᒌᖏᑦᑐᐃᑦ 

ᖃᕆᑕᐅᔭᓕᕆᓂᕐᒧᑦ. 

 

• ᑕᒪᒃᑯᐊᓗ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᓂᐊᖅᑐᑦ ᐋᖅᑭᒋᐊᖅᑕᐅᖃᑦᑕᕐᓂᖏᑦ 

ᖃᐅᑕᒫᖅᓯᐅᑎᑦ ᐃᒡᓗᕐᔪᐊᑦ ᑐᓐᖓᕕᖏᑦ 

ᐅᖅᑰᓴᐅᑎᖏᑦ ᖃᐅᒻᒪᖅᑯᑎᓕᐅᕈᑎᖏᑦ 

ᖄᖓ, ᓴᓂᕌ, ᓇᑎᖏᑦ, ᐊᑭᓐᖓᖏᑦ, ᐃᒐᓛᑦ 

ᐊᒻᒪ ᐊᓂᖅᓵᖅᑑᑎᑦ. ᑕᒪᒃᑯᐊ ᐊᑐᓂ 

ᓴᓇᔭᐅᔭᕆᐊᖃᖃᑦᑕᖅᑐᑦ ᐅᕝᕙᓘᓐᓃᑦ 

ᓄᑖᓐᖑᖅᑎᕆᐊᖃᖅᖢᑎᒃ ᐃᓱᓕᒃᑳᖓᑕ 

ᐱᔪᓐᓇᕐᓂᖏᑦ.  

ᑕᒪᓐᓇ ᑮᓇᐅᔭᖅ ᓯᕗᓪᓕᖅᑎᑦᓯᔪᖅ ᐱᒻᒪᕆᐅᔪᓂᒃ 

ᑖᒃᑯᐊ ᐱᓕᕆᖃᑎᒋᓪᓗᒋᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᕐᕕᖓ. 

ᑕᒪᓐᓇᓗ ᑮᓇᐅᔭᖅ ᐸᕐᓇᒃᑎᑦᓯᔪᖅ ᐅᕙᑉᑎᓐᓂ 

ᐊᓯᔾᔩᕆᐊᖃᖅᑐᑦ ᑕᒪᒃᑯᐊ ᖃᓄᑐᐃᓐᓇᖅ 

ᐃᓕᓐᓂᐊᕐᕖᑦ ᖃᓄᐃᖁᓇᒋᑦ 

ᐃᓕᓐᓂᐊᖅᑎᑦᓯᑎᓪᓗᒋᑦ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᒥᑭᒃᑐᓄᑦ 

ᐊᑭᑐᔪᖅᑑᑎᓄᑦ ᑲᔪᓯᓂᐊᖅᑐᑦ ᑮᓇᐅᔭᓪᓗ ᑖᓐᓇ 

ᐊᑐᖅᑕᐅᖃᑦᑕᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐅᓗᕆᐊᓇᖅᑐᒦᖏᓐᓂᕐᒧᑦ ᐊᒻᒪ ᐊᒃᓴᓗᐊᓄᑦ 

ᐱᓲᑎᓄᑦ ᐊᒻᒪ ᖃᖓᑦᑕᐅᑏᑦ ᐅᖁᐃᔭᕐᓂᕐᒧᑦ 

ᐊᑐᓚᐅᖅᑐᑦ.  

 

ᐊᕐᕌᓂ ᐸᓯᓂᒃ ᑐᒃᓯᕋᓚᐅᖅᑐᒍᑦ. ᐊᕐᕌᒍᐊᓂᒃ 2024 

ᑕᒪᒃᑯᐊ ᓯᕗᓪᓕᐅᑎᓂᐊᕐᒥᔭᕗᑦ ᐸᓯᖃᕆᐊᓖᑦ 

ᑕᒫᓂ ᓄᓇᕘᑉ ᐃᓗᐊᓂ.  

 

ᐊᐱᖅᑯᑎᓯ ᓂᕆᐅᒋᕙᒃᑲ ᐅᖃᐅᓯᕆᓂᐊᖅᑕᓯᓗ 

ᐱᔪᒪᔭᕗᑦ ᑖᒃᑯᐊ ᕿᒥᕐᕈᔭᐅᑎᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑑᑎᖏᓐᓄᑦ 

2024-2025 ᐊᑭᑐᔫᑎᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᒃᑰᓕᖅᑐᖅ) ᑲᑎᒪᔨᕋᓛᑦ 

ᐃᒃᓯᕙᐅᑕᖓ ᓕᒡᔨᕈᒪᕚ? ᒥᔅ ᐳᕉᔅᑐ, ᐊᑏ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᒃᑐᒍᑦ ᑲᑎᒪᔨᕋᓛᑦ ᐃᓅᓯᓕᕆᓂᕐᒧᑦ 

ᑲᑎᒪᓂᑐᐃᓐᓇᕐᓂᕐᒧᑦ ᕿᒥᕐᕈᑎᓪᓗᒋᑦ 

ᑮᓇᐅᔭᖅᑑᑎᑦ ᐊᑭᑐᔪᓄᑦ, 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯ 

2024-25 ᑲᑎᖦᖢᑎᒃ $30,900,000 ᑲᑎᖢᒋᑦ 

ᐃᓕᓐᓂᐊᕐᕕᖕᓄᑦ ᓄᓇᓕᖕᓄᑦ ᑐᕌᖓᔪᐃᑦ 

ᐃᒃᐱᐊᕐᔪᒃ, ᓴᓪᓕᖅ ᐊᒻᒪᓗ ᑕᓗᕐᔪᐊᓄᑦ. ᐊᒻᒪ 

ᓯᑕᒪᐃᑦ ᑮᓇᐅᔭᖃᕐᕕᐅᔪᑦ ᐊᔾᔨᒌᖏᑦᑐᑦ ᓄᓇᕗᒻᒥ, 

ᐸᓰᓪᓗ ᐊᒻᒪ ᖃᕆᑕᐅᔭᒃᑯᑦ ᐊᖁᑎᖏᑦ.  

 

ᑖᒃᑯᐊ ᑲᑎᒪᔨᕋᓛᑦ ᐅᐃᕖᒃᑯᑦ ᐃᓕᓐᓂᐊᕐᕕᖓᑦ 

Ecole de Trois-Soleils ᐃᓕᓐᓂᐊᕐᕕᖓ 

ᐱᔭᕇᖅᑕᐅᓯᒪᓕᕐᒪᑦ ᑕᒡᕙᓂ ᐊᕐᕌᒎᔪᒥ ᑮᓇᐅᔭᒥᒃ 

ᑐᒃᓯᕋᕈᑕᐅᒃᑲᓐᓂᖏᖦᖢᓂ. ᑖᒃᑯᐊ ᒪᓕᒐᓕᐅᖅᑏᑦ 

ᐊᒃᓱᕈᖅᖢᑎᒃ ᒥᓂᔅᑕᒥᒃ ᐃᖅᑲᓇᐃᔭᑎᖏᓐᓄᓪᓗ 

ᐃᓚᒋᐊᖅᑕᐅᔪᖅ ᐃᓕᓐᓂᐊᕐᕕᖕᒧᑦ, ᑖᓐᓇᓗ 

ᐸᐃᕆᕐᕕᖓᓗ ᐊᑐᐃᓐᓇᐅᓂᖅᓴᐅᓗᑎᒃ 

ᓄᓇᓕᓗᒃᑖᒧᑦ ᐊᓯᖏᓐᓄᓪᓗ 

ᐃᓕᓐᓂᐊᕐᕕᐅᔪᓄᓪᓗ.  

 

ᑕᒪᓐᓇ ᑮᓇᐅᔭᖓᑦ ᓴᒃᑰᑉ ᐃᓕᓐᓂᐊᕐᕕᖓᓄᑦ 

ᐊᖅᑭᒋᐊᖅᑕᐅᕐᕕᖓ ᓴᓪᓕᕐᒥ 2024-25 

ᐊᕐᕌᒍᖓᒥ. ᑖᒃᑯᐊᓕ ᑲᑎᒪᔩᑦ 

ᖁᓅᒥᖅᑎᑕᐅᔪᑎᓪᓗᒋᑦ ᖃᐅᔨᑎᑕᐅᒋᐊᒃᓴᖅ ᑖᒃᓱᒪ 

ᐃᓕᓐᓂᐊᕐᕕᐅᑉ ᓴᓇᔭᐅᓂᖓ ᓂᕆᐅᒋᔭᐅᔪᔪᑦ 

ᒫᓐᓇ ᐊᐅᔭᖓᓄᑦ ᐅᑭᐊᒃᓵᖓᓄᓪᓗ 

ᑭᖑᕙᕆᐊᖅᑕᐅᓯᒪᖕᒪᑦ. ᒪᓕᒐᓕᐅᖅᑏᓪᓕ 

ᑐᑭᓯᔫᒐᓗᐊᑦ ᐃᒡᓗᒃᓴᐃᑦ, ᐅᓯᔭᐅᔾᔪᑏᑦ, 

ᐃᖅᑲᓇᐃᔭᖅᑏᓪᓗ ᑮᓇᐅᔾᔭᒃᓵᖏᑦ 

ᐊᑭᑐᔫᑎᐊᓘᓂᖏᑦ ᐊᒃᑐᖅᓯᓯᒪᔪᐃᓐᓇᐅᖕᒪᑕ 

ᑳᓐᑐᕌᒥᒃ ᐱᒐᓱᐊᕋᒃᓴᒥᒃ ᐊᑐᐃᓐᓇᐅᑎᑦᑎᑎᓪᓗᒋᑦ, 

ᑖᒃᑯᐊ ᓴᓪᓕᕐᒥᐅᑕᐃᑦ ᐊᑯᓂᒻᒪᕆᐊᓗᒃ ᑖᒃᓱᒥᖓ 

ᐱᓕᕆᓂᐅᔪᒥᒃ ᐱᒋᐊᖅᓰᓪᓗᑎᒃ ᐅᑕᖅᑭᓯᒪᓕᕐᒪᑕ. 

ᑕᐃᒪᐃᖁᔨᔫᒐᓗᐊᑦ ᑕᐃᓐᓇ ᒫᓐᓇ 

ᐱᔭᕇᖅᑕᐅᕕᒃᓴᖓᓂᒃ ᐅᑭᐊᒃᓵᖓᓂᒃ 2027-ᒥ 

ᐱᔭᕇᖅᑕᐅᔪᓐᓇᕐᓗᓂ. 

 

ᑖᓐᓇ ᓴᓪᓕᕐᒥ ᐃᓕᓴᕐᕕᓕᕆᓂᖅ ᐃᓚᖃᓛᕐᒥᖕᒪᑦ 

ᓄᑖᒥᒃ ᓄᓇᕗᑦ ᓯᓚᑦᑐᖅᓴᕐᕕᐅᑉ ᓄᓇᓕᖕᓂ 

ᐃᓐᓇᕐᓄᑦ ᐃᓕᓴᕐᕕᖕᒥᒃ ᑭᓯᐊᓂᓕ ᒥᑭᑦᑐᑯᓗᖕᓂᒃ 

ᑐᑭᓯᒃᑲᓐᓂᕈᑎᒃᓴᕐᓂᒃ ᓴᖅᑭᑦᑎᓯᓯᒪᔪᖃᕐᒪᑦ 

ᖃᓄᐃᓕᖓᓗᓂ ᑎᑎᕋᐅᔭᖅᑕᐅᓂᖃᕋᔭᕐᒪᖔᑦ 

ᓄᑖᖅ ᐃᓐᓇᕐᓄᑦ ᐃᓕᓴᕕᒃ. ᐱᒻᒪᕆᐊᓘᖕᒪᑦ 

ᑕᐃᒃᑯᐊ ᐃᓐᓇᐃᑦ ᐃᓕᓴᔪᑦ ᓄᓇᓕᖓᓂᒃ 

ᐃᓂᖃᑦᑎᐊᖏᓐᓇᕆᐊᖃᕐᓂᖏᑦ 

ᐃᓕᓐᓂᐊᖅᑕᖏᓐᓄᑦ ᐃᓕᓴᕕᒃ ᓴᓇᔭᐅᑎᓪᓗᒍ 

ᐱᕙᓪᓕᐊᔭᐅᑎᓪᓗᒍᓗ. 

 

ᑕᐃᓐᓇ ᓄᑖᒥᒃ ᐃᓕᓐᓂᐊᕐᕕᓕᐅᕐᓂᖅ ᑕᓗᕐᔪᐊᓂ 

ᒫᓐᓇ ᓴᓇᔭᐅᓂᕐᒦᓕᕐᒪᑦ ᑕᐃᒫᓪᓗ ᒪᓕᒐᓕᐅᖅᑏᑦ 

ᓂᕆᐅᖕᓂᖃᖅᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᐱᕙᓪᓕᐊᔭᐅᑎᓪᓗᒍ ᑖᕗᖓᓕᒫᖅ ᐱᔭᕇᖅᑕᐅᓂᖓᓄᑦ 

ᐊᐅᔭᖓᓂᒃ 2026-ᒥ ᓄᑖᑉ ᐃᓕᓐᓂᐊᕐᓇᐅᑉ 

ᐱᒋᐊᕐᕕᖓᓄᑦ ᐊᖑᒻᒪᑎᓗᓂ. ᒪᓕᒐᓕᐅᖅᑏᑦ 

ᑐᑭᓯᑎᑕᐅᓯᒪᖕᒪᑕ ᑕᐃᒃᑯᐊ ᓴᓇᒋᐊᖅᓯᓂᐅᔪᑦ 

ᒥᑭᔫᑕᐅᓂᖅᐹᓄᑦ ᐃᓕᓴᕕᖕᒥ ᒫᓐᓇ ᑲᔪᓯᔾᔮᖏᒻᒪᑕ, 

ᑕᐃᓐᓇ ᓄᑖᖅ ᐃᓕᓴᕕᓕᐊᖑᔪᖅ 

ᐃᓐᓂᐅᕐᓂᐅᕙᒃᑐᓂᒃ ᑕᐃᒪᐃᒍᓐᓃᑎᑦᑎᓛᕐᒪᑦ.  

 

ᐃᓕᓴᕖᑦ ᐊᒥᓱᑲᓪᓚᖕᓂᒃ ᓄᓇᓕᖕᓂ 

ᐃᓂᓐᓂᐅᖃᑦᑕᓕᕐᒪᑕ ᐃᒡᓗᕈᓯᖏᓐᓂᒃ. 

ᐃᓕᓐᓂᐊᖅᑐᓕᕆᔨᒃᑯᓪᓕ ᐱᓕᕆᐊᖃᖅᓯᒪᔫᒐᓗᐊᑦ 

ᐊᑭᑐᔪᓄᑦ ᐊᔾᔨᒌᑦᑎᑦᑎᓂᕐᒥᒃ ᒪᓕᒐᓱᐊᖅᑐᑎᒃ 

ᐃᓕᓴᕖᑦ ᐃᒡᓗᖁᑎᖏᓐᓄᑦ, 

ᑐᑭᓯᓇᖅᓯᑎᑕᐅᓯᒪᓐᖏᒻᒪᑦ ᖃᓄᖅ ᑕᒪᒃᑯᐊ 

ᐊᔾᔨᒌᓕᖅᑎᑕᐅᔪᑦ ᓴᓇᔭᐅᓂᖏᓐᓄᑦ, ᐊᖏᖅᑕᐅᒃᐸᑕ, 

ᖃᓄᖅ ᐊᒃᑐᖅᓯᓛᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 

ᓄᑖᖁᑎᖓᓂᒃ ᐊᑕᐅᓯᖅ ᐃᓕᓴᐃᔨᑦ ᖃᑦᑎᓂᒃ 

ᐃᓕᓐᓂᐊᖅᑎᖃᕆᐊᖃᕐᒪᖔᖅ, ᖃᓄᕐᓗ 

ᐊᒃᑐᖅᓯᒐᔭᕐᒪᖔᖅ ᑕᒪᓐᓇ ᓯᕗᓂᑦᑎᓐᓂ ᐊᑭᑐᔪᓂᒃ 

ᐱᖁᑎᕐᔪᐊᓂᒃ ᓴᓇᓂᐅᓛᖅᑐᓂᒃ ᐃᓚᖃᖅᑐᓂᒃ 

ᐃᒃᐱᐊᕐᔪᒻᒥ ᐊᒃᓱᐊᓗᒃ ᐃᓕᓴᕕᖓ 

ᓴᓇᒋᐊᖅᑕᐅᓂᖓᓂᒃ. 

 

ᒥᓂᔅᑕ ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ, 

ᒪᓕᒐᓕᐅᖅᑏᑦ ᑐᑭᓯᑎᑕᐅᔪᒻᒪᑕ ᑕᒪᓐᓇ 

ᐊᑐᓕᖅᑎᑦᑎᓂᖅ ᐅᓪᓗᓕᒫᖅ ᒥᑭᔫᑕᐅᓂᖅᐹᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᒃ ᓄᓇᕗᒻᒥ 

ᓄᓇᓕᓕᒫᓂ ᓴᖅᑭᖅᓯᒐᔭᕐᒪᑦ ᐊᖏᔪᑲᓪᓚᓐᓂᒃ 

ᐊᑭᑐᔪᖅᑐᖅᑐᓂᒃ ᐊᑭᓕᕆᐊᓕᓐᓂᒃ ᐃᓘᓐᓇᖏᓐᓂᒃ 

ᓄᓇᕗᒻᒥ ᓄᓇᓕᖏᓐᓂᒃ ᐋᖅᑭᒋᐊᖅᓯᔾᔪᑎᒃᓴᓂᒃ 

ᓄᑖᕈᕆᐊᖅᓯᔾᔪᑎᒃᓴᓂᓪᓗ ᐃᓕᓴᕕᓐᓄᑦ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᑕᒪᑐᒪ 

ᐱᕙᓪᓕᐊᔭᐅᓂᖓᓂᒃ ᒪᓕᒐᓕᐅᖅᑎᓂᒃ 

ᑐᓴᖅᑎᑦᑎᖃᑦᑕᖁᔭᐅᓪᓗᓂ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ 

ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᑎᓴᒪᓂᒃ ᐊᑐᕈᒫᕐᓂᐊᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ 

2024-2025 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ: 

ᒥᑭᔫᑎᓄᑦ ᐊᑭᑐᔪᓄᑦ, ᓱᕋᒃᓯᒪᔪᓄᑦ ᓴᓇᓂᕐᒧᑦ, 

ᐃᓕᓴᕕᒻᒥ ᓱᕈᓯᖅᑕᐅᑎᓄᑦ, ᐊᒻᒪᓗ 

ᖃᕋᓴᐅᔭᓕᕆᓂᕐᒧᑦ ᐱᖁᑎᓄᑦ. ᑕᒪᓐᓇ ᑲᔪᓰᓐᓇᖅᑐᒥᒃ 

ᐋᖅᑭᐅᒪᑎᑦᑎᓂᖅ ᐃᓪᓗᓂᒃ ᐊᓯᖏᓐᓂᓪᓗ 

ᐱᖁᑎᕐᔪᐊᓂᒃ, ᐊᒻᒪᓗ ᓄᑖᕈᕆᐊᖅᓯᖃᑦᑕᕐᓂᖅ 

ᓱᓇᒃᑯᑖᓂᒃ ᐱᒻᒪᕆᐊᓘᒻᒪᑕ ᖃᐅᔨᒪᔾᔪᑎᐅᓪᓗᑎᒃ 

ᐊᑦᑕᓇᓐᖏᑦᑐᒥᒃ ᐋᓐᓂᐊᓕᕐᓇᖏᑦᑐᒥᓪᓗ 

ᐃᓂᖃᖁᓪᓗᒋᑦ ᓄᓇᕗᒻᒥ ᐃᓕᓐᓂᐊᖅᑏᑦ. 

ᒪᓕᒐᓕᐅᖅᑏᑦ ᐃᑲᔪᖅᓰᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐱᒋᐊᖅᑎᒃᓯᒪᔭᖓᓂᒃ ᖃᐅᔨᒪᓇᓱᐊᓕᖅᑐᑎᒃ 

ᑐᐊᕕᕐᓇᖅᑐᒃᑯᑦ ᓴᓇᓂᐅᔪᑦ ᓄᓇᕗᒻᒥ ᐃᓕᓴᕕᓐᓂ 

ᐱᓕᕆᐊᖁᖃᑦᑕᖁᔭᐅᓪᓗᑎᒃ ᐅᐊᑦᑎᐊᕉᓗᐊᓐᖏᑦᑐᖅ 

ᐋᖅᑭᑦᑎᕆᓂᒃᑯᑦ ᑐᐊᕕᕐᓇᖅᑐᓄᑦ ᓴᓇᔭᐅᒋᐊᓕᓐᓄᑦ 

ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐱᕕᐅᖃᑦᑕᕈᓐᓇᖅᑐᒥᒃ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ 

ᐊᑐᖅᑕᐅᓂᐊᕐᓗᑎᒃ ᑐᐊᕕᕐᓇᖅᑐᓄᑦ ᓱᕋᒃᓯᒪᔪᓄᑦ  

ᓴᓇᔭᐅᔭᕆᐊᓕᓐᓄᑦ. 

 

ᐃᒃᓯᕙᐅᑖᖅ, ᓄᓇᓖᑦ ᐊᔾᔨᒌᓐᖏᑦᑐᑦ ᐊᔾᔨᒌᓐᖏᑦᑐᓂᒃ 

ᐱᔭᕆᐊᑐᔪᒃᑰᐸᒻᒪᑕ ᐱᑕᖃᖅᑎᑦᑎᒐᓱᐊᖅᑐᑎᒃ 

ᓱᕈᓯᖅᑕᐅᑎᓂᒃ ᓄᓇᓯᐅᑎᓂᒃ. ᑕᒪᓐᓇ 

ᑐᖅᑯᖅᓯᕕᖃᓐᖏᓐᓂᖅ ᐃᓯᖅᑕᐅᓯᒪᕕᒃᓴᖏᓐᓂᒃ 

ᓱᕈᓯᖅᑕᐅᑏ ᓴᐳᒻᒥᔭᐅᓂᐊᕐᒪᑕ ᓯᓚᒥᒃ ᐊᒻᒪᓗ 

ᓱᕋᑦᑎᕆᒍᒪᔪᓂᒃ ᓱᓕ ᑲᔪᓰᓐᓇᖅᑐᓂ 

ᐃᓱᒫᓗᒋᔭᐅᕙᒻᒪᑦ. ᐃᓕᑕᖅᓯᓯᒪᓪᓗᑎᒃ 

ᓱᕈᓯᖅᑕᐅᑎᑖᕋᓱᐊᕐᓂᐅᑉ ᐊᑭᖏᑦ 

ᖁᕝᕙᐹᓪᓕᖅᓯᒪᒻᒪᑕ ᐊᕐᕌᒍᓂᒃ ᐊᓂᒍᕋᑖᖅᑐᓂᒃ, 

ᑲᑎᒪᔩᑦ ᑲᔪᖏᖅᑯᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᓄᑖᕈᕆᐊᖅᑕᐅᓯᒪᔪᓂᒃ ᑐᑭᓯᑎᑦᑎᒋᐊᕈᑎᓂᒃ 

ᐅᖃᐅᓯᖃᖅᑐᓂᒃ ᓇᓕᐊᒃ ᓄᓇᓖᑦ ᑐᒃᓯᕋᖅᓯᒪᒻᒪᖔᑕ 

ᓱᕈᓯᖅᑕᐅᑎᓂᒃ ᐊᒻᒪᓗ ᓇᓕᐊᒃ ᓄᓇᓖᑦ ᓄᑖᓂᒃ 

ᓱᕈᓯᖅᑕᐅᑎᓂᒃ ᐱᑎᑕᐅᓛᕐᒪᖔᑕ 2024-25-ᒥ. 

 

ᐃᒃᓯᕙᐅᑖᖅ, ᖃᕋᓴᐅᔭᐃᑦ ᐱᒻᒪᕆᐅᓪᓗᑎᒃ 

ᐃᓚᒋᔭᓪᓚᕆᐅᓕᕐᒪᑕ ᐃᓕᓐᓂᐊᕈᑎᓄᑦ 

ᐱᔨᑦᑎᕋᐅᑎᓄᓪᓗ ᓄᓇᕗᓕᒫᒥ. ᒪᓕᒐᓕᐅᖅᑏᑦ 

ᐃᑲᔪᖅᓰᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓰᓐᓇᖅᑐᑎᒃ 

ᐱᓕᕆᒐᓱᓐᓂᕆᔭᖏᓐᓂᒃ ᓄᑖᕈᕆᐊᖅᑎᑦᑎᒐᓱᐊᖅᑐᑎᒃ 

ᐃᓕᓐᓂᐊᑎᑦᑎᔾᔪᑎᖏᓐᓂᒃ ᓄᑭᓪᓚᐅᒨᖅᑐᓂᒃ 

ᐊᓯᖏᓐᓂᓪᓗ ᑕᐃᒪᐃᑦᑐᓕᕆᔾᔪᑎᓂᒃ ᐃᓚᖃᖅᑐᓂᒃ 

ᐅᖃᑦᑎᐊᕆᐅᖅᓴᑎᑦᑎᔾᔪᑎᓂᑦ. ᒪᓕᒐᓕᐅᖅᑏᑦᑕᐅᖅ 

ᐃᑲᔪᖅᓰᔪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᒪᓇᓱᐊᖏᓐᓇᕐᓂᖏᓐᓂᒃ ᐊᐅᓚᔫᓕᐅᕈᑎᓕᓐᓂᒃ  

ᐅᐊᑦᑎᔾᔪᑎᖃᕋᓗᐊᕐᒪᖔᑕ ᐊᒻᒪᓗ 

ᐃᓵᖅᑕᐅᓕᕐᓂᖅᑲᑕ ᖁᖁᐊᕈᑏᑦ ᐃᓕᓴᕖᑦ 

ᐃᓪᓗᖁᑎᖏᓐᓃᑦᑐᑦ ᐱᔪᓐᓇᑦᑎᐊᕋᓗᐊᕐᒪᖔᑕ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐱᓪᓗᒋᑦ ᑐᒃᓯᕌᖑᔪᑦ 2024-25-ᒥ 

ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓄᑦ. 

ᖁᓚᓐᖏᑎᐊᖅᑐᖓ ᒪᓕᒐᓕᐅᖅᑏᑦ ᐃᓛᒃᑯᑦ 

ᐅᖃᐅᓯᒃᓴᖃᖃᑦᑕᓂᐊᕐᒥᒻᒪᑕ 

ᐊᐱᖅᑯᑎᒃᓴᖃᖃᑦᑕᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᒃ. 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᐱᑕᖃᖅᐸᑦ ᐅᖃᐅᓯᔅᓴᑐᐃᓐᓇᕐᓂᒃ 

ᑲᔪᓯᓚᐅᓐᖏᓂᑦᑎᓐᓂᒃ ᐊᐱᖅᑯᑎᓄᑦ? 

ᑕᑯᓐᖏᓐᓇᒪ. ᒪᒥᐊᓇᖅ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᒐ ᑕᓗᕐᔪᐊᖅ ᐊᒃᓱᐊᓗᒃ 

ᑕᑯᔪᓐᓇᖅᓯᑎᑕᐅᕗᑦ ᓂᐅᕋᐃᕐᕕᖕᒧᐊᖅᑕᐅᑎᓪᓗᒋᑦ 

ᐃᓕᓐᓂᐊᕈᑎᒃᓴᑦ ᐊᖓᔪᒃᖡᑦ ᐃᓕᓐᓂᐊᕐᕕᖓᓄᑦ 

ᓴᓇᔭᐅᔪᒧᑦ, ᐊᒻᒪᓗ ᑭᒃᑯᑐᐃᓐᓇᐃᑦ  

ᑕᑯᕙᓪᓕᐊᔪᑦ ᐱᕙᓪᓕᐊᓂᕆᔭᐅᔪᒥᒃ 

ᓴᓇᔭᐅᓂᐊᕐᓂᖓᓂᒃ ᓄᑖᖅ ᖁᑦᑎᖕᓂᖅᓴᒥᒃ 

ᐃᓕᓐᓂᐊᕐᕕᖕᒥ. ᓄᓇᓕᒐ ᐊᒃᓱᐊᓗᒃ 

ᐱᕕᒡᔪᐊᖑᑎᑦᑎᕗᖅ ᖁᕕᐊᓱᒃᑐᖅ ᑕᑯᓕᑕᐃᓐᓇᕋᒥᒃ 

ᓴᓇᔭᐅᔪᓂᒃ ᓄᓇᓕᖕᓂ, ᐱᓗᐊᖅᑐᒥᒃ ᑎᑭᑦᑕᕌᖓᑕ  

ᐊᖓᔪᒃᖡᑦ ᐃᓕᓐᓂᐊᕐᕕᖓ ᓴᓇᔭᐅᓗᓂ. 

ᖁᔭᓐᓇᒦᕈᒪᕙᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ 

ᓄᓇᓖᑦ ᐊᒻᒪ ᒐᕙᒪᒃᑯᑦ ᐱᔨᑦᑎᕈᑎᖏᑦ ᑕᒪᑐᒧᖓ. 

ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑕᐅᓯᑐᐊᖅ 

ᑭᖑᓪᓕᖅᐸᖅ. ᓇᓕᐊᑐᐃᓐᓇᖅ  

ᐅᖃᐅᓯᔅᓴᑐᐃᓐᓇᐃᑦ ᑲᔪᓯᓚᐅᓐᖏᓂᑦᑎᓐᓂᒃ 

ᓇᓗᓇᐃᖅᓱᖅᑎᐊᖅᓯᒪᔪᓂᒃ ᐊᐱᖅᑯᑎᔅᓴᓂᒃ? 

ᐅᓪᓛᖑᔪᖅ, ᐱᓕᕆᐊᖃᕐᓂᖅ ᑮᓇᐅᔭᓕᕆᔨᒃᑯᑦ 

ᐱᔨᑦᓯᕈᑎᖏᓐᓂᒃ. ᐃᓕᓐᓂᐊᖅᑐᓕᕆᔨᒃᑯᑦ. ᑎᒥᐅᔪᑦ 

ᐱᔨᑦᓯᕈᑎᖏᑦ. ᑕᒪᒃᑭᖅᖢᒋᑦ ᐊᑭᑐᔫᑎᑦ 

ᐊᐅᓚᓂᕐᒧᑦ ᐊᑭᓕᐅᑎᑦ. $30.9 ᒥᓕᐊᓐ. ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ ᑐᓐᖓᓱᒋᑦᑎ. 

ᐱᒋᐊᕈᑎᖃᕈᒪᔪᖓ ᑖᓐᓇ, ᐃᒃᓯᕙᐅᑕᖓ 

(ᑐᓵᔨᑎᒍᑦ) ᐃᓅᓯᖃᑦᑎᐊᕋᓱᐊᕐᓂᕐᒧᑦ 

ᑲᑎᒪᔨᕋᓛᓄᑦ (ᑐᓵᔨᑎᒎᕈᓐᓃᖅᑐᖅ) ᐅᖃᓵᕐᒪᑦ 

ᐃᓐᓇᐃᑦ ᐃᓕᓐᓂᐊᕐᕕᖓ ᑕᐃᓐᓇ 

ᓇᓗᓇᐃᔭᖅᓯᒪᑦᑎᐊᖅᓯᒪᓐᖏᒻᒪᑦ ᑕᒡᕙᓂ 

ᐸᕐᓇᐅᑎᒥᒃ, ᑕᒡᕙᓂ ᐊᑕᒐᓗᐊᕐᒪᖔᖅ ᓱᓕ? 

ᑐᑭᓯᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ 

ᐃᓘᓐᓇᖓᓂᒃ ᐊᐱᖅᑯᑎᐊᓂᒃ ᑐᓴᖅᑲᐅᖏᓐᓇᒪ. 

ᐊᐱᕆᒃᑲᓐᓂᕆᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ, 

ᐅᖃᕆᐊᒃᑲᓂᖅᑑᓪᓗᐊᕐᒪᖔᕐᓂᒃ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐃᓕᓐᓂᐊᕐᕕᒃ ᓄᑖᓐᖑᖅᑎᑕᐅᓂᐊᖅᑎᓪᓗᒍ ᐊᒻᒪ 

ᐃᓐᓇᐃᑦ ᐃᓕᓐᓂᐊᕐᕕᖓ ᐊᑕᐅᑎᒃᑰᖅᑕᐅᓯᒪᖕᒪᑎᒃ 

ᑕᒡᕙᓂ. ᐃᓐᓇᐃᑦ ᐃᓕᓐᓂᐊᕐᕕᖓ ᑕᐃᓐᓇ 

ᓴᓇᔭᐅᓂᐊᖅᑐᖅ ᓇᓗᓇᐃᔭᑦᑎᐊᖅᓯᒪᓐᖏᒻᒪᑦ 

ᖃᓄᐃᖓᓂᐊᕐᒪᖔᑦ ᑕᑯᓚᐅᓐᖏᑕᒃᑲ 

ᑎᑎᕋᐅᔭᒐᕐᒥᒃ. ᑕᒡᕙᓃᒃᑲᓗᐊᕐᒪᖔᑦ ᓱᓕ 

ᑐᑭᓯᑦᑎᐊᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᓐᓇ ᐊᐱᕆᒻᒪᑦ. 

ᐱᔾᔪᑎᒋᓪᓗᒋᑦ ᑖᒃᑯᐊ ᓄᓇᕗᒻᒥ ᓯᓚᑦᑐᓴᕐᕕᒃ, 

ᑕᐃᒃᑯᐊ ᐃᒡᓗ ᑖᓐᓇ ᐃᒻᒥᒃᑰᕐᓗᓂ ᑕᒡᕙᓂ 

ᐃᓕᓐᓂᐊᕐᕕᐅᑉ ᓄᓇᖁᑎᐊᓃᓐᓂᐊᖅᑐᖅ. ᑭᓯᐊᓂ 

ᐃᓚᒋᔭᖓᑦ ᑖᔅᓱᒪ ᐱᓕᕆᔭᐅᔫᑉ. ᐅᒃᐱᕈᓱᑦᑐᖓ 

ᑖᒃᑯᐊ ᐸᕐᓇᐅᑏᑦ ᒪᓕᒋᐊᖅᑎᒧᑦ ᑐᓂᓚᐅᖅᓯᒪᔪᖅ 

ᑭᓯᐊᓂ ᐊᐅᓪᓚᖅᑎᒃᑲᓐᓂᕈᓐᓇᖅᑕᕗᑦ 

ᑎᑎᕋᐅᔭᖅᓯᒪᔪᖅ ᒪᓕᒐᓕᐅᖅᑎᒧᑦ 

ᕿᒥᕐᕈᓇᑦᑎᐊᕈᓐᓇᓂᐊᕐᒪᒋᑦ ᑐᓴᐅᒪᑎᑦᑎᓗᓂᓗ 

ᑖᒃᑯᓂᖓ ᑐᓴᕈᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓄᓇᓕᖕᓄᑦᑕᐅᖅ ᖁᕕᐊᒋᔭᐅᓯᒪᖕᒪᑦ 

ᓴᓇᔭᐅᓂᐊᓕᕐᓂᖓ ᓄᑖᓐᖑᕆᐊᖅᑕᐅᓗᓂ 

ᐃᓕᓐᓂᐊᕐᕕᒃ. ᐊᑯᓂᑲᓪᓛᓗᒃ ᐱᓕᕆᐊᖑᓯᒪᖕᒪᑦ. 

ᑕᐃᑲᓃᓐᓇᒪ, ᐃᓕᓐᓂᐊᖅᑏᑦ ᐳᓛᓚᐅᖅᓯᒪᒐᒃᑭᑦ, 

ᑕᐃᓐᓇ ᐅᖁᒃᓱᓐᓂᖅ ᐊᒻᒪ 

ᐅᖅᑰᖃᑦᑕᓐᖏᓗᐊᕐᓂᖓ ᐅᖃᐅᓯᐅᖃᑦᑕᓚᐅᕐᒪᑦ. 

ᑖᓐᓇ ᐅᖃᐅᓯᒃᓴᕆᑐᐃᓐᓇᓕᕐᓗᒍ ᒫᓐᓇ.  

 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᖃᐃ ᐃᓐᓇᐃᑦ ᐃᓕᓐᓂᐊᕐᕕᖓ 

ᓴᓇᔭᐅᓯᒋᐊᕈᓂ, ᑕᒡᕙᓂᑦᑕᐅᖅ 2027-ᒥ 

ᐱᐊᓂᒃᕕᒃᓴᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. 

ᓂᕈᐅᑦᑐᒍᑦ ᑖᒃᑯᐊ ᐃᖅᑲᓇᐃᖅᑕᐅᔪᒫᖅᑐᑦ ᓴᒃᑯ 

ᐃᓕᓐᓂᐊᕐᕕᖓ ᓄᑖᕈᕆᐊᖅᑕᐅᓂᖓ 

ᐸᐃᕆᕕᖃᓕᕐᓗᓂ ᓄᓇᕗᑦ ᓯᓚᑦᑐᓴᕐᕕᖃᕐᓗᓂ 

ᐃᓐᓇᕐᓄᑦ 2027-ᒥ ᓅᕖᑉᐱᕆᒥ.  

 

ᑭᓯᐊᓂ, ᑐᓴᖅᓯᒪᔪᒍᑦ ᑕᐃᒃᑯᐊ ᓇᑉᐸᖅᑎᕆᔪᑦ 

ᓴᓇᔪᑦ ᐊᒡᒍᖅᑐᖅᑕᐅᑐᐃᓐᓇᕆᐊᖃᕐᒪᑕ ᑖᒃᑯᓄᖓ 

ᐃᒻᒪᖃ ᑕᖅᑭᓄᑦ 6-ᓄᑦ ᓯᕗᕐᖓᒍᑦ ᓅᕖᑉᐱᕆ 

2027 ᐱᔭᕇᖅᑕᐅᑐᐃᓐᓇᕆᐊᓕᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᓴᕈᒥᓇᖅᑐᖅ ᓯᕗᕙᓯᖕᓂᐊᕐᒪᑕ.  

 

ᑖᓐᓇ ᐊᐱᖅᑯᑎᒋᔭᕋᓕ, ᐃᓐᓇᐃᑦ ᐃᓕᓐᓂᐊᕐᕕᖓ 

ᓯᕗᓪᓕᔾᔭᐅᔪᓐᓇᖅᐸᑦ ᑕᐃᓐᓇ ᐃᓐᓇᐃᑦ 

ᐃᓕᓐᓂᐊᕐᕕᒋᔭᖓ ᓇᔪᒐᒃᓴᐅᓐᖏᒻᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒍᑦ) 

ᐃᒃᓯᕙᐅᑖᖅ (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒍᑦ) ᖁᐊᓇᖅ ᐊᐱᕆᒻᒪᑦ ᑖᓐᓇ. 

ᑎᑎᕋᖅᑕᕗᑦ ᓂᓪᓕᐅᑎᒋᔭᖓ ᐅᖃᐅᓯᕆᔭᖓ 

ᑖᔅᓱᒪ ᑲᑎᒪᔨᐅᖃᑕᐅᔫᑉ ᐅᖃᖃᑎᒋᓛᖅᑕᕗᑦ 

ᐃᒡᓗᓕᐅᖅᑎ ᑳᓐᑐᕌᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐃᓐᓇᕐᒥᒃ ᐊᐱᖅᑯᑎᔅᓴᖃᖅᐸᓪᓚᐃᔪᖓ 

ᑕᒪᔅᓱᒪ ᒥᒃᓵᓄᑦ ᐊᒻᒪᓗ ᐱᔾᔪᑎᖃᖅᑐᖅ 

ᐅᖅᓱᐊᓗᖕᒥᒃ ᑯᕕᔪᖃᕐᓂᕐᒪᖔᑦ ᐊᒻᒪᓗ ᖃᓄᑎᒋ 

ᐅᒡᓗᐃᑦ ᔭᒐᐃᔭᐅᓂᕐᒪᖔᑕ ᐃᓕᓐᓂᐊᕐᕖᑦ 

ᒪᑐᔭᐅᓂᖏᓐᓄᑦ ᐱᔾᔪᑎᒋᓪᓗᒍ ᑖᒃᑯᐊ. 

 

ᑐᑭᓯᔭᒃᑯᑦ, ᖃᐅᔨᒪᔪᖓ ᐊᐅᓚᐅᑎᖏᑦ 

ᓱᕋᖃᑦᑕᕆᐊᖏᑦ ᐊᒻᒪᓗ ᐃᓄᒻᒧᑦ ᑕᒻᒪᐅᑕᐅᓯᒪᔪᑦ  

ᐊᔾᔨᒌᓐᖏᑦᑐᑦ ᐱᔾᔪᑕᐅᓲᑦ. ᑖᓐᓇ 

ᐊᐱᖅᑯᑎᒋᓂᐊᕐᒪᖔᒃᑯ ᓇᓗᔪᖓ, ᐃᒃᓯᕙᐅᑖᖅ. 

ᐃᒪᐃᓐᕗᖅ  

ᐅᖃᐅᓯᑐᐃᓐᓇᐅᑐᐃᓐᓇᕆᐊᓕᒃ. 

 

ᐅᖃᒃᑲᓐᓂᕈᓐᓇᖏᓐᓇᒪ, ᐊᒻᒪᓗ ᓇᓗᓐᖏᓚᖓ 

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐊᖏᖃᑎᖃᖅᑐᑦ ᐅᕙᓐᓂᒃ  

100-ᐳᓴᓐᑎ, ᖃᓄᑎᒋ ᐱᒻᒪᕆᐅᑎᒋᕙ ᓈᒻᒪᒃᑐᒥᒃ 

ᐋᖅᑭᐅᒪᑎᑦᑎᓂᐊᕐᓗᓂ ᓈᒻᒪᒃᑐᒥᒡᓗ  

ᐃᓕᓐᓂᐊᖅᑎᑕᐅᓗᑎᒃ ᐃᖅᑲᓇᐃᔭᖅᑏᑦ ᓲᕐᓗ 

ᑯᕕᔪᖃᖁᓇᒍᑦ. 

 

ᐊᕙᑎᒧᑦ ᐸᓯᔭᒃᓴᐅᓂᑐᐃᓐᓇᐅᓐᖏᑦᑐᖅ ᑕᒪᑐᒧᖓ, 

ᐃᓕᓐᓂᐊᕈᓐᓃᖅᑐᖃᖃᑦᑕᕐᒪᑦ ᐊᒻᒪᓗ ᑕᐃᑲᓂ  

ᐊᒥᓱᐊᖅᑎᖅ ᓱᕈᓰᑦ ᐅᑎᖃᑦᑕᖅᑐᑦ 

ᐃᓕᓐᓂᐊᕐᕕᒻᒧᑦ ᐊᓂᒃᑲᓐᓂᕆᐊᖃᓕᓲᖑᒻᒪᑕ 

ᐱᔾᔪᑎᒋᓪᓗᒍ  

ᐳᔪᕐᓗᐃᑦ ᐊᔾᔨᒌᓐᖏᑦᑐᓂᒡᓗ ᐱᔾᔪᑎᖃᖅᖢᑎᒃ.  

 

ᑖᓐᓇ ᐅᖃᐅᓯᑐᐃᓐᓇᐅᑎᑐᐃᓐᓇᔾᔮᖅᑰᖅᑕᕋ, 

ᐃᒃᓯᕙᐅᑖᖅ, ᑭᓯᐊᓂ ᖁᔭᓕᒐᔭᖅᐳᖓ ᐃᓚᖏᓐᓂᒃ.  

ᐊᖏᖅᓯᒪᓂᖅ, ᓄᑖᓐᖑᕆᐊᖅᓯᒪᔪᓂᒡᓘᓐᓃᑦ 

ᖃᓄᐃᓕᐅᓕᖕᒪᖔᖏᑦ ᐱᓕᕆᕝᕕᐅᔪᑦ ᑖᒃᑯᐊ  

ᐊᑐᕆᐊᖃᓐᖏᑦᑐᑦ ᐅᖅᓱᐊᓗᖕᒧᑦ ᑯᕕᔪᑦ 

ᐃᓕᓐᓂᐊᕐᕕᖕᒧᑦ ᒪᑐᔭᐅᔭᕆᐊᖃᕈᓐᓃᖅᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᑖᓐᓇ ᑲᑎᒪᔨ 

ᐊᐱᕆᒻᒪᑦ. ᑕᐃᒪᓐᓇ ᐃᓱᒫᓘᑎᒃᓴᓂᒃ 

ᓴᖅᑭᑦᑐᖃᖁᔨᓐᖏᓐᓇᑦᑎᒍ ᑕᐃᒪᐃᓚᐅᖅᑐᓂᒃ 

ᑕᐃᒪᐃᒃᑲᓐᓂᖁᔨᓐᖏᑦᑐᒍᑦ.  

 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓂᖓ ᐃᓗᓕᖏᓐᓂᒃ ᐋᖅᑭᒃᓱᐃᓚᐅᖅᑐᒍᑦ, 

ᑕᐃᒪᓐᓇᐃᓕᒃᑲᓂᕐᓂᖅᐸᑦ ᐱᓕᕆᑦᑕᐅᑎᒋᖁᓪᓗᒋᑦ 

ᐃᒡᓗᒥᒃ ᖃᐅᔨᓴᐃᓕᕌᖓᑕ ᑕᐃᒪᓐᓇ 

ᐱᖃᓯᐅᔾᔨᖁᓪᓗᑕ ᑖᒃᑯᐊᓗ ᑭᓐᖒᒪᔭᐅᔪᑦ 

ᐱᖃᓯᐅᔾᔭᐅᓗᑎᒃ ᓄᑖᕈᕆᐊᖅᑕᐅᔭᕆᐊᖃᖅᑐᑦ 

ᐃᒡᓗᒧᑦ. ᑖᒃᑯᐊ ᐃᒡᓗᑦ 

ᓱᕋᔅᓯᒪᔪᓕᕆᔭᐅᕆᐊᖃᕐᒪᖔᑕ ᐊᒻᒪ ᐱᖁᑎᕐᔪᐊᑦ 

ᐃᓕᓐᓂᐊᕐᕖᑦ ᓲᕐᓗ ᓇᐅᒃᑯᑦ 

ᓄᑖᕈᕆᐊᖅᑕᐅᔭᕆᐊᖃᕐᒪᖔᑕ 

ᖃᐅᔨᓴᖅᑕᐅᖃᑦᑕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ 

ᓯᒪᐃᓚᒃ. (ᑐᓵᔨᑎᒍᑦ) ᑕᒻᒪᕋᑖᕋᒪ, ᒪᒥᐊᓇᖅ. ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᖅᑕᐅᓯᒪᔪᖅ ᑖᒃᑯᓂᖓ ᐱᓕᕆᕕᐅᑉ 

ᐊᑭᑐᔪᖅᑐᕈᑎᔅᓴᖏᑦ ᑕᑯᔅᓴᐅᑎᑦᑎᒻᒪᑕ 

ᒥᔅᓴᐅᓴᓯᒪᓪᓗᑎᒃ ᐊᑭᒋᓛᖅᑕᖓᓂᒃ ᓄᑖᖅ 

ᐃᓕᓐᓂᐊᕐᕕᓂᒃ $87 ᒥᓕᐊᓐᓂᒃ 

ᐊᑭᖃᑐᐃᓐᓇᕆᐊᖃᕐᒪᒡᒎᖅ.  

 

ᓄᑖᕈᕆᐊᖅᑕᐅᔪᖅ ᐱᓕᕆᔭᐅᔪᓂᒃ ᓄᓇᓕᓐᓂ 

ᐊᑭᖃᕐᒪᑕ $65 ᒥᓕᐊᓐ ᐊᖏᔫᑏᑦ 

ᓴᓇᔭᐅᓂᐊᖅᑐᑦ.  

 

ᖃᓄᕐᓕ ᐱᓕᕆᕕᓯ ᓄᓇᓕᖕᓄᑦ ᒐᕙᒪᒃᑯᓄᓪᓗ 

ᐱᔨᑦᑎᖅᑎᒃᑯᓐᓂ ᐃᖅᑲᓇᐃᔭᖃᑎᖃᖃᑦᑕᖅᐸ, 

ᖃᐅᔨᖃᑦᑕᖅᐱᓪᓕ ᓄᑖᒥᒃ 

ᐃᒡᓗᓕᐅᕆᐊᖃᕐᓂᐊᕐᒪᖔᕐᒥᒃ ᐃᓕᓐᓂᐊᕐᕕᖕᒥ 

ᐅᕝᕙᓘᓐᓃᑦ ᓄᑖᕈᕆᐊᖅᑕᐅᑐᐃᓐᓇᕐᓂᐊᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒍᑦ) 

ᐃᒃᓯᕙᐅᑖᖅ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒍᑦ) ᐊᐱᖅᑯᑎᓐᓄᑦ. ᑖᒃᑯᐊ 

ᐊᑭᑐᔪᖅᑐᖅᑐᕈᑎᒃᓴᐃᑦ ᑕᐃᒃᑯᐊ 

ᐱᓕᕆᐊᒃᓴᖏᓐᓂᒃ ᓇᓗᓇᐃᖅᓯᑦᑎᐊᕆᐊᖃᕐᒪᑕ 

ᐊᑯᓂᐊᓗᓪᓗ ᐱᓕᕆᔭᐅᖃᑦᑕᖅᖢᑎᒃ. ᐱᓕᕆᐊᒃᓴᖅ 

ᓴᖅᑭᑕᐅᖕᒪᑦ ᐃᖅᑲᓇᐃᖅᑕᐅᓇᓱᖕᓂᖓᓂᒃ 

ᐊᑯᓂᐅᖃᑦᑕᕐᒪᑦ. ᑕᕝᕙ ᑖᓐᓇ ᐊᐅᓚᓂᕆᔭᖓ 

ᐊᑐᖃᑦᑕᖅᑕᕗᑦ ᓂᕆᐅᒃᑐᒍᓪᓗ 

ᐃᖅᑲᓇᐃᔭᖃᕋᔭᕋᑦᑕ. ᐅᖃᖅᑲᐅᒐᒪᐃᓛᒃ ᑲᑎᒪᔨᒧᑦ 

ᓴᓪᓕᕐᒥᐅᑕᕐᒧᑦ ᐃᓕᓐᓂᐊᕐᕕᖓ ᓴᓪᓕᐅᑉ 

ᐊᒃᑐᖅᑕᐅᑎᓪᓗᒍ.   

 

ᐱᔾᔪᑎᒋᓪᓗᒍ ᐱᓕᕆᐊᒃᓴᕗᑦ ᑕᒪᒃᑯᐊ 

ᐊᒡᒍᑐᖅᑕᐅᖃᑦᑕᕐᒪᑕ ᐃᓛᒃᑰᖓᓪᓗᑎᒃ. 

ᖁᔭᓕᑦᑎᐊᖅᑐᖓ ᑕᐃᒪᐃᒻᒪᑦ, ᑭᓯᐊᓂᓕ 

ᐊᐱᕆᔪᒪᔭᕋ ᒥᔅᑕ ᓱᓕᒪᓐ ᑭᐅᒃᑲᓐᓂᑦᑎᐊᖁᓪᓗᒍ 

ᑖᔅᓱᒪ ᐊᐅᓚᓂᕆᕙᑦᑕᖏ ᐱᓕᕆᔭᐅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒪᓐ.  

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᐊᐱᕆᒐᕕᑦ. ᑖᒃᑯᓂᖓ 

ᐸᕐᓇᐅᑎᓕᐅᖅᑎᓪᓗᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑎᒎᖃᑦᑕᖅᑐᒍᑦ ᐱᓕᕆᕕᖓᑎᒍᑦ 

ᑖᒃᑯᓂᖓ ᕿᒥᕐᕈᓇᖃᑦᑕᖅᑐᒍᑦ ᐊᑐᐃᓐᓇᐅᔪᓂᒃ 

ᓄᓇᓕᖕᓂ. ᕿᒥᕐᕈᓇᖃᑦᑕᖅᑐᒍᓪᓗ ᐃᒡᓗᐃᑦ 

ᓱᕋᒃᓯᒪᖕᒪᖔᑦ, ᓴᓇᔭᕆᐊᖃᕐᒪᖔᑦ. ᑖᒃᑯᐊᓗ 

ᓱᕋᒃᓯᒪᔪᖅᓯᐅᖃᑦᑕᖅᑐᑦ ᐃᓕᓐᓂᐊᕐᕕᖕᒥ 

ᐊᑐᖅᑕᐅᔪᓐᓇᕐᒪᖔᓪᓗ ᖃᐅᔨᓴᖅᑕᐅᖃᑦᑕᖅᑐᑦ 

ᐅᓄᑲᓪᓚᒃᑐᓂᒃ ᐱᔾᔪᑎᖃᖅᖢᑎᒃ 

ᓇᓖᕌᕈᑎᖃᖃᑦᑕᖅᑐᑦ ᐊᔾᔨᒌᓐᖏᑦᑐᓂᒃ 

ᐊᑐᓕᖁᔭᓕᐅᖃᑦᑕᖅᑐᑦ ᑕᕝᕙᓐᖔᖅᖢᑎᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᖁᔭᓐᓇᒦᑦᑕᐅᖅ ᒥᔅᑕ ᓲᓕᒫᓐ. ᐱᓕᕆᕕᓯ 

ᑐᒃᓯᕋᓕᕐᒪᑕ $15 ᒥᓕᐊᓂᒃ 

ᐃᖅᑲᓇᐃᔭᖅᑕᐅᓂᐊᕐᒪᑕ ᓄᓇᕗᒻᒥ ᓄᑖᒥᒃ 

ᑕᓗᕐᔪᐊᕐᒥ ᐃᓕᓐᓂᐊᕐᕕᓕᐅᕐᓂᐊᕐᒪᑕ 2024-

2025ᒥ. ᖃᓄᐃᑦᑐᓂᒃ ᐊᑭᑦᑐᕆᐊᖅᓯᒪᕙ ᑖᓐᓇ 

ᐱᓕᕆᐊᒃᓴᐅᔪᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᑲᑎᒪᔨ. 

ᐱᓕᕆᐊᒃᓴᓄᑦ ᓴᓇᔭᐅᔪᑦ ᐃᒡᓗᒃᓴᐃᑦ ᑕᒪᒃᑯᐊ 

ᑕᓗᕐᔪᐊᕐᒧᐊᖅᓯᒪᓕᖅᑐᑦ. ᑲᑎᒪᔩᑦ ᖃᐅᔨᒪᖕᒪᑕ 

ᖁᕕᐊᒋᔭᐅᑦᑎᐊᓚᐅᖅᑐᑦ ᓄᓇᓕᖕᓄᑦ. ᓄᓇᓕᓖᑦ 

ᖁᕕᐊᓱᑦᑎᐊᖃᑦᑕᕐᒪᑕ ᐅᒥᐊᕐᔪᐊᖅ ᑎᑭᑦᑕᕌᖓᑦ 

ᐅᓯᓪᓗᑎᒃ ᓴᓇᔭᐅᔭᕆᐊᓕᖕᓄᑦ ᐊᖏᔪᐊᓗᖕᓄᑦ 

ᓲᕐᓗ ᐃᒡᓗᕐᔪᐊᓕᐅᕐᓗᑎᒃ. 

 

ᑖᒃᑯᐊᓕ ᖃᓄᐃᓕᖓᓕᕐᒪᖔᑦ ᐊᕐᕌᒍᒋᔭᑦᑎᓐᓂ, 

ᐃᒡᓗᐃᑦ ᐃᓂᒃᓴᖓ ᐋᖅᑭᒃᑕᐅᓂᐊᖅᑐᑦ 

ᓴᓇᔭᐅᓂᐊᖅᑐᑦ ᐅᑭᐅᖓᓄᑦ 2024 ᐊᒻᒪ 

ᒫᓐᓇᐅᔪᖅ ᑕᐃᓐᓇ ᓄᓇ ᐸᕐᓇᒃᑕᐅᔪᖅ 

ᖃᐃᖅᑲᒃᓴᖅᑕᐅᓐᓄᒥ ᐊᒻᓴ ᑐᐊᐸᓕᖅᓱᖅᑕᐅᓪᓗᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᑐᓴᖅᑐᖓ ᒪᓕᒐᓕᐅᖅᑎᐅᖃᑎᓐᓂᒃ 

ᑯᕕᖃᑦᑕᖅᑐᓂᒃ ᐅᖅᓱᐊᓗᖕᓂᒃ 

ᖃᓄᐃᓕᖓᓕᕐᒪᖔᑦ ᑖᒃᑯᐊ ᓇᑦᑎᓕᐅᑉ 

ᐃᓕᓐᓂᐊᕐᕕᖓ ᐅᖅᓱᐊᓗᒃ ᑯᕕᓚᐅᖅᓯᒪᖕᒪᑦ 

ᑕᐃᑲᓂ. ᖃᓄᐃᓕᖓᓕᖅᐸᑦ ᐃᒃᓯᕙᐅᑕᖅ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᒫᓐᓇᐅᔪᖅ ᐱᔾᔪᑎᒋᓪᓗᒍ ᐅᖅᓱᐊᓗᒃ ᑯᕕᔪᕕᓂᖅ 

ᐊᕐᕌᒍᒋᔭᑦᑎᓐᓂ ᓇᑦᑎᓕᐅᑉ ᐃᓕᓐᓂᐊᕐᕕᐊᓂ. 

ᓴᓗᒻᒪᖅᓴᖅᑕᐅᓚᐅᖅᑐᖅ ᐅᖅᓱᐊᓗᒃ ᑯᕕᔪᕕᓂᖅ, 

ᒫᓐᓇ ᓴᓗᒻᒪᖅᓴᖅᑕᐅᕙᓪᓕᐊᓕᖅᑐᖅ. 

ᐃᖅᑲᓇᐃᔭᖅᑕᐅᓂᐊᖅᑐᖅ ᑕᖅᑭᒋᔭᑦᑎᓐᓂ 

ᓴᓗᒻᒪᖅᓴᖅᑕᐅᓂᖓ. 

ᐊᕝᕖᖅᑐᖃᓚᐅᓐᖏᑦᑎᐊᖅᑐᖅ ᐃᓕᓐᓂᐊᖅᑐᓄᑦ, 

ᐃᓕᓐᓂᐊᖏᓐᓇᖅᑐᖅ ᓴᓗᒻᒪᖅᓴᖅᑕᐅᑎᓪᓗᒍ 

ᐅᖅᓱᐊᓗᒃ ᑯᕕᔪᕕᓂᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓂᓪᓕᐅᑎᒃᓴᑐᐃᓐᓇᖅ ᑖᓐᓇ. 

ᒥᓂᔅᑕ, ᐅᖃᐅᔾᔭᐅᖃᑦᑕᕈᒪᔪᖓ ᐅᖅᓱᐊᓗᒃ 

ᑯᕕᔪᕕᓂᖅ ᓇᓃᓕᕐᒪᖔᑦ ᑕᐃᒃᑯᐊ ᓂᕈᐊᖅᑎᒋᔭᒃᑲ 

ᑐᓴᐅᒪᑎᖃᑦᑕᕐᓂᐊᕋᒃᑭᑦ. ᑕᕝᕙ ᑭᖑᓪᓕᖅᐹᖅ 

ᐅᖃᐅᓯᒃᓴᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᑲᑎᒪᔨ 

ᓂᓪᓕᐅᑎᖃᕋᕕᑦ. ᑐᓴᐅᒪᑏᓐᓇᕐᓂᐊᖅᑕᕗᑦ ᑖᓐᓇ 

ᑲᑎᒪᔨᐅᖃᑕᐅᔪᖅ. ᖁᔭᓐᓇᒦᒃ ᐅᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓪᓛᒃᑯᑦ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ ᐊᓕᐊᓇᐅᑦ 

ᓵᖅᑎᓐᓄᐊᕋᔅᓯ ᐅᓪᓗᒥ. ᐊᑯᓂᑲᓪᓚᕈᓗᒃ 

ᐊᐱᖅᓱᓚᐅᕈᓐᓃᕋᔅᓯ.  

 

ᓯᕗᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ, 

ᑐᒃᓯᕋᒃᑲᓐᓃᓐᓇᕐᓂᐊᖅᑐᖓ ᐊᕐᕌᒍᓄᑦ ᐅᓄᖅᑐᓄᑦ 

ᑐᒃᓯᕋᖃᑦᑕᖅᓯᒪᓕᕋᒪ ᐅᒃᐱᕈᓲᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑭᖑᓂᑦᑎᓐᓂ 

ᐊᐱᖅᓱᖃᑦᑕᖅᓯᒪᒐᒃᑭᑦ. ᑕᒪᒃᑯᓄᖓ 

ᐃᓘᓐᓇᖏᓐᓄᑦ ᐱᓕᕆᐊᒃᓴᐅᔪᑦ 

ᓇᓗᓇᐃᖅᓯᔾᔪᑎᖏᓐᓄᑦ ᑎᑎᕋᕋᑦᑕ. ᒪᒥᐊᓇᖅ. 

ᐃᓘᓐᓇᖏᑦ ᐱᓕᕆᐊᒃᓴᐃᑦ ᑖᒃᑯᐊ 

ᓇᑉᐸᖅᑎᖅᑕᐅᔪᑦ ᓴᓇᔭᐅᔫᒐᓗᐊᑦ 

ᒥᒃᓴᐅᓴᒃᑕᐅᓯᒪᓪᓗᑎᒡᓗ ᐊᑭᖏᑦ ᑖᒃᑯᐊ 

ᑐᒃᓯᕋᖅᓯᒪᒐᒪ ᐊᕐᕌᒍᓄᑦ ᐅᓄᖅᑐᓄᑦ 

ᐊᑕᐅᓯᐅᓐᖏᑦᑐᓄᑦ ᐱᓕᕆᕖᑦ 

ᐱᖃᓯᐅᔾᔨᓯᒪᖃᑦᑕᖁᓪᓗᒋᑦ ᐸᕐᓇᐅᑎᖏᓐᓂ 

ᑎᑎᕋᐅᔭᖅᓯᒪᔪᒥᒃ ᓇᑎᖓᓂᒃ ᐃᓕᓐᓂᐊᕐᕕᐅᑉ, 

ᑭᓱᓂᒃ ᐊᑭᖅᓯᒪᖕᒪᖔᑕ ᑕᑯᔪᓐᓇᕐᓂᐊᕋᑦᑕ 

ᑎᑎᕋᖅᓯᒪᑐᐃᓐᓇᓐᖏᑦᑐᓂᒃ, 

ᑮᓇᐅᔭᓕᕆᑐᐃᓐᓇᓐᖏᑦᑐᓂᒃ. ᑖᓐᓇ ᑐᒃᓯᕋᐅᑎᒐ 

ᐱᔪᒪᒃᑲᓐᓂᕐᓗᖓ ᓴᖅᑭᒃᑲᓐᓂᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᑖᒃᑯᐊ ᑎᑎᕋᖅᓯᒪᔪᑦ ᐃᓕᖕᓄᑦ ᑐᓂᔭᐅᒐᔭᖅᑐᑦ 

ᑭᓯᐊᓂ ᑖᓐᓇ ᐱᔭᕇᖅᑕᐅᒃᐸᑦ ᑐᓂᔭᐅᔪᓐᓇᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑖᓐᓇ 

ᐊᐱᕆᔾᔪᑎᒋᓂᐊᓕᕐᒥᔭᕋ. ᑖᒃᑯᓇᓂ 

ᓇᓗᓇᐃᖅᓯᔾᔪᑎᒋᔭᔅᓯᓐᓂᒃ ᐃᓕᓐᓂᐊᕐᕕᖕᒧᑦ. 

ᑖᒃᑯᐊ ᓄᑖᕈᕆᐊᖅᑕᐅᓯᓂᕐᒧᑦ ᐊᒻᒪ ᐃᓚᒋᐊᓯᓂᕐᒧᑦ 

ᐃᓕᓐᓂᐊᕐᕕᖕᒥ ᑖᒃᑯᐊ ᑎᑎᕋᖅᓯᒪᔪᑦ 

ᓇᓗᓇᐃᖅᓯᔪᑦ ᒪᒃᐱᒐᕐᒥ 2ᒥ ᓇᓗᓇᐃᖅᓯᔾᔪᑎᓂᒃ 

ᓇᓗᓇᐃᖅᓯᓯᒪᖕᒪᑦ. ᑐᓴᒐᒃᓴᖃᖅᑎᑦᑎᓪᓗᑎᒃ 

ᑕᒪᒃᑯᓂᖓ ᐃᒡᓗ ᖃᔅᓯᓂᒃ ᐃᒡᓗᕈᓯᖃᕐᓂᐊᕐᒪᖔᑦ, 

ᐱᓐᖑᐊᕐᕕᒃ, ᐅᖃᓕᒫᒐᖃᕐᕕᒃ, ᓂᕆᕕᒃ, ᐊᓯᖏᓪᓗ. 

 

ᑭᖑᓂᑦᑎᓐᓂᒃ ᐅᔾᔨᕆᓚᐅᕋᒃᑯ ᐃᓗᓕᕆᔨᖏᑦ 

ᐱᖃᓯᐅᔾᔨᓯᒪᓚᐅᓐᖏᒻᒪᑦ, ᐅᖃᓕᒫᒐᖃᕐᕕᖕᒥ 

ᐃᓕᓐᓂᐊᕐᕕᖕᒥ ᑖᓐᓇ ᐱᖃᓯᐅᑎᔭᐅᓯᒪᓚᐅᓐᖏᒻᒪᑦ 

ᑎᑎᕋᐅᔭᕐᓂᖓᓂᒃ. ᑭᓯᐊᓂ 

ᓇᓗᓇᐃᖅᓯᖁᔨᑐᐃᓐᓇᖅᑐᖓ ᒥᓂᔅᑕᒥᒃ 

ᑕᒪᒃᑯᓂᖓ ᐱᓕᕆᐊᒃᓴᐅᔪᑦ 

ᐱᖃᓯᐅᔾᔨᓯᒪᓂᐊᕐᒪᖔᑕ ᐅᖃᓕᒫᒐᖃᕐᕕᖕᒥ, 

ᓂᕆᕕᖕᒥ ᐊᒻᒪᓗᑦᑕᐅᖅ ᓴᓇᕕᒃᓴᒥᒃ ᓲᕐᓗ 

ᓂᕿᓕᐅᕐᕕᒃᓴᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᐃᓕᓐᓂᐊᕐᕖᑦ ᓄᑖᑦ 

ᑕᒪᕐᒥᑦᑎᐊᖅ ᑕᐃᒃᑯᓄᖓ ᐅᖃᐅᓯᕆᔭᕐᓂᒃ 

ᐃᓗᓕᖃᕐᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ 

ᑭᐅᒐᕕᓐᖓ. ᖁᔭᓕᑦᑎᐊᖅᐸᕋ. 

ᖁᔭᓐᓇᒦᕈᒪᖕᒥᔭᒋᑦ ᑎᑎᕋᓚᐅᖅᑕᕐᓄᑦ 

ᐅᓪᓗᓕᖅᓯᒪᓪᓗᓂ ᐅᑐᐱᕆ 25-ᒥᒃ, ᑕᐃᑲᓂᓗ 

ᐱᑎᑦᑎᓚᐅᖅᖢᑎᑦ ᑲᑎᒪᔨᕋᓛᓂᒃ 

ᑐᓴᖅᑕᐅᔪᒃᓴᒃᑲᓐᓂᕐᓂᒃ ᖃᓅᓂᐊᕋᓱᒋᔭᐅᔪᓄᑦ 

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᐊᑭᑐᔪᓄᑦ 

ᐊᑭᖏᓐᓄᑦ, ᑕᒪᓐᓇᓗ ᐊᖏᒡᓕᒋᐊᖅᓯᒪᓕᖅᖢᓂ 

ᐊᖏᔪᑲᓪᓚᖕᒥᒃ ᑕᐃᒪᓐᖓᓂᑦ 

ᐊᓯᔾᔨᒋᐊᖅᑕᐅᓚᐅᖅᓯᒪᔪᓂᒃ 2017-ᒥ, ᑖᒃᑯᐊᓗ 

$15 ᒥᓕᐊᓐ ᐅᖓᑖᓃᓚᐅᖅᖢᑎᒃ, ᑭᓯᐊᓂᓗᑦᑕᐅᖅ 

ᑲᑎᖦᖢᒋᑦ ᖃᔅᓯᑐᕐᓂᐊᕋᓱᒋᔭᐅᔪᑦ ᖄᖏᐅᑎᓯᒪᕗᑦ 

$31 ᒥᓕᐊᓐᓂᒃ. 

 

ᐅᔾᔨᕆᓚᐅᕐᒥᔭᓯ ᐃᓕᓐᓂᐊᕐᕖᑦ 

ᓄᑖᓐᖑᕆᐊᖅᑕᐅᔭᕆᐊᖃᓐᖏᖦᖢᑎᒃ, 

ᐃᓚᒋᐊᖅᑕᐅᔭᕆᐊᖃᕐᓂᐊᕐᒪᑕ, ᓲᕐᓗ 

ᐃᓕᓐᓂᐊᕐᕕᐊᕈᓯᐅᓚᐅᑲᒍᓐᓇᖅᑐᑦ. 

ᐃᓕᓐᓂᐊᕐᕕᐅᑲᐃᓐᓇᑐᐃᓐᓇᖃᑦᑕᖅᑐᑦ 

ᐊᑭᑐᔪᒻᒪᕆᐅᖅᑰᔨᒻᒪᑕ. ᖃᐅᔨᒍᒪᕗᖓᓕ 

ᒥᓂᔅᑕᐅᔪᖅ ᑐᑭᓯᑎᑦᑎᒋᐊᕈᓐᓇᕐᒪᖔᖅ 

ᖃᓄᐃᑦᑐᓂᒃ ᐃᓪᓗᕈᓯᐅᑲᐃᓐᓇᕐᓂᐊᖅᑐᓂᒃ 

ᐃᓱᒪᒋᔭᐅᖕᒪᖔᑕ ᐊᒻᒪᓗ ᖃᓄᑎᒋ 

ᐊᑭᖃᕐᓂᐊᕐᒪᖔᑕ ᐊᒻᒪᓗ ᖃᑦᑎᐅᓂᐊᕐᒪᖔᑕ 

ᖃᖓᑦᑕᐅᑎᖏᓐᓄᑦ ᑕᒪᒃᑯᐊ 

ᐃᓕᓐᓂᐊᕐᕕᐅᑲᐃᓐᓇᕐᓂᐊᖅᑐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᐃᓚᖏᑦ ᐃᒃᑯᐊ ᐱᓕᕆᐊᕗᑦ 

ᐊᑐᕐᓂᐊᖅᑐᑦ ᑕᐃᒃᑯᓂᖓ ᓄᒃᑕᒐᕐᓂᒃ 

ᐃᓕᓐᓂᐊᕐᕕᖕᓂᒃ. ᐊᑭᑐᔪᐊᓗᐃᑦ, ᐄ, 

ᖃᖓᑦᑕᐅᑎᖏᑦ ᐅᕝᕙᓘᓐᓃᑦ ᐅᒥᐊᕐᔪᐊᒃᑰᕈᑎᖏᑦ 

ᑕᕝᕗᖓ ᐃᓕᖃᓯᐅᔾᔭᐅᓯᒪᕙᒌᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓪᓛᒃᑯᑦ ᐃᓘᓐᓇᓯ. ᐅᑎᕋᒪ ᖁᕕᐊᓇᖅ. 

ᐃᖅᑲᓇᐃᔭᖅᑏᑦ, ᒥᓂᔅᑕᕆᔭᐅᔪᓪᓗ ᐊᒻᒪᓗ ᑕᒪᒃᑮᒃ 

ᒪᓕᒐᓕᐅᖅᑎᐅᖃᑎᒃᑲ ᐊᐃᒍᓪᓗᒋᑦ 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᕐᕉᕙᓪᓚᐃᔫᖕᓂᒃ ᐊᐱᖅᑯᑎᖃᕈᒪᔪᖓ.  

 

ᓯᕗᓪᓕᖅᐹᖅ ᖃᒪᓂᑦᑐᐊᖅ ᐱᓗᐊᕐᓗᒍ. 

ᖃᒪᓂᑦᑐᐊᖅ ᐃᓐᓇ ᓄᑖᕐᒥᒃ 

ᐃᓕᓐᓂᐊᕐᕕᓕᐅᖅᑕᐅᓂᐊᓚᐅᖅᓯᒪᖕᒪᑦ ᑭᓯᐊᓂ 

ᑕᐃᒃᑯᐊ ᓴᓇᔭᐅᔪᒫᕐᓂᐊᖅᓯᒪᔪᑦ 

ᐲᖅᑕᐅᓚᐅᖅᓯᒪᖕᒪᑎᒃ ᒪᓕᒐᖅ ᒪᓕᒃᖢᒋᑦ 

ᐱᓐᖏᒃᑲᓗᐊᕈᑎᒃ ᖃᓄᐃᓐᖏᒻᒪᑦ ᑕᐃᒪ 

ᐃᓕᓐᓂᐊᕐᕕᓕᐅᕐᕕᐅᒃᑲᓐᓂᕐᓂᐊᖅᐸ ᖃᒪᓂᑦᑐᐊᖅ? 

ᖁᔭᓐᓇᒦᒃ. ᐊᕐᕕᐊᓗᖃᐃ?  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᕆᔪᖅ. ᐃᓕᓐᓂᐊᕐᕕᒃ ᖃᒪᓂᑦᑐᐊᕐᒥ 

ᐱᔾᔪᑎᒋᓪᓗᒍ ᑮᓇᐅᔭᓕᕆᔨᕗᑦ ᑖᓐᓇ ᐊᑯᓂᐊᓗᒃ 

ᐅᕙᑦᑎᓐᓃᓯᒪᓕᕐᒪᑦ ᒥᔅᑕ ᑯᐊᓐᕙᐃᑦ ᑭᐅᖁᔭᕋ 

ᑖᔅᓱᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒻᒪᕆᐊᓗᒃ, ᐊᐱᕆᒐᕕᑦ. 

ᖃᐅᔨᓴᐃᓐᓇᖃᑦᑕᖅᑐᒍᑦ ᐊᑐᖅᑕᐅᓂᖏᓐᓂᒃ 

ᐃᓕᓐᓂᐊᕐᕖᑦ ᐊᒻᒪᓗ ᐃᓕᓐᓂᐊᕐᕖᑦ ᖃᒪᓂᑦᑐᐊᕐᒥ 

ᒫᓐᓇᐅᔪᖅ 78-ᐳᓴᒥᒃ ᐃᓄᖃᑦᑐᑦ ᒥᑭᔫᑕᐅᓂᖅᓴᓄᑦ 

ᐃᓕᓐᓂᐊᕐᕕᖕᒥ ᐊᒻᒪᓗ 97-ᐳᓴᓐᑦ ᐃᓄᖃᖅᑐᑎᒃ 

ᐃᓕᓐᓂᐊᕐᕕᐊᓗᖕᒧᑦ.  

 

ᑖᒃᑯᐊ ᑕᕝᕙ ᐸᕐᓇᒃᐸᒌᖅᑕᕗᑦ ᑭᓯᐊᓂ 

ᐃᓕᓐᓂᐊᕐᕖᑦ ᐅᓄᑲᓪᓚᑦᑐᑦ ᑲᒪᒋᔭᐅᔭᕆᐊᓖᑦ, 

ᐅᓄᖅᑐᒻᒪᕆᐊᓗᐃᑦ ᐃᓕᓐᓂᐊᕐᕖᑦ 

ᓴᖅᑭᑎᑦᑐᓐᓇᖅᑕᕗᑦ ᐸᕐᓇᒃᐸᒌᔭᕐᓂᕐᒧᑦ ᐊᒻᒪᓗ 

ᐊᒃᓱᕈᑦᑎᐊᕋᓱᖃᑦᑕᖅᑐᒍᑦ 

ᐃᓕᓐᓂᐊᕐᕖᑦ ᓯᕗᒧᐊᖁᓪᓗᒋᑦ, ᓯᕗᒧᑦ 

ᐸᕐᓇᒃᐸᒌᕐᓗᑎᒃ. ᖁᔭᓐᓇᒦᒻᒪᕆᐊᓗᒃ. 

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) 

ᐃᖅᑲᐃᑦᑎᐊᒃᑲᓐᓂᕈᒪᓪᓗᖓ ᑐᓵᔨᓂᒃ ᐊᑐᕋᑦᑕ, 

ᓱᒃᑲᐃᓐᓂᖅᓴᐅᓇᓱᒐᓛᓚᐅᕆᑦ. ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ, ᑯᐊᓐᕙᐃᑦ ᑭᐅᒐᕕᓐᖓ. ᖁᕕᐊᑉᐳᖓ 

ᑐᓴᕆᐊᔅᓴᖅ ᔫᓇ ᐊᒥᑦᓈᖅ ᐃᓕᓐᓂᐊᕐᕕᖓ 97%-

ᒦᒻᒪᑦ. ᑖᓐᓇ 78-ᐳᓴᓐᑎᒦᒻᒪᑦ.  

 

ᐅᓇ ᐊᐱᖅᑯᑎᒋᓚᐅᕐᓚᒍ ᓄᑖᓐᖑᕆᐊᖅᑕᐅᓂᖓ. 

ᕋᐃᑦᓱ ᐊᕐᓇᒻᒪᒃᑎᖅ ᐃᓕᓐᓂᐊᕐᕕᒃ 

ᓄᑖᓐᖑᕆᐊᖅᑕᐅᔭᕆᐊᖃᓕᖅᑐᖅ. ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᖅᑑᒃ ᕿᒥᕐᕈᖃᑎᒋᓚᐅᖅᓯᒪᔭᕋ 

ᒥᓂᔅᑕᐅᓚᐅᖅᓯᒪᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᒥᓂᔅᑕ ᔪᐊᓇᓯ. ᐱᓱᒃᑎᓪᓗᑕ ᐃᓕᓐᓂᐊᕐᕕᒃᑯᑦ 

ᑕᐃᑲᓂ, ᐅᔾᔨᖅᓱᖁᔨᓚᐅᕋᑦᑕ 

ᑕᑯᓐᓇᕆᐊᖁᔭᐅᓪᓗᑕ ᐊᓪᓗᕆᐊᕈᑎᑦᑎᓐᓂᒃ 

ᐊᑦᑎᓂᖅᓴᒦᑎᓪᓗᑕ ᓇᑎᕋᖓᓅᖃᑦᑕᓂᐊᖏᓐᓇᑦᑕ.  

 

ᑕᐃᓐᓇ ᐃᓕᓐᓂᐊᕐᕕᒃ ᕿᒥᕐᕈᔭᐅᒃᑲᓐᓂᖅᓯᒪᕚ 

ᓴᓇᔭᐅᒋᐊᕐᓂᖓᓄᑦ? ᐸᕐᓇᒃᐸᒌᔭᕐᓂᖅ 

ᐱᒋᐊᖅᑕᐅᓯᒪᓕᖅᐹ ᓴᓇᔭᐅᒋᐊᕐᓂᖓᓄᑦ 

ᒥᑭᔫᑕᐅᓂᖅᓴᓄᑦ ᐃᓕᓐᓂᐊᕐᕕᐅᔪᖅ 

ᖃᒪᓂᑦᑐᐊᕐᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᓴ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ. ᐃᓕᓐᓂᐊᕐᕕᒃ 

ᓄᑖᓐᖑᕆᐊᖅᑎᑕᐅᕙᓪᓕᐊᓂᐊᖅᑐᖅ. ᓯᕗᕐᖓᓂ 

ᐸᕐᓇᐃᓂᒃᑰᓕᖅᑐᖅ ᒫᓐᓇ ᐊᒻᒪ ᑕᐃᓐᓇ 

ᐃᓕᓐᓂᐊᕐᕕᒃ ᓄᑖᓐᖑᕆᐊᖅᑎᑕᐅᓂᐊᖅᖢᓂ. ᒪᑯᐊ 

ᑲᒪᒋᔭᐅᑦᓴᐅᑎᒋᔭᕆᐊᓖᑦ ᐱᒋᐊᕈᑎᒋᓗᒋᑦ 

ᐊᑭᕐᖓᖓ 

ᑕᐃᒃᑯᐊ ᐅᐊᐃᔭᓅᖅᑐᕈᑏᑦ ᓇᑎᖓ.  

 

ᐊᒻᒪᓗ ᒥᔅᑕ ᑯᐊᓐᕙᐃᑦ ᐃᓚᒃᑲᓐᓂᕐᓂᐊᖅᑕᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒫᓐᓇ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ 

ᑲᖏᖅᖠᓂᕐᒥ ᐃᖅᑲᓇᐃᔭᖃᑎᒋᔭᕗᑦ 

ᓄᑖᓐᖑᕆᐊᖅᑎᑕᐅᕙᓪᓕᐊᓂᐊᖅᑐᖅ ᒪᓐᓇ ᓯᓚᑖ 

ᐊᕙᓗᓕᕐᓗᒍ. ᐊᐅᔭᖅ ᑕᒪᓐᓇ 

ᐱᒋᐊᖅᑕᐅᓂᐊᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑖᓐᓇ ᒥᓂᔅᑕᕆᔭᐅᔪᖅ 

ᐊᑭᕐᖓᖓ ᖁᓛ ᑖᒃᑯᐊ ᑕᐃᖅᑲᐅᖕᒪᒋᑦ. ᖃᖓ 

ᑕᐃᒃᑯᐊ ᓯᕗᕐᖓᓂ ᐸᕐᓇᐅᑏᑦ ᐱᔭᕇᖅᑕᐅᓂᐊᖅᐸᑦ 

ᑕᕝᕗᖓ ᐃᓕᓐᓂᐊᕐᕕᖕᓄᑦ ᐊᒻᒪᓗ ᑳᓐᑐᕌᒃᓴᐃᑦ 

ᖃᖓ ᑕᖅᑲᐅᓐᖓᖅᑕᐅᓂᐊᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᓴ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑭᐅᔭᕋ ᐅᓇ ᐋᖅᑭᒋᐊᒃᑲᓐᓂᕐᓗᒍ. 

ᓯᕗᕐᖓᓂ ᐸᕐᓇᐃᓂᕐᒨᕈᖅᑎᓐᓇᓱᒃᑕᕗᑦ 

ᐊᖏᖅᑕᐅᖁᓇᖅᑐᖅ 2024-2025ᒥ ᐊᒻᒪᓗ 

ᓴᓇᔭᐅᒋᐊᒃᑲᓐᓂᓕᕐᓗᓂ ᑮᓇᐅᔭᓕᕆᓐᓇᐅᑉ ᐊᕐᕌᒍ 

ᓄᑖᖅ ᐱᒋᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᒃᑲᓐᓂᖅ ᑭᐅᒐᕕᑦ. ᒥᔅᑕ ᓚᐃᑦᓯᑑᓐ 

ᓇᓗᓇᐃᖅᓯᖅᑲᐅᖕᒪᑦ ᑰᖃᕐᕕᓕᐅᖅᑕᐅᓂᐊᕐᒪᑕᒎᖅ 

ᑕᐃᒃᑯᐊ ᓄᑖᑦ. ᓯᕗᕐᖓᓂ ᐸᕐᓇᐅᑏᑦ 

ᐋᖅᑭᒃᓱᖅᑕᐅᓕᖅᑎᓪᓗᒋᑦ ᖃᒪᓂᑦᑐᐊᖅ 

ᐃᓱᒪᒋᖃᓯᐅᑕᐅᕙ ᑕᐃᑲᓂ ᐅᔭᕋᕐᓂᐊᕐᕕᖃᕐᒪᑕ 

ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᖅᑲᐃ ᑐᕌᖓᔪᓂᒃ 

ᐃᓗᓕᖃᖃᓯᐅᔾᔨᓯᒪᓂᐊᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ. 

ᑕᐃᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐃᓱᓕᐅᖅᑎᒋᔭᐅᖃᑦᑕᖅᑐᑦ 

ᖃᓄᐃᓕᖓᓂᐊᕐᒪᖔᑦ ᐃᓕᓐᓂᐊᕐᕕᖏᑦ. ᐄ, 

ᐅᖃᓪᓚᖃᑎᒋᓂᐊᖅᐸᕗᑦ ᑕᐃᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᓐᓇ 

ᓂᓪᓕᐅᑎᒋᔭᐃᑦ ᐱᔾᔪᑎᒋᓪᓗᒍ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃᑲᓐᓂᖅ ᒥᓂᔅᑖ. ᖁᕕᐊᑉᐳᖓ 

ᐅᖃᖃᑎᖃᕐᓂᐊᕋᔅᓯ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᓂᕆᐅᒍᒪᒐᓗᐊᖅᑐᖓ ᑕᒪᓐᓇ ᑐᐊᕕᕐᓇᖅᓯᖁᓪᓗᒍ, 

ᐃᓱᒪᔪᖓ, ᑐᕌᖅᐸᓪᓕᐊᓪᓗᑕ ᐃᓕᓐᓂᐊᕈᑎᒃᓴᓂᒃ 

ᑐᓐᖓᕕᖃᖅᑐᓂᒃ 

ᐃᓕᓐᓂᐊᖅᑎᑦᑎᔭᕆᐊᖃᕐᓂᑦᑎᓐᓂᒃ. ᑖᓐᓇ 

ᐅᖃᐅᓯᓗᐊᑐᐃᓐᓇᖅ ᑐᑭᒧᐊᒍᑎᔅᓴᓂᒃ 

ᐱᑕᖃᕆᐊᖃᕐᒪᑦ, ᐃᓱᒪᔪᖓ, ᐅᕝᕙᓘᓐᓃᑦ 

ᐅᖃᐅᔾᔨᒋᐊᕈᑏᑦ ᓴᓇᔨᕈᕆᐅᔅᓴᓂᕐᒧᑦ 

ᐃᓕᓐᓂᐊᕐᓂᕐᒥᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ, ᖃᒪᓂᖅᑐᐊᖅ ᐊᒻᒪᓗ ᑭᕙᓪᓕᖅ 

ᐅᔭᕋᓐᓂᐊᖅᑎᐅᒻᒪᑕ ᓄᓇᕗᒻᒥ. 

ᐃᒃᓯᕙᐅᑖᖅ, ᐄ, ᐊᐱᖅᓲᑎᖃᒃᑲᓐᓂᕋᓗᐊᖅᑎᓪᓗᖓ 

ᒫᓐᓇ ᓄᖅᑲᖅᐸᓪᓕᐊᔪᒪᓕᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᖅᐳᖅ ᓄᖅᑲᖅᐸᓪᓕᐊᔪᒪᓕᖅᖢᓂ. 

ᐊᖏᖅᑐᐃᓐᓇᐃᑦ?  

ᖁᔭᓐᓇᒦᒃ. ᑲᔪᓯᕗᖅ. ᐃᖅᓱᖅᑏ, ᐅᑯᐊ 

ᐊᓂᑦᑎᑲᐃᓐᓇᒃᑭᑦ ᐊᒻᒪᓗ ᓇᖏᖅᓯᓂᐊᓕᖅᑐᖓ 

ᓄᖅᑲᖅᐸᓪᓕᐊᓂᐊᓕᕋᑦᑕ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ, ᒥᔅᑕ 

ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 31 

ᓄᖅᑲᖅᐸᓪᓕᐊᔪᒪᓕᖅᖢᑎᒃ ᐊᒻᒪᓗ ᐅᖃᖅᑏ, 

ᑖᒃᑯᐊ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ ᑲᑎᒪᔨᕋᓛᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᐊᐃᑉᐲᔨ? 

ᑎᑎᕋᐅᑎᑦᑎᐊᕙᓕᐊᓗᒃ. ᒥᔅᑕ ᓯᒪᐃᓚᒃ.  

 

>>ᐃᒡᓚᖅᑐᑦ 

 

ᐊᐃᑉᐲᔪᑦ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓈᓴᐅᑎᓕᒃ 21. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 22. 

ᑲᑎᒪᔾᔪᑎᒃᓴᐃᑦ. ᒥᔅᑐ ᐃᓄᒃᓱᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎᐅᑉ ᐃᑲᔪᖅᑎᖓ (ᐃᓄᒃᓱᒃ): 

ᐃᖅᑲᐃᑎᓪᓗᓯ ᑲᑎᒪᔨᕋᓛᑦ 

ᑲᑎᒪᓂᐊᖅᑐᑦ ᐊᒃᑑᕝᕙ 30-ᒥ 9-ᒥ ᐅᓪᓛᒃᑯᑦ 

ᓇᓄᖅ ᑲᑎᒪᕕᖓᓂᒃ. 

 

ᑲᑎᒪᔾᔪᑎᒃᓴᐃᑦ ᐊᒃᑑᕝᕙ 30ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 



ᐅᓪᓗᑐᐃᓐᓇᖅ, ᐅᑐᐱᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

• ᒪᓕᒐᒃᓴᖅ 33 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 1 - 6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 73 - 6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 

6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 

6(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓇᓱᐊᕈᓯᐅᑉ 

ᓄᕐᖑᐊᓂ ᖁᕕᐊᓱᖃᑎᒌᑦᑎᐊᕐᓂᐊᖅᐳᓯ ᐃᓚᑎᑦ 

ᐱᖃᓐᓇᕆᔭᑎᓪᓗ.  

 

ᐊᓂᑎᓚᐅᓐᖏᓂᓐᓂ, ᐅᓂᒃᑳᒐᓛᒍᒪᑐᐃᓐᓇᖅᑐᖓ 

ᐱᖃᑎᐊᓗᒐ, ᐊᓇᕕᓗᒃ, ᐅᖃᐅᑎᓚᐅᕐᒪᑎᒍᑦ 

ᐅᕙᓂ  

ᐊᑕᐅᓯᐊᖅᖢᑕ.  

 

ᓲᖃᐃᒻᒪ ᐃᓄᐃᑦ ᓴᓐᖏᔫᖕᒪᑕ ᓄᓇᑦᑎᓐᓂ 

ᓲᖃᐃᒻᒪ ᓄᓇᖃᕋᑦᑕ ᓂᒡᓚᓱᒃᑐᒥᒃ ᐊᕙᑎᑦᑎᓐᓂᒃ, 

ᐊᒃᓱᑲᓪᓚᒃ ᓂᒡᓚᓱᐃᓐᓇᐅᔭᖅᑐᖅ ᐊᒻᒪᓗ 

ᐊᓄᕌᖏᓐᓇᖅᑐᓂ 50-ᓂᒃ ᐃᒃᑮᓇᕐᓂᖃᖅᑐᓂ 

ᐊᒻᒪᓗ ᑕᐃᒪᐃᑦᑐᒐᓚᓐᓂᒃ, ᑭᓯᐊᓂᓕ 

ᑕᐃᒪᐃᖏᓐᓇᐅᔭᖅᑐᒍᑦ ᖁᖓᑉᐸᑦᑐᑎᒃ ᐊᓪᓛᑦ 

ᑕᐃᒃᓱᒪᓂ. ᐱᖃᓐᓇᕆᔭᐃᑦ ᐊᖅᑯᑎᒃᑰᓕᖅᐸᑦ 

ᐊᓄᕆᕐᔪᐊᕐᓗᓂᓗ, ᐃᓛᓐᓂᒃᑯᑦ ᐃᒃᑭᓛᕈᓘᓲᖑᒻᒪᑦ 

40-ᓂᒃ ᓂᒡᓚᓱᖕᒥᖃᖅᑐᓂ ᐊᒻᒪᓗ ᐃᓕᖕᓄᑦ 

ᐱᓱᑲᑕᒃᖢᓂ ᐃᓕᖕᓄᑦ ᑎᑭᑦᑕᕌᖓᑦ, ᑮᓇᖓ 

ᑕᐃᒪᓐᓇᐅᓂᐊᖅᐳᖅ. 

 

>>ᐃᒡᓚᖅᑐᑦ 

 

ᐱᓇᓱᐊᕈᓯᐅᑉ ᓄᓐᖑᐊᓂ ᖁᕕᐊᓱᓐᓂᐊᖅᑯᓯ.  

 

>>ᐸᑦᑕᑐᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒡᒐᔾᔭᐅᖑᓇᓱᓐᓂᖓᓂ, ᐅᑐᐱᕆ 30, 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 12:01ᒧᐊᖅᑎᓪᓗᒍ



 

 

 


